QUIENE CA OQUECHIJQUE
TLATEOTITLANME

Jestis oquemelfejque
tietlateotitlanhua ma
tiecheaco Espiritu Sonto

Temetzmojcuelfele antes,
Tedfilo. Temetzmolfele

noche tli Jests oquechijque
hua otlamachtejque. Ejqueu
oquechijque desde que
oquepiehualtejque tieteque.
20quesequirojque hasta cuoc
Deus otiebicaque elfecac. Antes
de que obiloac ca elfecac Jests
oquemixpejpenque inu majtlactle
huan ume tietlateotitlanhua.
Espiritu Sonto tiepaliebiluc
Jesus para oquenmacaque
mandamientos. 3Sétiepa de que
omecoac Jests, oneniextiluc
intzol6 yejua. Oneniextiluc meyac
veces ipa cuarenta dias. Ca
meyac sOsantle tli oquechijque
quemejtetejque perfectamente que
yulebihuateca. Oquennunutzalodya
de quiene Deus tlamandoruro.
4Mientras onecohualuc ca yejua
oquenmandorojque nele majcamo
yo6co de Jerusalén. Oquejtojque:

—Xeccheac6 ma mochihua
lo que tli toTajtzin Deus
oqueprometierojque. Ye

onemiechelfe de inu. 5Tiel
Xohuo otlacudtieque ca oGtzintle,
cache pa quiesquete tunalte
nemocuétiequisque ca Espiritu
Sonto cudc yejuatzi calacoas ipa
nemoyulo.

Otlejcoac elfecac Jestis

6Cub6c ye omosentlolejque
tlateotitlanme, otietlajtlanejque
Jesus:

—Tlo6catzintle, {6x6 tomotlolelis
tonacién Israel ocsajpa para
tlamandorus?

"Pos oquemelfejque:

—Amo nemiechtocoroa
nenquematesque quiema mochihuas
canajyetla quieme inu. ToTajtzin
Deus oquemalfejque inu para que
sa yejuatzi quejtusque hasta quiema
Israel tlamandérus ocsajpa. 8Cudc
calaquesque Espiritu Sonto pa
nemoyulo nemejua, nencasesque
checohualestle. Nenquisasque
quieme nentestigos de naja amo sa
pa ciudad de Jerusalén tlocamo ipa
noche estado de Judea hua estado
de Samaria hua hasta cache bejca
locor pan tloltecpactle.

9Cubquenuju Jesis opiehualuc
neajcoquiluc ca elfecac mientras

yejua tieyetztaya. Por fin ayecmo
otieijtaque porque opolebihuac ijtec
mextle. 1°Mientras Jests biloaya,
yejua ajcopatlajtlachixtaya. Sa

de repiente intlac omoquetzaco
unte ongeles ca intlaquie istoc.

11 Oquemelfejque:

—Senores de estado de Galilea,
¢tlica nentlajtlachixtecate ca
elfecac? Deus tiednaluc Jests de
entre nemotzolo hua otiebicaque
hasta elfecac. Pos quieme
onentieijtaque obiloac elfecac,
ejqueu mismo sie yejuatzi Jests
hualiloas ocsajpa.

Creyentes oquixpejpenque Matias
ma calaque itequepa Judas
12Yecudquenu tietlateotitlanhua
uyajque de ipa nieca tepietl tli
ituco Tepietl de Olivos. Inu tepietl
mocohua itech Jerusalén, quieme
sie kilémetro ca bejca. Omocuejque
ca Jerusalén. 13Cudc ocalajque
pa Jerusalén , otlejcuque ipa
sente calejtec icpac cale. Ompa
mocalutidya Piero, Xohuo, Jacobo,
Andrés, Felipe, Tumds, Bartolomé,
Mateo, Jacobo iconie Alfeo, Semu
el Celador, hua Judas*iconie de
Jacobo. 1Yejua ompa oyejyeya ca
tiehua seque sohuame hua Maria
tienonajtzi Jestis hua tieicnihua
Jestis. Nochemejua seme ca sa sie
tlanequelestle motlajtlotlajtioya.
15Cubquenuju Piero omoquetz
intzolo inu hermanos tlé quieme
ciento veinte ca meyactie. Oquejto:
16__Nocnihua, David oquejcuelo
lo que tli Espiritu Sonto oquejtojque
de Judas. Hua inu teotlajtule

Hechos 1

quepeaya ma mochihuate. Pos
Judas oquenyeco tli tieaseque
Jesus. 17 Totzol6 oyeya Judas hua
quepeaya iporte de nonca tequetl
de Deus.
18pos inu Judas oquecu sente
tlole. Oquetlaxtl6 ca inu tomi
tli oquemacaque por itlajtlacul.
Ixtlajpach betzeto. Oijtepetzi
hua noche tli ijtecajca ocuaxiele.
190quematque noche tli chajchonte
pa Jerusalén hua oquecuitejque
nieca tlole Acéldama, que ca
intlajtul de yejua quejtusneque
Tlole de Yestle.
20_Pos tlajcuelulpanca ipa libro
de Salmos:
Ma quisa de ipa icho,
hua majcamo 6que ompa chonte.
Nuyejque quejtoa pa Salmos:
Ma yeca ocsente case inu
tequetl tli yaja oquepeaya.
21’Conbenierebe, noso, ma
mixpejpena sente tlocatl de intzolo
noncate tloca. Ma mixpejpena
sente tlocatl tli seme totlac icaca
desde cudc Tlocatzintle Jesus
biloatenemeya totzo6l6. 22Ma
mixpejpena sente de yejua tli seme
totlac icaca desde cudc Xohuo
tiecudtieque Jesus hasta 0x0 cuoc
Deus tieonaluc de totzolo para ca
elfecac. Conbenierebe que yaja
san quiene ca oquejtac noche inu
sosantle ma iye testigo ca tejua de
quiene ca oyulebihuac Jests.
23Pos yejua oquenquetzque
unteme. Sente yaja Josie Barsabas,
oque nuyejque mocuitioya Justo.
Hua ca ume yaja Matias. 2*Entunses
omotlajtlotlajtejque ejqueyi:

*1.13 Cuale nuyejque motradusirus: “icni”.

—Tl6catzintle, tejuatzi
tequemixomachelea toyulo de
tonochtie. Xetiechmojtetele 6quenu
ye otemixpejpenele de noncate
unteme. 2°Ye otemixpejpenele
sente para ma quechihua nonca
motequeyojtzi de que iyes
tlateotitlantle. Pos Judas ye
oquecdjtie para iyos pa inu locor tli
quetocoro.

26Entunses oqueriforojque abier
oque quetocorus. Pos oquetocoro
yaja Matias. Asi es que yaja omopu
inca inu majtlactle huan sie
tlateotitlanme.

Espiritu Sonto ocalacoac
ipa inyulo creyentes

Cudc oaseco inu yelfetl

de Pentecostés, noche inu
creyentes oyejyeya sa secne
ipa sie locor. 2Sa de repiente
ocaquestec checohuac sente ruido
tli ohuola de elfecac. Bel checéhuac
ocaquestec ompa calejtec cone
yejua oyejyehuataya. Ocaquestec
quiename sente yejyecatl cudc
checohuac tlalpitza. 3Inca yejua
omoniexte sana imoonalo tletzintle.
Pos inu sana imdonalo tletzintle
omocuoxielo hua omotlélito ipa
cara sesen tlocatl. “Hua inyulo de
innochtie otie de Espiritu Sonto.
Entunses yejua opiejque tlajtlajtoa
ca ocsesen idiomas tli Espiritu
Sonto oquenmacaque ma quejtuco.

5Pa inu yelfetl joriojte tli lalebes

moneltocaneme ohudlajque
hasta pa ciudad de Jerusalén.
Ohualiejque de ipa noche ocseque
naciones. ®Cudc yejua oquecajque
inu ruido, sa nima omosentldlejque
meyactie. Oquetietzébejque

porque oquecaqueya que inu
creyentes otlajtlajtodya ca
idiomas de cara sesen tlocatl.
"Pos yejua so otlacactaque hua
oquetietzobejtajque. Oquejtojque:

—¢Pos quie amo yejua de estado de
Galilea tli tlajtlajtojtecate? &¢Quiene,
noso, tequencaque tejua que
tlajtlajtoa ca belaja toidioma de cara
sesen tlocatl quieme tejua tetlajtlajtoa
desde cudc otetlajtlocatque? °Pos
onconcate giente de meyac naciones.
Oncate de Partia, de Media, de Elam,
de Mesopotamia, hua tli chajchonte
ipa Judea, hua ipa Capadocia, ipa
Ponto hua ipa Asia. 1°Cate de Frigia
hua Panfilia, de Egipto hua de noche
portes de Africa ca nepa l6ro de inu
puieblo de Cirene. Nuyejque oncate
de Roma tli onco chajchonte . Seque
de yejua cate joriojte hua ocseque
mos amo joriojte ye ocalajque ipa
toreligién. 1 Oncate nuyejque giente
de tl6le de Creta hua de Arabia.
Pos tonochtie tequenyejcaque que
tlajtlajtoa ipa totlajtul quieme tejua
tetlajtlajtoa. Tiechpubelea de quiene
ca Deus oquechijque tietzobetl
tlachihuale.

12pos innochtie oquetietzobejtaya.
Amo oquematque quiene
oquepensorojque. Omolfejque:

—(Tli quejtusneque ini tli
mochijteca?

13Cache ocseque omoburlérojque.
Oquejtojque:

—Pos noncate ye otlohudénque ca
meyac vino tli tzopielec.

Piero oquennunutz inu giente

4Yecubquenu Piero omoquetz

ca tiehua inu majtlactle huansie
tlateotitlanme. Oquejto:

—Sefores nenjoriojte hua
tli nennejneme pa Jerusalén.
Xecyejcaqueco tli nequejtus hua
xecmajtac nonca. °Ini néncate
tloca amo bejbentetecate quieme
nemejua nenquenenebelea. Pos
quiemach tecate pa checnobe ura
ca ise. 16N6nca mochijteca lo que tli
Deus oquejtojque por icamacopa de
inu tlayulepante Joel ca ye niepa:

17 Quejtulo Deus:

“Ejqueyi mochihuas ipa niecate
solaltimo tunalte.

NoEspiritu nequenmacas noche
tloca.

Nemotielpuchhua hua
nemoichpuchhua
tlayulepantisque de
tietlajtultzi Deus.

Nuyejque tlacocheyejtasque tli de
nemejua ayemo biebentzetzi,

hua tlacochtiemequesque tli

biebentzetzi de entre nemejua.

18 Melohuac. Ipa niecate tunalte
noEspiritu nequenmacas
inu tloca hua sohuame tli
niechtequepanusque,
hua yejua tlayulepantisque de
tietlajtultzi Deus.
19 Giente quetietzobejtasque lo que
tli necchihuas ompa elfecac,
hua pan tloltecpactle
necchihuas siefias
ca yestle hua ca tletzintle hua
ca puctle.
20 Tunale ayecmo quetiemacas
itlaniexteles,
hua mietztle chichiliebes
quiename yestle
antes que tecalaquesque pa inun
tunale de Tlocatzintle.
21Tnun tunale bieye iyes, hua
tlatieniehuale.

Hechos 2

Hua mochihuas que
momoquextisque innochtie
tli tietlajtlanelisque
nemoquextelestle
tietucOyupantzinco
Tlocatzintle”.

22’Sefiores de tonacién Israel,
xejcaqueco de lo que tli nequejtus.
Jests oiloaya de puieblo de
Nazaret. Deus otieixpejpenque. Ye
nenqueyecmate inu porque Jesis
oquepexque meyac checohualestle
nemotzolo para oquechijque
tietzobeme hua siefias hua bieye
tlachihualestle. 23Ini néiloac Jesus
Deus otietiemoctejque ca nemejua,
porque ejqueu Deus oquetzontejque
antes hua oquematque que
quechihualusquitya ejqueu. Hua
inmocopa giente petzoteque
nentiecoruspelojque Jests hua ejqueu
onentiemectejque. 24Pero Deus
otieyulebitiluc Jests hua otiequextiluc
de ipa mequelestle. Pos abele
necohualus ipa mequelestle. 2°David
otlajtlajto de Cristo hua oquejto:

Seme biloateneme Tlocatzintle
ca naja.

Amo niechtlajcales
tequepachule porque yejuatzi
iloac ca nomdyecompa para
niechpaliebilo.

26 Por inu noyulo opajpdc,

hua ca nocamac onequejto de
ini nénca nopajpoqueles.

Nuyejque naja necpea meyac
confionsa hua nemochealestle
que nocuierpo yulebes.

27 Porque tejuatzi amo tomocobelis
noolma ma seme mocohua ipa
mectloncale,

nimpor amo tomocotbelis
nocuierpo ma palone, porque

naja nemoConietzi hua
neyectec.

28 Oteniechmojtetele ojtle tli
nectocas para necpeas
nemelestle nochepa.

Teniechmomagquelis
poquelestle porque seme
temetzmotztelejtas.

29°Sefiores, nemiechelfis
claramente que totajtzi David
omec hua omotl6ltucac. Hasta 6x0
onconca imejedcoyoc. 39Pos David
oyeya tlayulepante hua quepoaya
tietlajtultzi Deus. Oquemat que
lo que tli Deus oquejtojque que
quechihuasque para David, Deus
quecumplirusque de melohuac. Pos
Deus oquejtojque ca juramento
que yejuatzi quixpejpenasque
sente de ipelhua para tlamandorus
quieme rey itequepa David. 3 Inu
ocasojcomat David ca ye niepa.
Oquejto noso de quiene Cristo
yulebihuas, pos oquejto que
Deus amo quecOhuasque tie6lma
ipa mectloncale meyac tiempo.
Nimpor amo palones tiecuierpo.
32Pos inu Cristo iloac bel yejuatzi
Jests. Deus otieyulebitiluc hua
tejua tecate tetestigos de inu.
33Asi es que Deus otiemacuc
beletelestle para netldlilus ca
tiemoOyecontzi. Yecuoquenu toTajtzi
Deus otiemacuc Jests tieEspiritu
Sonto quiename ca ye niepa
tieprometierfejque. Oxo Jests
tiehualtitlanuc Espiritu Sonto 6que
quechihualuteca nonca tli nemejua
nenquejta hua nenquecaque. 34Pos
amo yaja David que otlejcuc ca
elfecac. Tlocamo David oquejto
ejqueyi:

Tlocatzintle otieyelfe noTlocatzi:

“Xomotlole ca nomoyecOmpa
35 hasta senamo ma
nequemumiyoro moenemigos
hasta itzintla mocxehua”.
36’Nemejua onentiecoruspelojque
Jests. Pero xecyecmajtacod
nemonochtie de Israel, que Deus
ye otiemacuc miero yejuatzi
Jests beletelestle para que iloac
Tlocatzintle, hua iloac Cristo, 6que
Deus tieixpejpenque para iloas
tlamoOquextione.
37Cubc inu giente oquecajque
inu, lalebes omoyulcocojque.
Oquemelfejque Piero hua ocseque
tlateotitlanme:
—Tocnihua, étli noso
tecchihuasque?
38Pos Piero oquemelfe:
—Xomoyulcuepaco
hua xomocuoétiequico
tietucOyupantzinco Jesucristo cara
sesen tlocatl de nemejua. Ejqueu
Deus nemiechperdonorfisque
nemotlajtlacul hua
nemiechtloocolisque tieEspiritu
Sonto. 3°Pos cuale nenqueselisque
lo que tli Deus queprometierojque
nemejua ca tiechua nemopelhua hua
nochemejua tli bejca cate, innochtie
quiejquech Deus quennutzasque.
40Pos ca meyac ocseque
tlajtule Piero oquennunutz hua
quentlalfioya. Oquejto:
—Xomomoquextico de intzolo
noncate tloca yulpetzoteque.
4LEntunses omocudtiequejque
noche giente tli oquenparesiero
inu tlajtule. Pa niecaju tunale
omaxiltejque ca yejua oc yeye
mil tloca. 42Inu creyentes
oquesequirojque momachtejque
ca inu tlateotitlanme. Oquepeaya

gusto yesque intz6lo imicnihua.
Sa secne otlacudya hua
motlajtlotlajticya.

Primieros creyentes
omotlasojtlaya meyac

43Noche giente tiemabelejque
Deus. Hua Deus oquenpaliebejque
tietlateotitlanhua para que
yejua oquechijque meyactie
siefias hua tietzobeme. **Noche
quiejquech omoneltocaya, sa
secne oyejyeya. Tli oquepejpeaya
oquexiexelojque ca ocseque
imicnihua. 4°Oquenajnamacaya
noche intl6lhua hua lo que
tli oquepeaya. Entunses
oquenxiexelfidya innochtie san
quiejquech oquenchibelitya
folta. 46Innochtie ca sentetl
inyulo omosentlolejque mumustla
ipan teopantle bieye. Otlacudya
chontle por chontle ca meyac
poquelestle hua yulsiebelestle.
47 Otieyectieniejque Deus, hua
noche giente oquentlocayejtaque
yejua. Cara tunale
omomeyaquelejque quiejquech
Deus quenmoquextisque.

Opajtec sente tlocatl cucuxojtzi

Piero hua Xohuo otlejcoque ca
teupa bieye quieme ca pa yeye

ura ca ye yohuac ipa ura de oracién.

2Seque giente seme quehualecaya
sente tlocatl tli cucuxojtzi

desde que otlocat. Mumustla
oquetlolidya ompa pa teopantle
bieye itech queyohuatientle tli
mocuitea la Hermosa. Oquetlolidya
ompau para motlaijtlanis ca tli
cocalactaya teupa. 3Cudc inu tlocatl
oquemejtac Piero hua Xohuo que

Hechos 2, 3

ye calaquesque pan teopantle,
omotlaijtlane ca yejua. 4Piero hua
Xohuo oquetejteijtaque. Entunses
oquejto Piero:

—Xetiechejta.

5Yecubquenu yaja quemetztaya.
Quechixtaya ma canajyetla
quemacacé. 8Pero Piero oquejto:

—Amo necpea pléta nimpor oro,
pero lo que tli necpea temetzmaca.
Tietucdyupantzinco Jesucristo de
Nazaret xenejneme.

"Yecubquenu Piero ocasec ca
imdyecmo hua oquequetz. Sa
nima omoyectlolejque icxehua
hua icécayolhua. 8 Yecuéquenu
omoquetztie. Omoquetz hua
onejne. Ocalac ca yejua ipan
teopantle. Ompa onejnemeya hua
ajcotzecuineya. Otieyectieniehuaya
Deus. ?Noche giente oquejtaque
que yaja nejnemeya hua
otieyectieniehuaya Deus.
100quixomatque inu tlocatl que
oyeya yaja 0que motlaijtlanejtaya
ompa teupa itech inu
queyothuatientle ituco la Hermosa.
Pos oquetietzobejque lalebes por lo
que tli omochi ca yaja.

Piero oquennunutz giente pa
corredur ituco Corredur de Salomoén

Inu tli oyeya cucuxojtzi
moquejquitzquejtaya intech
Piero hua Xohuo. Noche giente
mosentlolidya intlac yejua ipa
corredur ituco Corredur de
Salomén. Lalebes quetietzobidya.
12Cudc Piero oquejtac que giente
mosentlolidya, oquemelfe:

—Seifiores de tonacion Israel, étlica
nenquetietzobea ini nonca? ¢Tlica
nentiechetztecate tejua quieme tlo

ca tobeleteles de tejua otecpajtejque
nonca cucuxojtzi para ma nejneme?
Noso ¢tlica nentiechetztecate
quieme tlo por teyecteque
otecpajtejque? 13 Abraham
tieteochihuaya Deus. Nuyejque
Isaac hua Jacob hua noche totétajua
tieteochihuaya. Yejuatzi miero Deus
de tototajua iloac 6que quepajtejque
nonca cucuxojtzi. Oquepajtejque
para tiechajchamohualuc Jests
oque iloac *tieTlatequepano. Pos
nemejua nentietiemoctejque Jesus
ca Piloto hua nenquejtojque que
amo nentienequeya cudc Piloto
oquenec tiecajcohuas. 14Pos
nemejua nenquejtojque que
amo nentienequeya Jestis 0que
yectec hua yulmelactec, cache
nentlajtlanque ca Pil6to ma
quecajcohua sente mequestiero
ma quisa ca nemejua. 1°Pos
nentiemectejque miero yejuatzi
oque tiechnemitilo. Bel yejuatzi
Jests Deus tieyulebitiluc de
intz6l6 mimejque, hua tejua tecate
tetestigos de inu. 16Ini nonca
tlocatl oyeya cucuxojtzi. Nemejua
nenquejta hua nenquixomate. Pos
Deus oquepajtejque yaja, porque
tejua toneltoca tietucOyupantzinco
Jests. Pos tiel por toneltoca tieca
Jests, yejuatzi queyecpajtejque
nonca tlocatl nemixpa nemejua.
17’Hua 6x06, nocnihua, naja
necmate que nentiemectejque Jesus
porque amo nenquemajmatque
tli nenquechihuaya. Nuyejque
tlotlajtoonejme de nemejua amo
quematque tli oquechijque. 18Ca
ye niepa Deus oquemelfejque por

incamacopa tlayulepantejque que
tiepa tieCristo huolosquidya tiecoco
tietunie. Hua 6x0 pa nonca tiempo
de tejua Deus oquecumplirojque
tli antes oquejtojque. 1° Asi
es que xomoyulcuepaco hua
xomocuepaco ca Deus para
ma nemiechperdonoruco
nemotlajtlacul. Yecu6quenu
Deus cualtitlanesque tiempos de
yulpdquelestle. 2°Entunses Deus
ocsajpa tiehualtitlanesque Cristo
oque yejuatzi otieixpejpenque, es
decir, tiehualtitlanesque yejuatzi
Jests. 21Pos onca nesesidad que
Jestis ompa iloas elfecac hasta
senamo asequi tiempo cuoc
noche sosantle ye ocarreglorojque
Deus. Yejuatzi otlajtlajtojque de
inu tiempo desde ca ye niepa por
incamacopa tlayulepantejque.
22pos Moisés oquemelfe totétajua:
“Quieme Tl6catzintle toDeus
oniechtitlanque naja, nuyejque
tiehualtitlanesque ocsente
tlayulepante. Tieixpejpenasque de
entre nemotzolo. Nenquecaquesque
noche tli nemiechelfisque. 230que
beletes tli amo quechihuas
coso de inu tlayulepante, Deus
quepojpolusque de intzolo
tiepelhua”.

24’Noche tlayulepantejque
desde Samuel para ca neco,
otiechyulepantejque de nonca
tiempo. 2°Nemejua nencate
nenimpelhua de inu niecate
tlayulepantejque. Nemiechtoctroa
inu acuierdo tli Deus oquechijque
ca totOtajua. Deus oquelfejque
Abraham: “Por medio de

*3.13, 26 Cuale nuyejque motradusirus: “tieTielpuch”.

mopelhua nequenteochihuas
giente de noche naciones”. 26Deus
tieyulebitiluc *tieTlatequepano.
Tiehualtitlanque ca nemejua
cachto para que tieConietzi

ma nemiechbendeseyumacaco.
Oquechijque ejqueu para ma quisa
cara sesen tlocatl de ipa itlajtlacul.

Quenhualecaque Piero
hua Xohu6 pa junta

Piero hua Xohuo oc
tlajtlajtojtaya ca giente

cudc ajaseto teopexcotzetzi. Jefe
de guardia de teopantle bieye
hua inu grupo de joriojte ituco
saduceos nuyejque ajaseto ompa.
2Innochtie ocuajcualéneya porque
Piero hua Xohuo quenmachtejtaya
giente. Oquejtojque Piero hua
Xohuo que yulebesque giente
de intz6lo mimejque porque
Jestus oyulebihuac. 3Entunses
oquemaseque Piero hua Xohuo hua
oquentzajtzajque para ma ompa
yeco hasta pa mustlateca. Pos ye
yohuac oyeya. 4Pero meyactie de
tli oquecajque tietlajtultzi Deus
omoneltocaque. T16 mopoasque
sa tloca, quieme cinco mil ye
moneltocaya.

5Pa mustlateca tlajtoonejme
hua biebentzetzi de joriojte hua
tlamachtioneme de teotlajtule
omosentlolejque pa Jerusalén.
6Nuyejque omosentlole ca
yejua tlajtojcoteopexque Anés,
nuyejque Caifas, Xohuo hua
Alejandro hua noche yejua quiene
quemejta tlajtojcoteopexcotzetzi.
”Quenhualecaque Piero hua
Xohuo ca intzol6 yejua hua
quentlajtlanejque:

Hechos 3, 4

—¢Ca tli beletelestle,
noso itucoyupa de 6quenu
nenquepajtejque inu tlocatl
cucuxojtzi?

8Yecubquenu Piero oquemelfe ca
checohualestle de Espiritu Sonto:

—Sefiores nentlotlajtoonejme.
Sefiores nenbiebentzetzi,
xomocaquitico. °Oxo ye
nentiechmotlajtlanelejque de
nonca tlocatl cucuxojtzi que ye
opajtec. Nemotlajtlanea quiene
noso opajtec. 19Nemejuantzetzi
nentiemocoruspelfejque Jesucristo
de puieblo de Nazaret, pero
Deus tieyulebitiluc de intz6l6
mimejque. Xomomachitejtaco
nemonochtientzetzi. Nuyejque
ma quemajtaco noche tloca
de Israel. Pos nonca tlocatl tli
onconca nemotzolontzinco ye
opajtec tietucoyupantzinco
Jesucristo de Nazaret. 11 Asi es que
nemejuantzetzi nemobetztecate
quiename nendlbaiiilte. Jests iloac
quiename sente cuale tietetu. Inu
tietetu tlin cuale nemejuantzetzi
nemotlajcalelejque. Hua 6x06 inu
tietetu ye hualmochi esquiniero de
tepontle. 12Pos niondque ocsente
cuale tiechmoOquextis, porque
amo onca ocsente tlocatl tli Deus
tiechmacaque para itech ma
tomoquextico.

13Teopexcotzetzi oquejtaque
que Piero hua Xohuo quepeaya
meyac balur. Oquematque que
amo bel tlaestuditrojque tlocamo
cate quieme cualquiera. Pos
quetietzobejque. Cudquenuju
omomacaque cuienta que nele
oyejyeya ca Jesus. ¥ Quetztaya
que niecaju tlocatl tli opajtec

ijcataya ca Piero hua Xohuo. Por
causa de inu tlocatl tli opajtec
abele tli oquejtojque cuntra Piero
hua Xohuo. >Entunses yejua
quennahatejque Piero hua Xohuo
nele ma quisaco tepetzi de ipa inu
junta. Cudquenuju molfidya entre
yejua. 160quejtojque:

—(Tli tequenchibelisque noncate
tloca? Melohuac, sente tietzobetl
bieye ye oquechijque. Noche
giente tli cate pa Jerusalén ye
oquejtaque. Abele tequijyonasque.
17Sin embargo, para amo cache
mosoas ini tlajtule ca ocseque
giente, ma tequenmajmajcomectico
Piero hua Xohuo para ma ayecmo
tlanunutzaco de Jests.

18Entunses ocsajpa
quentzajtzelejque Piero hua Xohuo
ma calaqueco. Quennahuatejque
nele majcamo tlajtlajtuco nimpor
majcamo tlamachestico de Jests.
19Yecudquenu Piero hua Xohuo
onohuatque:

—Xomonenebelejtzinuco tlo
conbenierebe para ca Deus ma
tetlaneltocaco ca nemejuantzetzi
noso cache cuale ma tetieneltocaco
Deus. 2°Pero de todos modos abele
tectzacuasque tocamac de lo que
tli otequejtaque hua de lo que tli
otejcajque.

21Entunses inu tl6tlajto6nejme
quenmajmajcomectejque Piero
hua Xohuo hua quencajctjque ma
yo6co. Abele queniextejque de tli
maniera quencastecorusque. Pos
quenmabelitya giente porque
giente tiechajchamdéjque Deus por
tli yejua quechijque. 22Niecaju

tlocatl tli opajtec oquepex cache de
cuarenta anos cuoc opajtec.

Inu creyentes tietlajtlanelejque Deus
ma quenmacaco confionsa hua balur
23Cubc ye oquencajcojque Piero
hua Xohuo, yejua ohudlajque intlac

incompanieros. Quenpubelejque
noche lo que tli jefes de
teopexcotzetzi hua biebentzetzi
de joriojte oquemelfejque. 24Cude
oquecajque inu, innochtie
omotlajtlotlajtejque ca Deus.
Oquejtojque:

—ToTiecojtzi Deus, tejuatzi
tomochejchibele elfecac,
tloltecpactle, hua lamor, hua noche
tli quepea. 2°Por medio de Espiritu
Sonto icamacopa de totota David
motlatequepanojtzi tomojtalfe
ejqueyi:

¢Tlica otlabielchochalonque
giente?

¢Tlica quenenebelejtaya
tlimach tli yejua abele
quechihuasquea?

26 Omosentlolejque reyes de noche

tloltecpactle.

Nuyejque tlotlajtoonejme
omochijque quieme sasie
tlocatl

cuntra Deus hua cuntra Cristo
oque yejuatzi tieixpejpenque.

27°Pos mel6huac Herodes hua
Poncio Pil6to mosentldlejque pa
nonca Jerusalén ca nieca giente
tli amo joriojte hua ca togiente
de Israel. Omosentlolejque
cuntra Jestis ‘moTlatequepanojtzi
yectec 6que tetiemixpejpenele.
280quechijque lo que tli ca ye

* 4,27, 30 Cuale nuyejque motradusirus: “moTielpuchtzi”.

niepa tomotzontequele que
tomochibelis porque tomonequite
ma ejqueu mochihua. 29Hua 6x0,
Tlocatzintle, xomojtele quiene
queneque tiechmajmajcomectisque.
Xequenmopaliebele
motlatequepanojcotzetzihua ma
tlajtlajtucoé de motlajtultzi ca meyac
balur. 3°Xomotequetelejta para ma
pajteco giente. Ma mochihua siefias
hua tietzobeme tietucéyupantzinco
Jestis *moTlatequepanojtzi yectec.
31Cubc ye omotlajtlotlajtejque
omouline cale cOne yejua
otlamachyejyeya, quiename
cuoc otlooli. Innochtie ocaseque
checohualestle de Espiritu Sonto.
Entunses otlanunutzque de
tietlajtultzi Deus ca meyac balur.

Inu creyentes quexiexelojque lo que
tli quepeaya ca ocseque creyentes

32Nochemeju tli omoneltocaque
sasie quemachelejque hua sasie
quepensorojque. Nionoque amo
oquejto que lo que tli quepeaya sa
yaja ihuoxca tlocamo quejtodya
que oyeya inhuoxca innochtie.
33Tlateotitlanme oquesequirojque
tlanunutzque quiene ca Tlocatzintle
Jestis oyulebihuac. Quepexque
meyac beletelestle hua Deus
quenpaliebejque lalebes. 34 Amo
omoco niondque majcamo quepea
de lo que tli quechibelitya folta.
Noche tli quepeaya intlol noso
incalhua quennamacaque hua
quehualecaque inu tomi. 3°Inu tomi
quemacaque tlateotitlanme, hua
yejua quenxiexelfejque nochemeju
tli quenchibelidya folta. 36Por
ejiemplo, oyeya intzolo yejua
sente levita joreyo ituco Josie.

Hechos 4, 5

Tlateotitlanme quecuitejque inu
tlocatl Bernabé, tli quejtusneque
sente tlocatl tli tlayul6lea. Otlocat
pa sente tloltojpole ipa lamor

que ituco Chipre. 3’ Bernabé
oquenamacac sente itldl tli yaja
quepeaya. Quehualecac inu tomi
hua oquemacac tlateotitlanme.

Ananias hua Safira oistlacatque

Sente tlocatl itucé Ananias
ca isohua Safira nuyejque

oquenamacaque intl6l. 2Ananias
oquejyo seque tomi hua seque
oquetiemacato. Oquenmacato
tlateotitlanme inu porte de tomi
quieme tl6 oyene noche. Nuyejque
isohua oquemat. 3Oquejto Piero:

—Ananias, ¢tlica Satanas
oquetldle ipa moyulo para
tistlacates ca Espiritu Sonto? ¢Tlica
otequejyo seque tomi de quiejquech
ca otecnamacac motlol? 4Mientras
tecpeaya motlol, éamo mohuodxca
oyeya? ¢Hua cudc otecnamacac,
¢amo mohuoxca inu tomi? ¢Tlica
otecpensoro tecchihuas ejqueu?
Amo otistlacat sa ca tloca tlocamo
otistlacat miero ca Deus.

5Cubc Ananias oquecac lo que
tli Piero oquejto, ombetzeto hua
omec. Pos omajcomejque noche
tli oquematque de inu. ®Entunses
omoquetztiejque pelantotu hua
oquetejcuexque icuierpo de
inu tlocatl. Quequextejque hua
oquetldlpachuto.

7Opanuc quieme yeye ura.
Ocalac isohua. Amo oquemat tli
oquepasoro inémec. 8Yecuéquenu
Piero oquelfe:

—Xeniechelfe. (Nenquenamacaque
nemotldl por ini tonto?

Yaja oquejto:

—Pos por inu tonto.

9Entunses Piero oquelfe:

—(Tlica nemotlolejque
de acuierdo para ejqueu
nentieproborojque Espiritu
Sonto? Xequejta. Ompa bitze tli
quetlslpachuto monémec. Ox6
metzbicasque nuyejque taja.

10Sa nima obetzeto icxetla Piero
hua omec. Cu6c ocalajque inu
pelantotu oqueniextito que ye
omec sohuatl. Oquequextejque.
Quetlolpachuto itlac inémec.
" Tiemabelejque Deus noche inu
grupo de creyentes hua noche
ocseque tli oquecajque de inu.

Omochi meyactie siefias
hua tietzobeme

12[nu tlateotitlanme oquechijque
meyactie siefias hua tietzobeme
intzolo giente. Noche creyentes
ca sentetl inyulo mosentldlidya
ipan Corredur de Salomén.
13Qcseque giente amo quenequeya
mosietelisque ca inu creyentes
pero nuyejque quenyectieniehuaya
creyentes. *Noche tloca hua
sohuame tli omoneltocaque tieca
Jestis memeyaquelidya. 1°Pos giente
quenquextioya cocoxcotzetzi ca pa
ojtle. Quentlolidya ipa tlapechme
hua ipa petlame para cudc panus
Piero siquiera ma pano itunal impa
seque de yejua para ma pajteco.
16 Nuyejque mosentldlejtdya meyac
giente de puieblos tli cache cierca
cate de Jerusalén. Quenhualecaya
cocoxcdtzetzi hua quiejquech
quenpasolodya moxicooneme.
Nochemejua opajteque.

Giente quentepotztocaque
tlateotitlanme

17Entunses omajcojque
tlajtojcoteopexque hua noche
icompanierojua de inu grupo de
joriojte ituco saduceos, pos lalebes
ochohuatque. 2Oquemaseque
tlateotitlanme hua quentzajtzajque
pan corsel del puieblo. 1°Pero
ca yohuale tiedngel Deus
oquentlapolfe pobieltajte de corsel
hua oquenquexte tlateotitlanme.
Oquejto:

20_Xey6co. Xecalaqueco ipa
teopantle. Xequemelfico giente
noche sosantle de nénca yancuec
nemelestle.

210quecajque tli oquejto.
Entunses ocalajque ipa teopantle
cudc ye otlanies. Ompa
tlamachtejtaya.

Tlajtojcoteopexque hua tli
oyejyeya ca yaja oquechijque junta.
Oquesentlolejque inu grupo de tloca
tli cache bejfeye momajtaya hua
noche biebentzetzi de Israel ipa inu
junta. Cudquenuju otlatitlanque
ipa corsel para ma quenhualecaco
tlateotitlanme. 22Pero cudc
ompa oaseto guardias ipan corsel
amo oquenniextejque. Entunses
omocuejque hua otlanahuatejque.
230quejtojque:

—Pos otecniextejque corsel
yectzacteca hua tli tlaixutea
ompa ijcatecate itlac pobielta.
Cuodc tetlaijtlapojque amo 6que
tecniextejque ca tlaijtec.

241nu tlajtojcoteopexque hua
inu jefe de guardia de teopantle
hua teopexcotzetzi oquecajque

tli oquejtojque guardias.
Quetietzobejque. Quejtojque:

—(Tli beles pasorebes ca noche

ini nonca?
25Cubquenuju oaseto sente tli
quenmachestito:

—Xomojtelico. Inu tloca tli
nenquenmotzajtzacuelejque ipan
corsel ompa cate teupa ahorita
quenmachtejtecate giente.

26Entunses jefe de guardia uya
ca igiente. Oquenhualecaque
tlateotitlanme sa ca cuale
porque omomajtejque que beles
giente quentecaltisquidya yejua.
27Cubc yejua ye quenhualecaque
tlateotitlanme, quenpresentorojque
pa junta. Inu tlajtojcoteopexque
oquemelfe tlateotitlanme, oquejto:

28__Tejua nemiechnahuatejque
ca checohuac tlajtule para ayecmo
xetlamachtico itucoyupa nieca
tlocatl Jesiis. Hua 0x0 noche lo
que tli nemejua nentlamachtea
ye oquecajque noche giente ipa
Jerusalén. Pos nenqueneque
nentiechtlajtlajcultisque tejua nele
otecmectejque inu tlocatl Jests.

29 Onohuatque Piero hua ocseque
tlateotitlanme:

—Tejua tecpea que
tetieneltocasque Deus antes que
tequenneltocasque tloca. 30 Yejuatzi
Deus de totdtajua tieyulebitiluc
Jesds 0que nemejuantzetzi
onentiemomectelejque cudc
onentiemotompelfejque ipan
corujtzi. 31 Deus otiebieyetldliluc
Jests cudc otieyelfejque ma
netlolilo ca tiemdyecoémpa para
iloas Tlajtoone hua Tlamoquextione.
Ejqueu Deus oquechijque para ma
moyulcuepaco giente de Israel

Hechos 5

para que Jests quenperdonérfisque
intlajtlacul. 32Pos tejua tecate
tetestigos de noche ini. Nuyejque
Espiritu Sonto iloac testigo. Deus
otiechmacaque Espiritu Sonto
tonochtie tli tetieneltoca.

33Pos tli oyejyeya pa junta
lalebes ocuajcualdonque cudc
oquecajque inu. Oquenejnejque
quenmejmectisquea tlateotitlanme.
34Pero Gamaliel omoquetz.
Gamaliel oyeya de inu grupo de
joriojte ituco fariseos. Nuyejque
oyeya tlamachtione hua maestro
de inu ley de Moisés. Noche
giente oquerespetorooya yaja. Pos
Gamaliel otlanahuate nele ma
tepetzi quenquextico ca queyohuac
niecate tlateotitlanme. 3°Entunses
oquejto:

—Senores de tonacion Israel,
xomopilico cuerdro de lo que tli
nemochibelisque ca noncate tloca.
36 Xomolnémequiticé que amo
quepea bejca tunale que omajcoc
Teudas. Omobieyechi. Pos quieme
nobe cientos tloca quetocaya. Por
fin quemectejque hua noche tli
quetocaya ochucholojque. Pos amo
yetla oquechijque. 37Sétiepa de
Teudas omajcoc Judas de estado
de Galilea. Omajcoc miero cudc
omochi censo de giente, hua
meyactie oquetocaque. Pero yaja
nuyejque omec, hua nochemeju
tli quetocaya ochucholojque.
38Hua 6x0 nemiechmolfelea,
xequenmocoObelicé noncate tloca.
Amo tli xequenmochibelelico. T16
quejtus que intlamachteles icaca de
tloca pos seguramente pojpolebeti.
39Pero t16 intlamachteles icaca de
Deus, abele nemoxexetunelisque

tlocamo nemochibelisque mal
porque nentiemixnomequelisque
Deus.

40Pos oquenparesiero lo que
tli oquejto. Oquentzajtzelejque
inu tlateotitlanme hua
oquenbejbitejque. Oquemelfejque
ca checohuac tlajtule nele majcamo
tlanunutzaco de Jests. Entunses
oquencajcojque. 4 Tlateotitlanme
uyajque de ipa inu junta ca meyac
poquelestle. Opajpojque porque
Deus oquenmacaque locor para
oquesufrirojque tiecoco por
tiepampa Jesis. 42Pos yejua amo
oquetzajque incamac tlocamo
mumustla otlamachtejque.
Otlanunutzque ipan teopantle
bieye hua chontle por chontle que
Jests iloac inu Cristo 6que Deus
tieixpejpenque.

Inu creyentes oquixpejpenque
checume tléca para
quentlacualtejque giente

Pa nieca tiempo cuoc

momeyaquelidya creyentes
seque tli tlajtlajtodya ca griego
opiejque omoquejorojque.
Omoquejorojque cuntra joriojte tli
tlajtlajtodya ca hebreo. Oquejtojque
que mumustla cuéc quentlacualtea
giente, amo oquentlacualtejque
cuale imicnusosohudhua.
2Entunses inu majtlactle huan ume
tlateotitlanme oquensentldlejque
creyentes. Oquemelfejque:

—Amo conbenierebe que tejua
tejcohuasque tietlajtultzi Deus para
tequentlacualtisque tocnihua. 3Hua
0x0, tocnihua, xequemixpejpenaco
checume tloca de entre nemejua
tli quepejpea innemeles melactec.

Xequemixpejpenaco tli tlajmatque
hua tli cache nejniese que yejuatzi
Espiritu tlamandoruro ipa inyulo.
Entunses tequencargorfisque
yejua para ma quentlacualtico
tocnihua. 4Ejqueu tecsequirusque
tejua totlajtlotlajtejtasque hua
tetlamachtejtasque de tietlajtultzi
Deus.

5Pos oquenparesiero lo que
tli oquejtojque tlateotitlanme.
Oquixpejpenque Esteban
porque lalebes moneltocaya hua
omacheac que Espiritu Sonto
tlamandorurutebitz ipa iyulo.
Nuyejque oquemixpejpenque Felipe,
Précoro, Nicanor, Timén, Parmenas
hua Nicolos. Pos inu Nicol6s oyeya
de puieblo de Antioquia. M6s amo
joreyo pero ye ocalac ipa religion
de joriojte. 60quebicaque néncate
checume intlac tlateotitlanme.
Omotlajtlotlajtejque tlateotitlanme
hua impa inu checume
oquentlolejque inmohua.

"Tietlajtultzi Deus ohualmosu
cache hua cache. Inu creyentes
tli oyejyeya ompa Jerusalén
omomeyaquelejque bel meyac.
Meyactie teopexcotzetzi
moneltocaque tieca Cristo.

Biebentzetzi de joriojte
ocaseque Esteban

8Deus oquemacaque Esteban
bieye tiefavur, pos quemacaque
beletelestle para quechihuas siefias
hua tietzobeme bejbeye intz616
giente. °Omajcojque giente de
sente teopantle ituco Teopantle de
los Libertados. Yejua oyejyeya de
puieblos de Cirene hua Alejandria
hua de tlole de Cilicia hua Asia. Inu

giente omixcomacaque ca Esteban.
10Cache abele oquexexicojque
Esteban porque Espiritu Sonto
oquepaliebejque tlajtlajtus hua
oquemacaque machestelestle
quiene ca quennonquelis.
11Entunses oquentlajtulmacaque
seque giente ma ejistlacateco. Inu
tloca oquejtojque:

—Tejua otejcajque Esteban que
checuatlajto cuntra Moisés hua
cuntra Deus.

12pos ejqueu ocuolinejque giente
hua biebentzetzi de joriojte hua
tlamachtioneme de teotlajtule.
Ipa Esteban omomerojque hua
ocaseque. Oquebicaque ipa junta.
130quentlolejque seque istlacatque
tli quejtojque:

—Ini nonca tlécatl amo quequetza
icamac para quejtojtas checuayutl
cuntra ini nonca locor sonto hua
cuntra inu ley. 1#Pos otejcajque que
oquejto que inu Jests de Nazaret
quexetunis ini locér hua quepatlas
noche costumbres tli Moisés
tiechcobelejtie.

15Entunses noche tli ompa
oyejyeya pa junta oquetztaya
Esteban. Oquejtaque que ixdyac
oyeya quiename ix0yac de sente
ongel.

Giente oquemectejque Esteban

Entunses tlajtojcoteopexque
oquejto:
—¢Ejqueu icaca?
2Esteban oquejto:
—Sefores tli nennocnihua
hua nentotajme de Israel,
xeniechmocaquitic6. Deus 6que
lalebes quepealo tlaniextelestle
ca ye niepa otlajtlajtuluc ca

Hechos 6, 7

totajtzi Abraham. Neniextiluc ca
yaja cudc oc chonteya pa tlole de
Mesopotamia antes que uya para
mochontito pa puieblo de Haran.
3Deus oquelfejque: “Xequisa

de ipa motlol. Xequencohua
moparientes. Xebeya hasta nieca
tlole tli temetzejtetis”. *Entunses
Abraham oquis de inu tldle de
Caldea. Uya para chonte hasta
puieblo de Haran. Pa quiesque
tiempo itajtzi omec. Entunses Deus
oquehualecaque Abraham hasta pa
nonca totlol cone nemejuantzetzi
nemochajchontelea 6x6. >Deus
amo oquemacaque Abraham
niontle de nonca tlole. Nion tepetzi
siquiera para cuale quejtus que de
meldhuac ihu6xca. Pero mel6huac
oqueprometierfejque Abraham

que quemacasque nonca tlole para
ihuoxca iyes. Oqueprometierfejque
nuyejque que sotiepa de que ye
omec, nonca tléle mocohuas para
ipelhua. Cudc oqueprometierfejque
ini nonca, nimpor ayemo quepeaya
Abraham nion sente iconie. 6Deus
oquejtojque que ipejpelhua
Abraham chajchontesque ipa
ocsente nacién. Chajchontesque ipa
sente tlole tli amo inhuoxca. Ompa
yesque esclavos de niecate gientes
porque yejua tlamandorusque impa.
Niecate gientes quenmaltratorusque
ipejpelhua Abraham por cuatro
cientos afios. “Nuyejque oquelfejque
ejqueyi: “Nejcuntenorus inu nacién
tli tlamandorus ipa mopelhua

hua quenpeas quieme esclavos.
Sotiepa mopelhua quisasque de
ompa hua niechtequepanusque
naja ipa nénca locor”. 8Deus
oquechijque sente acuierdo ca

Abraham hua oquemacaque
Abraham tocostumbre de
nacayutlatequelestle, para ma
quechihua Abraham quieme
siefias de que quepeaya sente
acuierdo ca Deus. Por inu cudc
otlocat iconie ituco Isaac, Abraham
oquenacayutec. Cuoquenuju Isaac
quepeaya quiemach checume
tunale. Ejqueu nuyejque oquechi
Isaac ca iconie ituco Jacob, hua
Jacob ca ipejpelhua. Pos ipejpelhua
Jacob oyejyeya totajte de noche
doce tribus noso grupos de Israel.
9’Niecate tot6tajua, es decir,
ipejpelhua Jacob, omoxicojque
de imicni ituco Josie.
Oquenamacaque Josie ca ocseque
giente ma quebicaco ca nacién
de Egipto. Pero Deus iloaya ca
Josie. 190quequextejque de ipa
noche tiecoco tietunie. Deus
oquemacaque Josie machestelestle
hua oquepaliebejque para oquepex
favur ca Faradn, rey de Egipto. Inu
rey Faraén oquetlole Josie para
cubernadur de Egipto hua nuyejque
para cubernadur de ical de inu rey.
11’Entunses omochi dpestle
hua meyac tiecoco tietunie
ompa pa Egipto hua pa tlole
de Canadn. Pos tot6tajua amo
oquepexque tli quecudsque. 2Pero
cudc oquemat Jacob que giente
quepeaya tli quecudsque ompa pa
Egipto, oquentitla ipelhua noso
tototajua ca ompa. Ejqueu ca
sajpa oquentitla. 13Ca ujpa Josie
oquixomatque icnihua. Hua ca inu
Faraén oquemat de tli giente oyeya
Josie. 1*Entunses Josie otlatitla

ma quehualecaco itajtzi Jacob ca
noche igiente. Nele igiente oyejyeya
setenta y cinco ca meyactie
cubquenuju. °De inu maniera
Jacob omochontito pa Egipto.
Ompa omec. Nuyejque tototajua
ompa omejmejque. Oquenbicaque
incuierpo hasta puieblo de
Siquem. 80quentldlpachojque
incuierpo ijtec imejcocoyoc de
Abraham. Abraham omocube inu
mejcocoyoctle de ipelhua Hamor
ompa pa Siquem.

17’Cubc ye miero mochihuasquea
lo que tli Deus oqueprometierfejque
Abraham, tonacién de Israel ompa
pa Egipto momeyaquelidya cache
hua cache. 18Pero sétiepa ocalac
ocsente rey ompa pa Egipto hua
inu rey amo quixomat Josie. °Inu
rey oquencajcayo tototajua. Inu
giente de Egipto quenmaltratérojque
porque san tequetl que otlajtlécatque
inpelhua, inu rey oquenchihualte
ma quecajcbhuaco inpelhua ca sie
16ro insiel para ma mejmequeco.
20Cubquenuju otlocat Moisés. ‘Hua
oyeya lalebes cudcualtzi peltzintle.
Por yeye mietztle itdtajua
oquebepojque pa inché. 21 Pero por
fin oquepexque para quecajcohuasque
ca sie 16ro. Cudquenuju ichpuch de
inu rey Faraén oqueniextito hua
oquebepd Moisés quieme t16 iconie.
22Fjqueu omomachte Moisés de
noche lo que tli oquematque niecate
gientes de Egipto. Lalebes tlajmatque
oyeya Moisés para tlajtlajtus hua para
tequetes.

23°Cudc quepeaya c6so cuarenta
afios oquepensoro quentlajpalus

*7.20 Cuale nuyejque motradusirus: “Deus lalebes quecualejtaque”.

El Nuevo Testamento en el ndhuatl de Tetelcingo @ La Liga Biblica 1980, 2009



251

igiente de Israel. 2Ompa
oquejtac que sente egipcio
oquemaltratorojtaya sente tlocatl
de Israel. Moisés omoquetzato
ihua inu israelita hua oquepaliebe.
Pos Moisés oquemecte inu
egipcio. 2°Moisés oquemecte
porque oquepensoOro que icnihua
de Israel ye ocasojcomatque que
Deus cusOrusque Moisés para
quenmoquextis de ipa Egipto.
Pero la cosa es que israelitas amo
ocasojcomatque ejqueu. 28Ipa
mustlateca Moisés quenniextito
unte israelitas tli momacataya.
Oquenec quenyulsiebis.
Oquemelfe: “Sefiores, nemejua
nenicnijte nencate. ¢T1i para
nemomacatecate?” 27 Entunses
niecaju tli cachto oquemacac inu

ocsente oquemopie Moisés. Oquelfe:

“.Oquenu metztldle taja para
tetlajtoone noso tejuez topa tejua?
28¢Tecneque taja teniechmectis
nuyejque quieme otecmecte inu
egipcio iyola?” 22Cudc Moisés
oquecac inu, ocholo. Uya ca pan
tlole de Madidn. Ompa chonteya
quiename sente nejnenque, hua
ompa oquepex unte ipelhua.

30°Sie tunale cudc ye opanuc
cuarenta afios, Moisés oyeya cone
niondque chonte. Oyeya itlac
sente tepietl ituco Sinai. Xutlataya
sente tebetztle ompau, hua ijtec
inu tletzintle ohualneniextiluc
sente 6ngel. 31 Moisés oquetietzobe
cuoc oquetztequis noche inu. Pos
omopacho itlac para cache cuale
quejtas. Cuoquenuju oquecac
que Tlocatzintle oquelfejque
ejqueyi: 32“Naja neDeus, 6que
mototajua niechteochijque. Naja

neca neDeus de Abraham, hua de
Isaac, hua de Jacob”. Entunses
Moisés obebeyocac por lalebes
omajcomec. Ayecmo oquenec
quejtas inu tebetztle. 33Entunses
Deus oquelfejque: “Xequenquexte
mocacua porque taja nixtla tecaca
hua naja neyectec necaca. 3*Naja
nequetztebitz tiecoco tietunie tli
mochihua pa nogiente ompa pa
Egipto. Nejcactebitz quiene ca yejua
yejyelsesebe. Onehudla noso para
nequenquextis de ipa inu tiecoco.
Xequejta. Ox6 temetztitlanes ompa
pa Egipto”.

35’Pos totGtajua amo
quetlécayejtaque Moisés, cache
oquelfejque: “.Oquenu metztldle
quieme tetlajtoone noso tejuez? ”
Pero Deus oquetitlanque miero
yaja Moisés quieme tlajtoone hua
tlamoquextione. Oquetitlanque
cudc neniextiluc inu 6ngel ica
Moisés itech inu tebetztle tli
xutlataya. 36Pos miero yaja Moisés
oquenquexte tototajua de ipa Egipto.
Miero yaja Moisés oquechi siefias
hua tietzobeme pa inu tlole de
Egipto hua ipa Lamor Chichiltec
hua nuyejque por cuarenta afios
pa inu bieye locor cone niondque
chonte. 37Pos sie yaja Moisés
oquemelfe niecate israelitas:

“Quieme Deus oniechhualtitlanque

naja ca nemejua, ejqueu

Deus tiehualtitlanesque ca
nemejua ocsente tlayulepante

tli tlajtlajtusque de tieporte.

Inu tlayulepante Deus
tieixpejpenasque de nemotzolo
nemejua. Xetieyejcaqueco”. 38 Cudc
otlajtlamachyejyeya israelitas pa
nieca locor cone nionéque chonte,

miero yaja Moisés otlajtlajto ca inu
ongel tli quennunutzaya pa nieca
tepietl de Sinai, hua tli nuyejque
otlajtlajto ca tototajua. Miero yaja
Moisés uco tlajtule tli quetiemaca
nemelestle. Uco inu tlajtule para
tiechelfis tejua.
39’Pero totétajua amo oquenejque
queneltocasque Moisés, tlocamo
quetlajyelejtaque. Ipa inyulo
oquenejque mocuepasque ca Egipto.
40Entunses oquelfejque Aarén:
“Tejua tecneque tomochejchibelis
deuste para ma tiechyeconaco. Pos
inu nieca Moisés otiechquexte de
ipa Egipto cache tejua amo tecmate
tli opasore ca yaja”. 4L Entunses
oquechejchijque sente pesiero.
Quenmejmectejque yulcome para
oquebentlolelejque inu ixniehualo.
Oquenpoquelesmacac lo que tli
oquechejchijque ca inmo6hua.
42Entunses Deus onenencuaxeluluc
de yejua. Oquencéjque ma
quenteochihuaco sitlalte de elfecac.
Pos ejqueu tlajcuelulpanca pa libros
de inu tlayulepantejque cone Deus
oquejtojque:
O giente de Israel,
nenyajtenemeya por cuarenta
anos pa nieca locor cone
nionoque chonte.
¢Beles onenquemejmectejque
yulcOme para
onenniechtlolelejque naja
bentle cuéquenuju?
43 Pos amo. Ca rabies
onenquechijque.
Onenquebicaque ca nemejua inu
teocale de nemodeus Moloc.
Onenquebicaque inu sitlale de
nemodeus Renfan.

Inu nemoixniehualojua
onenquechejchijque nemejua
para onenquenteochijque.

Por inu naja nemiechquextis
de ipa nemotldl para
nemiechbicas cache bejca que
inu nieca nacién de Babilonia.

44’Pa nieca locor cone
nionoque chonte totétajua
quebejbicatenemeya inu teocale
cone oquemalfejque teme tli intech
oejcuelojtaya inu mandamientos
de Deus. Inu teocale Moisés
oquechejchi confurme inu plan
tli Deus oquejtetejque cudc
oquelfejque ma quechejchihua.
45Inu teocale hualpanutdya de
seque tloca ca ocseque hasta
tototajua ohudlajque ca tiehua
Josué. Oquehualecaque inu teocale
pa nonca tlole. Pos tototajua
oquencuejcuelejque nonca tlole
ocseque naciones porque Deus
oquenpaliebiluc oquenquextejque
inu gientes para tiechmacasque
tejua nonca tldle. Asi es que
tototajua oquepexque inu teocale
hasta ipa tiempo de David.
46Pos David oquepex favur ca
Deus. Oquenec quechihuas sente
teopantle bieye para ipelhua Jacob.
47Pero amo yaja David oquechejchi,
tlocamo Salomén oquechejchi inu
teopantle bieye para Deus. 48Pos
Salomén oquechejchi inu teopantle
mos Deus amo nemoa miero pa
teopanme tli tejua tecchejchihua ca
tomo. Icamacopa sente tlayulepante
Deus oquejtojque:

49 Elfecac icaca notrono,

hua pan tloltecpactle
nequentlolea nocxehua.

¢Cotlaja cale noso
nenniechchejchibelisque?

¢Cone noso cuale nechontes hua
nosiebis?

50 ¢{Quie amo onecchejchi noche

inu ca nomo?
510quejto Esteban:

—Nemejua siempre
nenyultepitzteque. Nenquepea
nemoyulo quieme tl6 amo
nenyene nengiente de Deus. Amo
nenquepea inu nacayutlatequelestle
tli ipa 6que iyulo. Amo
nenqueneque nenquecaquesque
tli Deus nemiechelfilo. Seme
nentiecuajnomeque Espiritu
Sonto. Nemototajua ejqueu
quechijtebitze, hua ejqueu
nuyejque nenquechihua nemejua.
52¢Cuale nenquetieniehuasque
mos sente tlayulepante tli amo
quetepotztocaque nemototajua? Pos
nemototajua quenmejmectejque
niecate tlayulepantejque tli ca ye
niepa oquejtojque que sie tunale
axihuaqui yejuatzi 6que yectec. Pos
quiemach onaxihuaco hua nemejua
onentiemdctejque ca ocseque tloca
hua nentiemectejque. >3Nemejua
nenconque inu ley de Deus tli
onemiechnahuatejque ongeles, pero
amo nenquechihua tli quejtoa.

54Cudc inu giente oquecajque
inu, lalebes ocuajcualonque cuntra

Esteban, hua hasta motlajtlantesque.

55Pero iyulo Esteban otie de
Espiritu Sonto. Cudc oajcopatlachix
ca elfecac, oquejtac tietlaniexteles
Deus. Otieyejtac Jests ijcatihuateca
ca tiemdyecompa Deus. > Entunses
oquejto:

—Nequejta elfecac tlapojteca.
Xequejtaco, netieyejta Jests oque

Hechos 7, 8

nechihualuc tl6catl ijcatihuateca ca
tiemoyecompa Deus.
57Pero inu giente oquetlapachojque

intlacaqueles para amo oquecajque
hua bel checthuac otzajtzajtzeque.
Omomerojque ipa Esteban.
580quequextejque Esteban de ipa
puieblo hua oquetecaltejque. Tli
oquetecaltejque hua tlatestificorojque
cuntra yaja oquetldlejque
intzotzomajua icxetla sente peltuntle
ituco Saulo. °Mientras quetecaltea,
Esteban omotlajtl6tlajte. Oquejto:

—Tlocatzintle Jests, xomonele
nodlma.

60Cubquenuju motlancuéquetz

hua oquejto checohuac:

—Tlocatzintle, amo xomotlolele
ipa cuienta nonca tlajtlacule tli
quechijtecate.

Cudc ye oquejto inu, omec.

Saulo quentepotztocac creyentes

Saulo oquecualejtac que

oquemectejque Esteban. Ipa
inu tunale giente quentepotztocaque
inu grupo de creyentes tli oyejyeya
pa Jerusalén. Inu creyentes
moxiexelojque ca estado de Judea
hua ca estado de Samaria. Solamiente
tlateotitlanme amo moxiexelojque.
2Tloca tli moneltocaneme
quetlolpachuto icuierpo de Esteban.
Ochucaque lalebes por yaja. 3Saulo
oquesequiro quentepotztocac
creyentes. Calaqueto chontle por
chontle. Quentlolochponaya tloca hua
sohuame. Oquentzajtzac ipan corsel.

Inu creyentes tlanunutzque de
Jesucristo pa estado de Samaria
4Inu creyentes tli moxiexelojque
quennunutzque giente ca

nobeyo de inu tlajtule de cuale
tlamachestelestle. SEntunses
Felipe uya hasta sente puieblo de
estado de Samaria. Oquennunutz
giente de yejuatzi 6que iloac
Cristo. Mosentlolejque meyac
giente. Oquecajque ca meyac
gonas lo que tli oquejto Felipe.
Quejtaque inu siefas de tietzobetl
tli oquechi Felipe. " Opajteque
meyactie giente tli imijtecopa
quepeaya moxicooneme. Pos
moxicooneme otzajtzeque lalebes
hua oquisque de imijtecopa yejua.
Opajteque meyactie tli incuierpo
cuajcuajpetzajque hua meyactie
cojcultzetzi. 8Asi es que pa inu
puieblo lalebes pajpoqueya giente.

9Pero ompa oyeya sente tlocatl
itucd Semu. Quechihuaya sosantle
de magia pa nieca puieblo. Por inu
lalebes quetietzobejtaya inu giente
de estado de Samaria. Lalebes bieye
omomat ca inu giente. 19Nochemeju
giente, desde giente humilde hasta
tli bejbeye, oqueneltocaque inu
Semu. Oquejtojque:

—Deus oquemacaque tiebeleteles
tli bieye ca nonca tlocatl .

11Pos oquechibelejque coso
inu Semu porque por meyac
tiempo oquehualencajcay6jtoya
ca sosantle de magia. 12Pero
cudc oquecajque inu cuale
tlamachestelestle tli Felipe
oquennunutz pos monejneltocaque.
Felipe quemelfe quiene ca Deus
tlamandoruro hua quemelfe de
Jesucristo. Omocuotiequejque tloca
hua sohuame. 13Sie yaja Semu
moneltocac hua omocuétieque.
Opie yajtenemeya ca Felipe.
Oquetietzobejtac Semu porque

Felipe quechihuaya tlachihuale de
siefias hua tietzobetl bejbeye.

14Ppa Jerusalén oyejyeya
tlateotitlanme. Quecajque que
giente de estado de Samaria
oqueselejque tietlajtultzi Deus.
Entunses quentitlanque Piero
hua Xohu6 hasta ompau. °Piero
hua Xohuo ajaseto ompa.
Motlajtl6tlajtejque que pa inyulo
de inu creyentes ma axihuaque
Espiritu Sénto. 16Pos ayemo
hualaxihuaya pa iyulo de niondque,
tlocamo sa omocudtiequejque
tietucbyupantzinco Tl6catzintle
Jests. 17 Entunses Piero hua Xohuo
oquentlolejque inmohua impa yejua
hua ca inu ocalacoac Espiritu Sonto
ipa inyulo.

18Semu oquejtac que cudc
tlateotitlanme oquentlolejque
inmohua impa inu creyentes
ocalacoac Espiritu ipa inyulo. Semu
quencuetlabilte tlateotitlanme tomi.
190quejto:

—Xeniechmomaquelico naja
nuyejque inu beletelestle para que
cudc naja nequentlolis nomohua
ipa canajyeca ma calacoa Espiritu
Sonto pa iyulo.

20Entunses Piero oquelfe:

—NMa pojpolebe motomi ca tiehua
taja porque taja tecpensoroa que
lo que tli Deus tiechmacalo mocoa
ca tomi. 21 Taja amo tecpea porte
nimpor deriecho para tecalaques
pa nonca tequetl de Deus porque
moyulo amo melactec tieixtla
Deus. 22Xomoyulcuepa noso de
motlajtlacul hua xomotlajtl6tlajte ca
Deus abier tlo metzperdonorfisque
tli tecpensoroa pa moyulo. 23Pos
temetzejta taja lalebes teyulchechec.

Quieme cudc O0que tzajtzacteca pa
corsel abele quisa, ejqueu abele
tequisa taja de ipa motlajtlacul.
24Entunses Semu onéhuat:
—Xomotlajtlotlajtejtzinuco por
naja majcamo tli niechpaséro de lo
que tli nenniechmolfelejtecate.
250mpa pa inu puieblo Piero
hua Xohuo tlameldjcépujque
de tietlajtultzi Tlocatzintle hua
quennunutzque giente. Sotiepa
de inu, tlanunutzque de cuale
tlamachestelestle ipa meyac
puieblos de estado de Samaria.
Entunses omocuejque ca Jerusalén.

Felipe oquenunutz sente
tlocatl de tlole de Etiopia

26Sente 6ngel de Deus oquelfe
Felipe:

—Xebeya ca tlatzintla. Xectoca
ojtle tli iya de Jerusalén para ca
puieblo de Gaza.

Inu ojtle pano pa sente locor
cone niondque chonte. 27 Entunses
uya. Ipa oaseto sente tlocatl de
sente tlole ituco Etiopia. Inu tlocatl
oyeya sente tlajtoone hua tesoriero
de Etiopia cone Candace oyeya
reina. Inu tlocatl hualiehuaya de
Jerusalén cone tieteochihuato Deus.
28()x6 mocuectaya para ca ichd.
Yajtebitz ipa icorrojconie de unte
caretotu tli queterdntdya cabdyojte.
Inu tlocatl cualtlajtultejtoya libro
tli oquejcuelo inu tlayulepante
Isafas. 29Entunses Espiritu S6nto
oquelfejque Felipe:

—Xomopachute itlac hua xectocate
inu carrojconetzi.

30Hua Felipe omomero para
omopachuto. Entunses oquecac

que inu tlocatl quetlajtultejtaya inu
libro de Isaias. Quetlajtlane:

—(Tecasojcomate tli tectlajtultea?

311nu tl6catl oquejto:

—¢Quiene necasojcomates tlo amo
necpea oque niechesplicorus?

Entunses oquenec ma Felipe ma
tlejco hua ma motlole itlac yaja.
32Inu tlocatl de Etiopia
quetlajtultejtaya teotlajtule cone
quejtoa:
Quiename 6que quebica sente
calnielo para quemectis
ejqueu giente quebicaya sente
tlocatl para quemectisque.
Quieme sente calnielo amo
tzajtze cudc oque quepejpe
itojmeyo,
ejqueu nuyejque amo tli
oquejto inu tlocatl cude
oquemectejque.
33 Oquetratérojque quiename sente
tlocatl amo cualtec.
Quemectejque sin arasu.
¢Quiene ca quenpeas ipelhua
tlo antes que quenpeas ye
oquemectejque?
34Inu tlajtoone de Etiopia
quetlajtlane Felipe:

—Xeniechelfe, por favur. ¢De
oquenu quejtoa ini nonca?
¢Tlajtlajtoa inu tlayulepante Isafas
de sie yaja noso de ocsente?

35Entunses itech inu porte
de teotlajtule Felipe opie
oquenunutz inu tlécatl de cuale
tlamachestelestle de Jestus. 3¢Pos
monunutztebe pa ojtle hasta oaseto
pa sie locor cone oyeya otzintle.
Oquejto inu tlocatl de Etiopia:

—Onconca Otzintle. ¢Abele naja
nocuotiequis?

38Qquenahuate itlatequepano
ma quequetza carrojconetzi.
Entunses inu tlocatl de Etiopia
hua Felipe otemuque hua uyajque
innehua cone otzintle. Felipe
oquecudtieque inu tlocatl de
Etiopia. 3°Cudc oquisque de ijtec
otzintle, tieEspiritu Tlocatzintle
sa de repiente quecuenejtequisque
Felipe de ompau. Inu tlajtoone
ayecmo oquejtac Felipe tlocamo

quetocac iojfe ca meyac poquelestle.

40Felipe onies pa puieblo de Azoto.
Desde ompau puieblo por puieblo
tlanunutztenemeya de cuale
tlamachestelestle hasta oaseto ipa
puieblo de Cesarea.

Saulo omoyulcuec

Turavea Saulo lalebes
checohuac cualoneya

cuntra inu creyentes tli tietocaya
Tlocatzintle. Hasta quenequisquea
ye oquenpojpolo. Yaja ica uya
oquejtato tlajtojcoteopexque.
20quetlajtlanele ma quemaca omatl
para iyos pa teopame de sente
ciudad itucé Damasco. Oquenec
quemases noche tloca ca tiehua
sohuame tli tietocaya tieojfe Deus.
Quenhualecasquea ca Jerusalén
quieme priesoste. 3Qyodya Saulo
pa ojtle. Amo bejca oyeya de
inu ciudad de Damasco cudc sa
de repiente otlaniextejtequis ipa
yaja sente tlaniextle de elfecac.
4Cubquenu ombetzeto. Entunses
oquecac 6quenu quelfidya:

—Saulo, Saulo. ¢Tlica
teniechtepotztocateneme?

SEntunses Saulo otlajtla:

—:dOquenu tejuatzi?

Yejuatzi oquelfejque:

—Pos naja neJests. Taja miero
teniechtepotztocateneme naja cudc
tequentepotztoca tli niechtoca.
6Xemiehua hua xebeya pa puieblo.
Ompa metzelfisque tli tecchihuas.

"Niecate tloca icompanierojua
Saulo omajmajcomejque lalebes
porque oquecajque 6quenu
tlajtlajtoa pero amo 6que
oquejtaque. 8Sa nima Saulo
omajcoc de cone betztaya. Cudc
oquentlapo ixtelolojua abele
otlachix. Entunses icompanierojua
caseque ca imo6 hua quebicaque pa
inu ciudad de Damasco. Ompa
oyeya yeye tunale sin abele
tlacheas. Amo tli oconic nimpor
amo otlacua.

100mpa pa Damasco chonteya
sente creyente ituco Ananfias.
Tlocatzintle netieyejtetiluc ca yaja
hua oquelfejque:

—Ananias.

Hua Ananias ondhuat:

—No neca, noTlocatzintle.

1 Entunses Tlocatzintle
oquelfejque:

—Xebeya sa nima hasta pa inu
cayaju ituco Melactec. Ompa pa
icho de sente tlocatl ituco Judas
xetlajtlane por sente tlocatl ituco
Saulo. Yaja icaca de puieblo de
Tarso. Motlajtlotlajtejteca. 12Pos
quiename ipa cochtiemequelestle
metzetzteca taja, Ananias, que taja
tecalaque ipa icho hua tequentldlea
momohua ipa yaja para ma tlachea
ocsajpa.

I3Entunses Ananias oquejto:

—Tl6catzintle, meyactie ye
oniechpubelejque de inu tlocatl
Saulo. Nele quenchibele tlimach
tlin yecteque tli nejneme pa

Jerusalén. “Hua 6x6 onhuola ca
neco para tiechases tonochtie tli
temetzmotlotlajtelelea. Pos inu jefes
de teopexcotzetzi oquemacaque
beletelestle para tiechbicas quieme
tepriesoste.

15pero Tlocatzintle oquelfejque:

—Xebeya, porque onequixpejpe
inu tlocatl Saulo. Tlanunutzas
de naja ca giente de ocseque
naciones hua ca reyes. Nuyejque
quennunutzas giente de Israel.
16Naja necmachestis inu Saulo
quiene ca quepea quesufrirus por
causa de naja.

17Entunses Ananias uya ipan
chontle cone Saulo oyeya. Ocalac
hua quentléle imdéhua ipa Saulo.
Oquejto:

—Nocni Saulo, Tlocatzintle
Jestis oneniextiluc ca taja pa
ojtle cone tehuoloya. Yejuatzi
oniechhualtitlanque para cuale
tetlacheas ocsajpa, hua para ma
tieme moyulo ca Espiritu Sonto.

18Cudquenuju quiename t16 obetz
de itech ixtelolojua canajyetla
sana imiemieleyo meche. Entunses
ye cuale otlachix ocsajpa. Saulo
omoquetz hua mocudtieque.
19S6tiepa otlacua hua ocasec
fuiersa ocsajpa. Entunses ompa
omocO quiesquete tunale ca niecate
creyentes tli chajchonteya pa
Damasco.

Saulo oquennunutz giente
de Jesucristo pa Damasco

20Sa nima opie Saulo otlanunutz
pa teopancucone. Quemelfe
giente que Cristo iloac tieConietzi
Deus. 2LInnochtie tli quecactaya
quetietzobejtaya lalebes. Quejtojque:

Hechos 9

—¢Amo yaja nonca tlocatl tli
pa Jerusalén oquenpojpolo tli
motlajtltlajtea ca inu Jests? ¢éAmo
ipampaji nuyejque ohuola neco para
quenbicas priesoste hasta Jerusalén
hua ompa quentiemdéctis ca jefes de
teopexcotzetzi?

22pero Saulo tlanunutzaya cache
ca meyac balur. Oquencamatzac
inu joriojte tli chajchonteya pa
Damasco. Ca tietlajtultzi Deus
oquemejtete que Jests iloac Cristo
oque Deus otieixpejpenque para
tlamoquextione.

Saulo ocholo de intzo610 joriojte

23Cubc ye opanuc meyac
tiempo, joriojte ocarreglorojque
para quemectisque Saulo. 24Pero
Saulo oquemat de inu. Yohualen
tunale joriojte quechixtaya Saulo
ca calquisyo para quemectisque.
25Cache imachtejcohua
quecalaquejque Saulo ijtec sente
pescunchequebetl. Quetemubejque
ca yohuale desde sente benténa pa
inu tepontle tli queyehualojtaya inu
ciudad de Damasco. De inu maniera
ocholo Saulo.

Saulo uya ca ciudad de Jerusalén

26 Cubc Saulo oaseto pa Jerusalén
oquenec mosentlolis ca inu creyentes.
Innochtie omajcomejque porque
oquepensorojque que Saulo amo
de melGhuac creyente oyeya. 27 Sin
embargo, Bernabé oquebicac Saulo
oquepresentoruto ca tlateotitlanme.
Oquenpubele quiene ca Saulo
otieyejtac Tlocatzintle cudc oydya
ca Damasco hua quiene ca yejuatzi
quenunutzque. Oquenpubele
quiene ca Saulo oquepex meyac

balur para otlanunutz de Jests
ompa pa Damasco. 28Saulo omoco
pa Jerusalén. Yajtenemeya ca inu
tlateotitlanme. 2°Oquepex meyac

balur para otlanunutz de Tlocatzintle.

Monunutztaya hua mixcomacataya
ca joriojte tli tlajtlajtodya ca griego.
Inu joriojte oquetiemojque maniera
para quemectisque. 3°Cudc inu
hermanos oquematque de inu,
oquebicaque Saulo hasta puieblo de
Cesarea. De ompau oquetitlanque ma
beya hasta ipuieblo de Tarso.

31Pa inu tiempo giente ayecmo
oquenpasolojque inu creyentes ipa
estados de Judea hua de Galilea
hua de Samaria. Yecuoquenu
inu creyentes ocaseque fuiersa
hua mobepohuaya, porque
tiemabelidya Deus. Espiritu So6nto
oquenpaliebejque. Hua ca inu
omomeyaquelejque.

Opajtec Eneas

32Cubc Piero
quentlajpalojtenemeya yecteque,
nuyejque uya quemejtato tli
chonteya pa sente puieblo ituco
Lida. 33Ompa oqueniextito sente
tlocatl ituco Eneas. Ye ocuajcuapitza
icuierpo. Pos betztaya checuieye
xebetl ipa ipetl. 34Piero oquelfe:

—Eneas, Jesucristo metzpajtilo.
Xemiehua hua xejquemelo mopetl.

Sa nima omie. 3°Innochtie tli
chonteya pa puieblo de Lida hua pa
puieblo de Sarén oquejtaque que
opajtec Eneas. Pos omoneltocaque
ca Tlocatzintle.

Dorcas oyule
36Pa niecaju tiempo oyeya pa
puieblo de Jope sente sohuatl

creyente ituco Tabita. Ca griego
mocuitidya Dorcas, quejtusneque
sohuamasotl. Inu sohuatl seme
quechihuaya tlin cuale hua
quenpaliebidya tlin porubejte.
S7Entunses pa niecate tunalte
Dorcas omococo hua omec. Cudc ye
ocajoltejque icuierpo, oquetldlejque
pa sente calejtec icpac cale. 38Inu
puieblo de Jope amo bejca de
Lida cone Piero oyeya. Cudc inu
creyentes oquematque que Piero
oyeya pa Lida, oquentitlanque unte
tloca ma quetlalfite Piero:
—Xehualmobica ca tejua hasta
Jope. Amo xomobejcobite para sa
nima teyosque.

39Entunses Piero uya ca yejua.
Cudc Piero oaseto, quebicaque
pa inu calejtec icpac cale cone
oyeya icuierpo de Dorcas. Noche
icnusohuame mopachojque itlac
Piero. Oquechojchuquelitya
Dorcas. Oquejtetejque Piero
investidos hua intzojtzomajua
tli Dorcas quechibelidya cudc
turavea onemeya. 4°Cache Piero
oquenquexte innochtie de inu
calejtec. Omotlancudquetz hua
omotlajtlotlajte. Yecudquenu
omocuec cone icuierpo Dorcas
yutaya. Oquelfe Dorcas:

—Tabita, xemiehua.

Entunses yaja omixtlapo. Cudc
oquejtac Piero, omotlole. 4! Piero
ocasec ca imo6 hua oquequetz.
Yecubquenu oquennutz inu
icnusohuame hua ocseque yecteque.
Oquenpresentorfe Dorcas ye
yulejteca. 42Ini nénca omacheac ipa
noche puieblo de Jope. Meyactie
omoneltocaque ca Tlocatzintle.
43Entunses Piero omoc6 ompa pa

Jope meyac tiempo. Omocé pa icho
de sente curtidor ituco Semu.

Piero hua Cornelio
1 Oyeya ipa puieblo de
Cesarea sente tlocatl ituco

Cornelio. Cornelio oyeya capet6 de
sie sientos soltorojte. Oyeya de inu
grupo de soltorojte tli mocuitidya
Trupa Italiana. 2Cornelio ca tiehua
isohua hua ipelhua tiemabelitya
Deus hua tieteochihuaya. Nuyejque
oquetiemacac meyac tomi para
quenpaliebe joriojte. Seme
tietlajtlotlajtelidya Deus. 3Sente
tunale quieme ca pa yeye ura ca
ye yohuac Cornelio oquecochejtac.
Oquejtac ixmantete sente ongel
de Deus tli ocalac icalejtec. Ongel
oquejto:

—Cornelio.

4Pos Cornelio quetejtieyetztaya
ongel hua majcomectaya lalebes.
Oquejto:

—¢Tlica, Senor?

Entunses inu ongel oquelfe:

—Deus ye metzcaquihua porque
tomotlajtldtlajte ca yejuatzi.
Nemacalo cuienta quiene ca
tequenpaliebea tlin porubejte.
5Xequentitlane seque tloca ma
yoco pa puieblo de Jope para
quenutzatibe Semu, 6que nuyejque
mocuitea Piero. $Mocalutea pa ich6
ocsente Semu. Inu ocsente Semu
curtidor icaca. Quepea icho itech
lamor.

7Cudc ye uya inu 6ngel, Cornelio
quentzajtzele unte ipeyuhua hua
sente soltoro lalebes moneltocane
de tli quetequepanodya.
80quenpubele noche tli omochi ca
yaja. Sotiepa oquentitla ca Jope.

Hechos 9, 10

9Pa mustlateca inu tloca oyajtdya
ipa inu ojtle. Quieme ca pan tlajca
oyOya cierca de Jope. Cudquenuju
Piero otlejcoc icpac cale para
motlajtlotlajtis. 19Lalebes oteose
hua oquenec tlacuos. Mientras tli
chonejque tlajtlacualchihua,Piero
quiename tl6 omimec. 1 Oquejtac
tlininuju quiename sente bieye
tatapajtle que oquis de ompa
elfecac. Otemuc hasta pan tlole.
Ilpetaya ca nojco 16ro. 12Noche
clases de yulcome tli quepea
nobe imecxehua hudldya ijtec inu
tatapajtle. Nuyejque quepeaya
yulcome quiename cuhuéme hua
tutume. 13Entunses Piero oquecac
canajyeca tlajtlajtoa. Oquejto
oquenuju:

—Xemiehua Piero. Xetlamecte hua
xetlacua.

14Pero Piero onthuat:

—Abele, Sefor. Ayec nejcua
canajyetla tli amo cuale noso amo
chepohuac para nejcuds confurme
tocostumbre. Asi es que abele.

15Ca ujpa Piero oquecac ocsajpa
oquenu tlajtlajtoa:

—Deus quejtulo que ye cate
cuajcuale hua chepdjque para
tequencuds. Amo xequejto taja
que amo mocuone lo que tli Deus
quejtulo que ye ica chepohuac para
cuale tejcuds.

16Pos ejqueu omochi yexpa.

Hua soétiepa inu tlininuju quieme
tatapajtle nima uya ocsajpa

ca elfecac. 1" Piero lalebes
oquetietzobe. Cuoquenuju inu
tloca tli quehualentitla Cornelio
hualtlajtlantdya cone iché Semu.
Miero cudc quepensorojtaya
Piero tli quejtusneque lo que tli

oquejtac, oaseco inu tloca ipan
queychuatientle. ¥ Cudc oaseto,
otlajtlanque tl6 omocalute ipa inu
chontle sente tlocatl ituco Semu,
o0que onuyejque mocuitidya Piero.
19Mientras Piero quepensorojtaya
de lo que tli oquejtac, Espiritu
Sonto oquelfejque:

—VYete tloca metztiemoa.
20Xemiehua hua xetemo. Xebeya
ca yejua hua majcamo quiene
quechihua moyulo, porque naja
necualentitla.

21Entunses Piero otemuc ca c6ne
oyejyeya inu tloca que Cornelio
cualentitla. Oquemelfe:

—Nele nenniechtiemuco naja. ¢T1i
nenqueneque?

22Yejua ondhuatque ejqueyi:

—Otiechhualtitlanque
sente capeto tietucd Cornelio.
Lalebes cuale tlocatl iloac hua
tiemabelilo Deus. Noche joriojte
tieyectieniehua. Sente 6ngel de
Deus otieyelfe nele ma tlatitlanihua
para metzmonucheliqui tejuatzi.
Nele tomobicas ca tiech6 para que
yejuatzi metzmocaquitisque lo que
tli tomopilea tetiemolfelis.

23Entunses Piero quentlalfejque
ma calaquec6. Omocdjque ca
Piero inu yohuale. Pa mustlateca
Piero uya ca yejua. Nuyejque
uyajque ca yejua ocseque
hermanos tli chonteya pa Jope.
24Pa ocsente tunale aseto pa
Cesarea cone quenchixtaya
Cornelio. Nuyejque ompa oyejyeya
ifamiliares hua iamigos Cornelio,
pues oquentlalfe. 2°Cudc Piero
oaseto pa icho Cornelio hua ye
calaquesquea,Cornelio oquis
hua motlancuéquetz ixtla Piero

para queteochihuas. 26Pero Piero
ocajcoc. Oquelfe:
—Xomogquetza. Naja nuyejque
necaca netlocatl igudl quieme taja.
27Piero monunutztaya ca Cornelio
hua ocalac. Oquenniextito meyactie
tli omosentlélejque. 28 Entunses
Piero oquemelfe:
—Nemejua nenquemate que
para sente joreyo ireligiéon
amo quecthua ma mosentlole
ca sente tli amo joreyo. Pero
Deus oniechmachestejque nele
quenequihua majcamo nequejto que
canajyeca amo chepdhuac para amo
nosentlolis ca yaja. 2°Porieso, san
tequetl que oniechnutzque tloca,
onehuola hua amo tli onequejto.
Hua 0x0 necneque necmates noso
tli ipampa nenniechnutzque.
30Entunses Cornelio ondhuat:
—Quiemach quepea nobe tunale
cuOc ca imani quieme ca pa yeye
ura ca ye yohuac notlajtlotlajtioya
neco nocalejtec. Sa de repiente
omoquetztequis nixtla quiename
sente tlocatl ca itlaquie hasta
tzotzotlaca. 31 Oniechelfe:
“Cornelio, Deus ye metzcajque
porque tomotlajtlotlajte ca
yejuatzi. Quelnomequihua quiene
ca tequenpaliebe tli porubejte.
32Xequentitlane seque tloca ma
yoco pa puieblo de Jope para
ma huola Semu 6que nuyejque
mocuitea Piero. Mocalutea pa
icho de ocsente Semu. Inu ocsente
Semu icaca curtidor hua chonte
itienco lamor”. 33Hua ca inu sa
nima temetztlatitlanele. Pos lalebes
cuale que otehudla. Ox6 oncé tecate
tonochtie tieixtla Deus. Pos tejua
tecneque tejcaquesque noche lo que

tli Tlocatzintle metzmacaque para
tetiechelfis.

Piero otlanunutz ipa ich6 Cornelio

34Entunses Piero opie tlajtlajtoa.
Oquejto:

—Ox6 necasojcomate que
de mel6huac Deus amo cache
quetlocaejtalo sente tlocatl que
ocsente. 3>Tlécamo ipa noche
naciones Deus quenselilo noche
quiejquech tiemabelea hua
quechihua tlin cuale. 36Deus
tiechmacaque tietlajtultzi ca
tejua tli cate de ini nacién de
Israel. Tiechmacaque inu cuale
tlamachestelestle tli tiechelfea que
cuale tecpeasque siebelestle ca
yejuatzi por medio de Jesucristo.
Yejuatziji Jesus iloac Tlocatzintle,
que tlamandoruro ipa tonochtie.
37”Nemejua ye nenquemate de
lo que tli omojto pa tlole de
joriojte, primieramiente pa estado
de Galilea. Cuoquenuju Xohuo
Bautista ye tlanunutzaya hua ye
otlacudtiequidya. 38 Nenquemate
quiene ca Deus otiemacuc Jesus
de Nazaret beletelestle de Espiritu
Sonto. Nenquemate quiene ca
Jests quechihualutenemeya tlin
cuale. Oquenpajtejque innochtie
tli inu dioblo oquenchihualtidya
ma quesufriruco. Jesus
oquechijque noche inu porque
Deus otiepaliebejque. 39 Tejua
tecate tetestigos de noche lo que
tli oquechijque Jests ipa estado de
Judea hua ipa ciudad de Jerusalén.
Sotiepa giente otiemectejque.
Otiecoruspelojque. 4°Pero Deus
otieyulebitiluc pa yeye tunale.
Oyeya tietlanequeles Deus para

Hechos 10

neniextiluc Jests ca tejua. 4t Amo
neniextiluc ca noche giente tlocamo
ca tejua, porque ca ye niepa Deus
tiechixpejpenque para teyesque
tetestigos. Tejua tetlacuajque hua
totlique ca Jests sOtiepa de que ye
oyulebihuac de intz6l6 mimejque.
42 Jests tiechtitlanque para
tetlanunutzasque intzolo giente
hua para tequenmel6jcopubelisque
que Deus tieixpejpenque Jesus
para quenjuscorusque noche tli
turavea neme hua nuyejque tli
ye omejmejque. “3Nuyejque ca
ye niepa noche tlayulepantejque
otlajtlajtojque de Jestis. Oquejtojque
que noche tli tiecatzinco moneltoca
moperdonorusque de intlajtlacul.
44Turavea tlajtlajtojtaya Piero
cudc Espiritu Sonto ocalacoac ipa
inyulo de innochtie tli quecactaya
inu tlajtule de Piero. 4°Inu
joriojte tli nuyejque moneltocaque
ca Jests hua tli ohuolajque ca
Piero oquetietzobejque que
Deus quenmacaque tieEspiritu
Sonto ca tli amo joriojte para
ma calacoa ipa inyulo. 46Inu
joriojte oquecajque inu ocseque
que tlajtlajtojtaya ca ocsesen
idiomas que amo quematque hua
tiechajchamdéjque Deus. 47 Entunses
Piero oquejto:

—ZéQuiene ca 6que quejtus que
noncate abele mocudtiequisque?
Pos ye ocalacoac Espiritu Sonto ipa
inyulo nuyejque quieme ocalacoac
pa toyulo tejua.

48Entunses Piero otlanahuate ma
mocuotiequico tietucoyupantzinco
Jesucristo. Entunses oquetlalfejque
Piero ma mocohua turavea ocseque
tunale.

Piero oquenpubele creyentes
pa Jerusalén noche tli
omochi pa Cesarea
1 1 Tlateotitlanme hua ocseque

hermanos tli oyejyeya pa

estado de Judea oquecajque que
giente tli amo joriojte nuyejque
omoneltocaque ca tietlajtultzi Deus.
2Cuoc Piero omocuec ca Jerusalén,
seque joriojte tli omoneltocaque
ca Jests ocajajuaque Piero.
30quejtojque:

—(Tlica tequentlajpaluto giente tli
amo joriojte hua otetlacua ca yejua?

4Entunses Piero oquenpubele
noche lo que tli omochi desde ca
opie. Oquejto:

5—Naja oneyeya pa puieblo
de Jope. Notlajtlotlajtejtaya,
hua quiename onemimec, hua
onequejtac tlininuju quieme sente
tatapajtle bieye. Inu tatapajtle
hualtemuc de elfecac. Ilpetaya
ca nodjco loro. Ohualasec hasta
notlac. ®Nectejteyejtac lalebes cuale
para nequejtas tli oyeya ijtec inu
tatapajtle. Nequemejtac yulcéme de
nobe imecxehua hua tli tiecuéneme,
cuhu6éme hua tutume. “Onejcac
oque oniechelfe: “Xemiehua, Piero.
Xetlamecte hua xetlacua”. 8Pero
naja onendhuat: “Abele, Sefior. Ayec
canajquiema nejcua canajyetla
tli amo chepohuac noso tli amo
mocuone confurme tocostumbre.
Asi es que abele”. °Ca ujpa onejcac
oquenu tlajtlajtoa desde elfecac.
Oniechelfe: “Deus quejtulo que ye
cate cuajcuale hua chepojque para
cuale tequencuds. Amo xequejto
que amo mocuone lo que tli Deus
quejtulo que ye ica chepohuac para

262

cuale tejcuds”. 1°Ejqueu omochi
yexpa, hua entunses noche inu
sosantle tli nequejtac uya ocsajpa
elfecac. ' Miero cubquenuju
oaseto yete tloca ompa pa inu
cale cone oteyeya. Sente tlocatl
oquentitla desde Cesarea para
oniechtiemuto naja. 12Espiritu
Sonto oniechelfejque nele ma
nebeya ca yejua hua majcamo
noportoro de ocsie maniera ca
yejua. Uyajque ca naja nuyejque
noncate checuasieme tocnihua.
Tonochtie otecalajque ipa icho de
inu tlocatl pa Cesarea. 13Inu tlocatl
otiechpuebele quiene oquejtac sente
ongel tli ocalac pa icho. Oquelfe
ongel: “Xequentitlane seque tloca
ma yOco pa puieblo de Jope para
quenutzatibe Semu 6que nuyejque
mocuitea Piero. 1#Yaja metzelfis
quiene ca taja hua innochtie tli
cate moch6 nemomoquextisque
de nemotlajtlacul”. ®Quiemach
onepie nequennunutz cudc Espiritu
Sonto ocalacoac ipa inyulo igudl
quieme antes ocalacoac ipa toyulo
tejua. 18Entunses onequelnémec
lo que tli oquejtojque Tlocatzintle:
“Xohuo otlacudtieque ca otzintle,
pero nemejua nemocudtiequisque
ca Espiritu S6nto”. 17Pos Deus
quenmacaque Espiritu Sonto
ma calacoa ipa inyulo quieme
otiechmacaque tejua por
toneltocaque ca Tlocatzintle
Jesucristo. ¢Oquenu noso necaca
naja para ma netietzacuele Deus?
18Entunses cubc inu creyentes tli
oyejyeya pa Jerusalén oquecajque
inu, amoyetla cache oquejtojque,
tlocamo sa tieyectieniejque Deus.
Oquejtojque:

—T16jcu Deus oquenejque que
tli amo joriojte nuyejque ma
moyulcuepaco para quepejpeasque
nemelestle nochepa.

Quiene omochi intzolo
creyentes ipa Antioquia

19Cudc giente oquemectejque
Esteban, opiejque
quentepotztocaque ocseque
creyentes nuyejque. Inu creyentes
omoxiexelojque. Seque uyajque
hasta pa nacién de Fenicia, seque
pa nacién de Chipre, hua seque
hasta pa puieblo de Antioquia.
Pa niecate locor inu creyentes
quennunutzque sa joriojte de
cuale tlamachestelestle. Amo
quennunutzque ocseque tli amo
joriojte. 20Seque creyentes de
inu nacién de Chipre hua de
puieblo de Cirene de ocsente
nacién oaseto ompa pa Antioquia.
Oquennunutzque giente tli
tlajtlajtooya ca griego de cuale
tlamachestelestle de Tl6catzintle
Jesucristo. 21 Tlocatzintle
quenmacaque beletelestle para
tlanunutzasque cuale, hua meyactie
moneltocaque hua mocuejque ca
Tlocatzintle.

22Cubc inu grupo de creyentes
pa Jerusalén oquecajque inu,
oquetitlanque Bernabé hasta
Antioquia. 23Cub6c oaseto ompa,
Bernabé oquejtac quiene ca
Deus quenmacaque tiefavur, hua
opajpoc lalebes. Oquentlajtulmacac
inu creyentes ma quesequiruco
ca sentetl inyulo hua ma seme
tietocaco Tlocatzintle. 24Pos
Bernabé oyeya sente cuale tlocatl,
hua iyulo tientaya de Espiritu Sonto,

Hechos 11, 12

hua seme moneltocaya ca Deus.
Ejqueu noso, meyactie omotlolejque
de porte de Tlocatzintle.

25S6tiepa Bernabé uya ca puieblo
de Tarso. Quetiemuto Saulo. Cudc
oqueniexte, oquebicac hasta puieblo
de Antioquia. 26Bernabé hua
Saulo sie xejtejque ompa intzolo
inu creyentes. Quenmachtidya
meyactie. Giente quencuitejque inu
creyentes “cristianos”. Asi es que
omocuitejque “cristianos” cachto
ipa puieblo de Antioquia.

27Pa niecaju tiempo seque
tlayulepantejque tli quennunutzaya
giente de tietlajtultzi Deus
uyajque desde Jerusalén para
ca Antioquia. 28Sente de yejua
ituco Agabo. Omoquetz intzo6lo
creyentes. Espiritu Sonto
oquepaliebejque para quemates
quejtus que mochihuas ca nobeyo
sente bieye Opestle. Pos ejqueu
omochi pa inu tiempo cudc Claudio
oyeya emperador. 2°Entunses
inu creyentes de Antioquia
quetzontejque quetitlanesque
seque tomi ca hermanos tli
chonteya pa estado de Judea. Cara
sesen tlocatl ma quetiemaca lo
que tli podierebeya. 3°Ejqueu
oquechijque. Oquetitlanque inu
tomi ma quebicaco ca biebentzetzi
tli quentlachilidya creyentes ompa
pa Judea, para ma quenxiexelfelico
hermanos. Oquetitlanque inu tomi
tli omonecheco ca Bernabé hua
Saulo.

Herodes oquemecte Jacobo
hua oquetzajtzac Piero
1 Pa niecaju tiempo
inu rey Herodes opie

quentepotztoca seque creyentes.
20quemecte Jacobo icni Xohuo
ca espdda. 3Cudc oquejtac que
oquenparesiero joriojte, pos
nuyejque ocasec Piero. Ejqueu
oquechi rey Herodes miero

pa yelfetl de pontzi tli amo
quebica levadura. 4Cu6c Herodes
ocasec Piero, oquetzajtzac ipan
corsel. Oquentldle nobe grupos
de soltorojte ma quixutico.

Cara grupo quepeaya nénobe
soltorojte. Herodes oquepensoro
que san tequetl panus pdscua
quequextisquea Piero para
quepresentorus ca giente. >Asf es
que soltorojte quixutioya Piero
pa corsel. Cache inu creyentes
oquesequirojque motlajtlotlajtidya
ca Deus ca meyac tlanequelestle.

Deus oquequextejque
Piero de ipa corsel

6Inu yohuale antes que Herodes
quequextisquea Piero para
quepresentorus ca giente, Piero
cochtaya entre unte soltorojte.
Ilpetaya ca unte carienajte. Ocseque
soltorojte oyejyeya ca queyohuac
itech pobielta. Tlajpeaya pa corsel.
7Sa de repiente sente 6ngel de Deus
oniestequis hua otlaniestequis pa
corsel. Inu 6ngel oquetepine Piero
pa isieyecatetla. Oquexete hua
oquelfe:

—Xemiejtiehua.

Entunses inu carienajte obetzque
de ipa im6hua Piero. 8Inu 6ngel
oquelfe:

—Xomotlajcoilpe hua xomocacte.

Cuoc Piero omotlajcoilpe hua
omocacte, inu 6ngel oquelfe:

—Xomoque ocseque motatapa hua
xeniechtocate.

9Cudc Piero oquistie, oquetocac
inu ongel. Amo quemateya que
de melohuac mochijtaya lo que tli
inu ongel quechihuaya, tlocamo
oquepensoro que a lo mejur inu
ongel sa omotieijtete ca yaja
quieme cana cochtiemequelestle.
100quepanabejque inu primiero
guardia hua inu ocsente guardia.
Oajaseto itlac inu pobielta de
tepostle tli quisa pa cayaju de inu
ciudad. Sa isiel omotlapo. Pos inu
ongel hua Piero oquisque. Cudc ye
onejnenque sie cuadra, inu 6ngel
sa nima oquecdjtie Piero sa isiel.
11Entunses Piero omoteteiscale hua
oquejto:

—Ox06 necmate por seguro que es
de melohuac. Deus ocualtitlanque
tieongel para niechmdquextis
de imopa rey Herodes hua para
niechmoquextis de lo que tli joriojte
oquepensorojque niechchibelisquea.

12Cudc Piero omomacac cuienta
que de melohuac oquis de ipa
corsel, uya ca icho Maria inontzi de
Xohuo, 6que nuyejque mocuitidya
Morcos. Ompa pa iché Maria
meyactie ye omosentldlejque hua
motlajtlétlajtejtaya. 13Cubce Piero
oquetzotzo pobielta pa cayaju,
sente sisehuantu itucé Rode
oquis de icalejtec hasta pa potio.
Oquejtato abier 6quenu quetzotzona
pobielta. #Pero cuéc oquixomat
que yaja Piero oque tzajtze pa
pobielta, opajpoc tonto que amo
oquetlaijtlapolfe, tlocamo omocuec
ca icalejtec para tlanahuatito
que Piero ompaca pa pobielta.

15Entunses oquelfejque sisehuantu
Rode:
—Taja ye telucojte.

Cache yaja ipa hua ipa oquejto
que mel6huac hua que mel6huac.
Pero yejua oquejtojque:

—Amo yaja. Beles cana iongel.

16pero Piero oquesequiro
quetzotzontaya pobielta. Por fin
otlaijtlapojque. Oquejtaque Piero
hua oquetietzobejque. 17 Pero
Piero ca im0 oquechibele sienia
nele ma sa yetaco. Entunses Piero
oquenpubele quiene ca Deus
oquequextejque de ipa corsel.
Oquemelfejtie Piero:

—Xequemelficé Jacobo hua noche
ocseque tocnihua de lo que tli
omochi.

Entunses Piero oquistie de ompa
hua uya ca ocsie 16ro.

18 Cuoc otlanies, lalebes
omopasolojque inu soltérojte
porque amo ocasojcomatque tli
beles omochi ca Piero. 19Rey
Herodes otlatitla ma quetiemuco
Piero pero amo oqueniextejque.
Entunses Herodes oquentlajtlane
inu soltorojte de inu asunto,
pero abele oquemacaque
arrasu. Yecuoquenu otlatitla ma
quenmejmectico inu soltorojte.
Sotiepa Herodes oquis de estado de
Judea para ca puieblo de Cesarea.
Omochontito ompa.

Rey Herodes omec

20Rey Herodes cualontaya inca
giente de puieblos de Tiro hua de
Sidén ipa ocsente nacién. Inu giente
sa secne omopresentorojque pa
palacio de inu rey. Sente tlocatl
ituco Blasto oyeya sente tlajtoone

para inu rey. Yejua de Tiro hua
Sidén oquechijque Blasto amigo de
yejua. Oquenejque ma quenpaliebe
queyulsiebisque inu rey porque

de yaja queresibirojtaya meyac
tlacuale de ipa tlole de inu rey.
21Entunses Herodes oquetzontec
que pa tol tunale quetratérus inu
asunto ca yejua. Cuoc oaseco

inu tunale omoque Herodes
itzotzomajua de rey. Motlolito

ipa itrono imixtla meyac giente.
Cubquenuju oquennunutz. 22Pos
giente otzajtzajtzeque lalebes.
Oquejtojque:

—iTlajtlajtuluteca sente Deus!
iNoiloac tlocatl amo sa tlocatl iloac,
tlocamo sente Deus!

23Pa inu momento sente 6ngel de
Deus oquechihualte Herodes ma
mococo porque amo otiechamojque
Deus, tlbcamo oquenco giente
ma quechamohuaco sie yaja. Pos
meyactie ocuelte oquecuajque
icuierpo de inu rey hua ocueloac
hasta cone omec.

24Cache hua cache meyac giente
oquecactaya tietlajtultzi Deus
hua ca nobeyo inu creyentes
oquennunutzque giente de
tietlajtultzi.

25Cub6c Bernabé hua Saulo
oquetlamejque inteque
ipa Jerusalén, omocuejque.
Oquebicaque Xohuo 6que nuyejque
mocuitioya Morcos.

Bernabé hua Saulo
oquepiehualtejque inteque
quieme misioneros
1 Intzo16 inu grupo de
creyentes pa Antioquia
oyejyeya seque tlayulepantejque

hua seque tli tlamachtiéneme. Por
ejemplo, Bernabé, Semu 6que
mocuitioya Negro, Lucio de puieblo
de Cirene, Saulo, hua Manaén,
o0que omobepo sa secni ca Herodes
tli sotiepa oyeya tetrarca noso
rey de estado de Galilea. 2Sie
tunale inu creyentes tlajyubejtaya
hua mosentlolejque para
tieteochihuasque Deus. Cudquenuju
Espiritu Sonto oquemelfejque:
—Xeniechnencuaxelfelico
Bernabé hua Saulo para tequetl tli
nequixpejpe para yejua.

SEntunses cudc otlajyubejque
hua ye omotlajtlotlajtejque,
quentldlejque inmohua impa
Bernabé hua Saulo hua
quentitlanque ma y0co.

Bernabé hua Saulo otlanunutzque
de Jests ipa tloltojpole de Chipre

4Ejqueu noso Espiritu Sonto
quentitlanque Bernabé hua Saulo.
Uyajque ca puieblo de Seleucia,
hua desde ompa uyajque pa borco
hasta pa tloltojpole de Chipre.
5Cubc oaseto ompa, oaseto miero
pa puieblo de Salamina. Opiejque
tlanunutzque de tietlajtultzi
Deus pa inu teopancucone cone
joriojte mosentlolioya. Bernabé
hua Saulo quebicaque Xohuo
para ma quenpaliebe. ®Opanuque
ipa noche tlole de Chipre hasta
oaseto pa puieblo de Pafos. Ompau
oquenomejque sente joreyo ituco
Barjests. Inu Barjesis quechihuaya
sosantle de magia hua quencajcayo
giente. Oquejto que yaja icaca
sente tlayulepante de Deus, pero
amo mel6huac. "Inu Barjests
oyeya itlac inu cubernadur ituco

Sergio Paulo. Inu cubernadur

cuale casojcomateya sOsantle.
Tlatitla ma quentzajtzelico
Bernabé hua Saulo porque oquenec
quecaques tietlajtultzi Deus.
8Barjestis mocuitiya nuyejque
Elimas. Elimas quejtusneque

oque quechihua sosantle de

magia. Elimas omoponiero cuntra
Bernabé hua Saulo. Oquetratéro
quechihualtis cubernadur majcamo
moneltoca. 9Pero iyulo de Saulo,
0que nuyejque mocuitidya Poblo,
tientaya de Espiritu Sonto. Entunses
Poblo quetejtieyejtac Elimas.
100quelfe:

—iTaja tetlacajcayohuane!
iTeyultepitztec! iTecchihua lo que
tli queneque yaja Dioblo! iSeme
tecaca en cuntra de tlin cuale!
Tieojfe Tlocatzintle melactec ica,
pero taja tequenmachtea giente
lo que tli amo mel6huac para
majcamo calaquect ipa tieojfe Deus.
¢Ayec tejedhuas tequenmachtis
ejqueu? 11Ox6 Tlécatzintle
metzcastecorusque. Tixcocoxcoteas
hua abele tetlacheas por sie tiempo.

Sa nima yaja omoco pa
tlayohuaquelestle hua pa
tlanextecumelestle. Pos oquetiemo
canajyeca ma quebica ca imo6
porque abele tlachea. 12Cubc
inu cubernadur oquejtac lo
que tli omochi, omoneltocac.
Quetietzobejtac quiene ca Poblo
hua Bernabé tlamachtioya de
sosantle de Tlocatzintle.

Poblo hua Bernabé oyejyeya pa
Antioquia pa tlole de Pisidia
13pgblo hua icompanierojua
uyajque pa borco desde puieblo

de Pafos para ca puieblo de
Perge tli mocohua pa tléle ituco
Panfilia. Xohuo oquencdijtie hua
omocuec ca Jerusalén. 14P&blo
hua Bernabé oquisque de Perge
para ca inu puieblo de Antioquia
tli ica itlac tlole de Pisidia. Pan
sobro, cudc joriojte mosiebea,
ocalajque pa teopanconetzi.
Omotlolito. 15Entunses canajyeca
oquetlajtulte tietlajtultzi Deus ipa
Omame de inu ley de Deus hua
ipa 6mame tli oquejcuelojque inu
tlayulepantejque. Yecuéquenu
tlayeconque de inu teopanconetzi
oquetitlanque sente tlocatl ma
quemelfite Poblo hua Bernabé
ejqueyi:

—T106 quejtus nemejua nenquepea
canajyetla consiejo para giente
cuale nenquejtusque ahorita.

16Entunses P6blo omoquetz.
Oquenchibele giente siefia ca im0
ma sa yetaco. Oquejto:

—Senores de tonacion Israel,
hua nemejua tli nentiemabelea
Deus, xejcaquect noso. ' Deus de
tonacién Israel oquemixpejpenque
tototajua. Oquensentlolejque para
yesque sente bieye nacién. Inu
omochi cudc turavea oyejyeya pa
nieca nacién de Egipto. Entunses
quenquextejque de ompau ca
meyac beletelestle. Por cuarenta
anos Deus quexicojque quiene
ca quechihuaya pa inu locor
cone niondéque chonte. 19Deus
quenpojpolojque giente de ipa
checume naciones tli chonteya pa
tlole de Canaédn. Noche intlol de

yejua Deus quenmacaque tototajua.

20Tnu omochi sobre cuatro cientos
cincuenta anos. Nuyejque por

meyac xebetl Deus quentlolelejque
tlotlajtoonejme que mocuitioya
jueces, hasta tiempo de inu
tlayulepante Samuel. 21 Tot6tajua
oquenejque quepeasque sente
rey. Entunses Deus quenmacaque
Satl quieme rey por cuarenta
afios. Satl oyeya iconie Cis hua
oyeya de inu grupo de Israelitas
ituc6é Benjamin. 22Sotiepa Deus
ayecmo quecojque Sadl ma iye
rey tlocamo quetlolejque David
quieme rey. Deus quecualejtaque
David. Oquejtojque ejqueye: “Ye
onecniexte ini nonca David iconie
Isai. Yaja icaca sente cuale tlocatl
tli nejcualejta lalebes. Icaca seguro
que yaja quechihuas noche tli naja
necneque”.

23°Jesus iloac iConie David.
Entunses confurme lo que
tli Deus oquejtojque ca ye
niepa que quechihualusquea,
yejuatzi tietitlanuc Jesus para
tiechmoquextisque tejua teisraelitas.
24 Antes Jests ohualiloac, Xohud
Bautista otlanunutz intz616 noche
giente de Israel. Oquemelfe nele ma
moyulcuepacé de intlajtlacul hua
ma mocudtiequeco. 25 Tepetzi antes
que Xohuo Bautista omec, oquejto:
“.Oquenu nenquepenséroa que
naja necaca? Pos naja amo necaca
Oque nenquepensoroa necaca.
Pero sotiepa de naja hualiloas
ocsie tlocatl, 6que nimpor amo
necmeresieroa para nequenquextis
tiecacua”.

26°’Nocnihua, tli nencate
nenipelhua de Abraham, hua
nuyejque nencate tli nencate
totzolo tli nentiemabelea Deus,
xecmateco que Deus quenequihua

que tonochtie ma tejcaquecod
nonca tlajtule tli tiechelfea
quiene ca tomoquextisque. 2’Pa
teopanme giente quentlajtultea
omame de tlayulepantejque.
Ejqueu quechihua cara semona
pan sobro, cudc tosiebea tli
tejoriojte. Sin embargo, giente tli
chonteya pa Jerusalén, ca tiehua
intlajtoonejua, amo casojcOmatque
tli quejejtoa inu 6mame, nimpor
amo tieixomatque Jesis. Cache
yejua mismos oquecumplirojque
lo que tli ca ye niepa
oquejtojque inu tlayulepantejque.
Oquecumplirojque cudc inu
tlotlajtoonejme tiecuntenorojque
Jeslis para ma mecoa. 26 M6s amo
oqueniextejque niontle arasu para
ma tiemectico, de todos modos
yejua quetlajtlanejque Piloto
ma tiecoruspelo Jesiis. 29Pos
ejqueu oquecumplirojque noche
lo que tli tlajcuelulpa oyeya de
yejuatzi ipa teotlajtule que tiepa
mochihuasquea. Yecuoquenu
oquetemubejque tiecuierpo de
ipa corujtzi hua quetlolejque ijtec
mejcoeoyoctle. 30Cache Deus
tieyulebitiluc Jests de intz616
mimejque. 31Hua seque tloca
onyajque ca Jests de ipa estado
de Galilea para ca Jerusalén. Inu
omochi antes que Jesis omecoac.
Sotiepa de que oyulebihuac, inu
tloca tieijtaque Jestis por meyac
tunalte. Ox0 yejua cate quiename
testigos de inu sosantle, hua
tlajtlanunutzteneme intzol6
giente de topuieblo de joriojte.
Quennunutza de yejuatzi Jesas.
32-33’Asi es que tejua
nemiechmachestejtecate de nonca

cuale tlamachestelestle, que Deus
ye oquecumplirojque lo que tli
yejuatzi quenprometierfejque
tototajua que quechihualusquea.
Tejua tecate teinpelhua de
tototajua. Por inu lo que tli

Deus quenprometierfejque
tototajua, ye quecumplirojque

ca tejua. Quecumplirojque

cudc tieyulebitiluc Jests. Ca ye
niepa Deus oquejtojque que sie
tunale tieyulebitilus Jestis cudc
oquejtojque ejqueyi ipa Salmo dos:

Taja tenoConie;

0x0 temetzchihualte para ma
xeye tenoConie.

34Hua de que tieyulebitiluc Jesis
para majcamo paldne tiecuierpo,
Deus oquejtojque ejqueyi:

Seguramente nemiechmacas
nemejua noche inu
bendiciones lo que tli
onequelfe David que
necmacas yaja.

35Ejqueu quejtulo ipa ocsente
Salmo:

Tejuatzi amo tomocobelis
tiecuierpo de tlocatl yectec
ma palone.

36David omec cudc ye
oquentequepolo igiente quieme
Deus oquenejque. Pos giente
oquetldlejque icuierpo ijtec
mejcocoyoctle cone oyejyeya
incuierpos de itotajua. La mera
verdad es que ompa icuierpo de
David nuyejque opald. 37 Pero
tiecuierpo Jestis amo opal6
porque Deus tieyulebitiluc Jess.
38Xecmajtaco noso, nocnihua, que
tejua nemiechmachestejtecate
que solamiente Jests cuale
nemiechtlapojpolfisque

nemotlajtlacul. 3*Noche tli
moneltoca ca Jests, Deus
quenselilo quiename yecteque,
hua amo quelnémequihua
de intlajtlacul. Pos inu abele
mochihuas por 6que mocuajpetzus
para nemes confurme inu ley de
Moisés. 40Xecpeaco cuerdro noso,
majcamo mochihua ca nemejua
lo que tli oquejcuelojque inu
tlayulepantejque. Oquejtojque
ejqueyi:
41 Xequejtaco nemejua tli
nemoburldroa.
Nenquetietzobejtasque hua
nemixniempolusque.
¢Tlica? Porque naja necchihuas
ca nemejua canajyetla tonto
bieye
que nimpor amo
nemoneltocasque mos 6que
nemiechpubelis lo que tli
necchihuas.
42S6tiepa de que Péblo oquejto
inu, yaja ca Bernabé oquisque
de ipa inu teopanconetzi. Hua
inu giente quentlajtlanque ma
quennunutzaco ocsajpa de Jesus
pa ocsie sobro. 43Cuoc giente
omoxiexelojque de ipa inu
teopanconetzi, meyactie joriojte
quentocaya Poblo hua Bernabé.
Nuyejque quentocaya meyactie tli
amo joriojte pero que ye ocalajque
pa inu religién de joriojte. PGblo
hua Bernabé quentlajtulmacaya
innochtie que ma quesequiruco ca
sentetl inyulo ipa tiefavur Deus.
44Pa checume tunale c6so
noche giente de inu puieblo
omosentlolejque para quecaquesque
tietlajtultzi Tlocatzintle. 45Cudc
inu joriojte oquejtaque tonto giente,

lalebes omoxicojque. Opiejque
tlajtlajtoa en cuntra de lo que tli
quejtooya Poblo. Checuatlajtojque.
46Entunses Poblo hua Bernabé
otlajtlajtojque ca meyac balur.
Quemelfejque joriojte:

—Tejua tecpeaya que cachto
nemiechnunutzque nemejua
nenjoriojte de tietlajtultzi Deus.
Hua 0x6 amo nenqueneque
nenqueselisque tietlajtultzi Deus.
Ejqueu nenquedemostroroa
que amo nenquemeresieroa
nenquepeasque nemelestle nochepa.
Ejqueu noso 6x0 tequennunutzatibe
giente tli amo joriojte. 4’ Ejqueu
tecchihuasque porque Tlocatzintle
ejqueu otiechmandoérojque cudc
oquejtojque:

Naja temetzixpejpe para teyes
quiename sente tlobile para
tequentlobis giente tli amo
joriojte.

Temetzixpejpe para
tequenmacas
nemoquextelestle ca giente de
ca nobeyo pa tloltecpactle.

48Cuoc giente tli amo
joriojte oquecajque inu, lalebes
quenpoquelesmacac. Opiejque
quejtoa que tietlajtultzi Tlocatzintle
lalebes cuale icaca. Omoneltocaque
innochtie tli oquemixpejpenque
Deus para quepeasque nemelestle
nochepa. °Hua ca inu, giente de ca
nobeyo pa niecaju tlole oquecajque
de tietlajtultzi Deus. °Pero inu
joriojte tlajtlajtojque ca seque
sohuame tli seme quecumpliroa
ca inreligién hua tli cache bejbeye
momajtaya pa puieblo. Nuyejque
tlajtlajtojque ca tlotlajtoonejme de
puieblo. De inu maniera ocajcojque

giente ma quentepotztocaco Poblo
hua Bernabé. Oquentojtocaque

de pa inpuieblo hua de pa inu
puieblos tli cache cierca oyejyeya.
51Entunses Poblo hua Bernabé
oquetzetzelojque tlolcuiechtle de
ipa imecxehua para quemejtetejque
inu giente que amo queselejque
tietlajtultzi Deus. Uyajque hasta
pa puieblo de Iconio. 52Pero tli
tietocaya Cristo inyulo tientaya de
poquelestle hua de Espiritu Sonto.

Poblo hua Bernabé oyejeya
pa puieblo de Iconio
1 4 Pa puieblo de Iconio Péblo
hua Bernabé insiepa
ocalajque pa inu teopanconetzi
de joriojte. Otlanunutzque ca
meyac beletelestle, de manieras
que meyactie joriojte hua tli
amo joriojte moneltocaque.
2Pero inu joriojte tli amo
tlaneltocaque cajcojque giente tli
amo joriojte. Quenchihualtejque
ma quepensorucod mal de inu
creyentes. 3Ejqueu noso Péblo
hua Bernabé omocojque ompa
meyac tiempo. Otlajtlajtojque
ca meyac balur, pos oquepexque
meyac confionsa ca Tlocatzintle.
Hua yejuatzi quenchihualtejque
giente ma casojcomateco que Poblo
hua Bernabé quennunutztaya de
tietlajtultzi tli quejtoa quiene ca
0que quepeas tiefavur de Deus.
Pos Tlocatzintle quenmacaque
beletelestle para oquechijque
tlachihuale de siefias hua
tietzobeme. 4Pero seque giente
de inu puieblo omoquetzque ihua
joriojte hua seque omoquetzque
ihua inu tlateotitlanme Poblo hua

Bernabé. Pos amo quenparesiero
innochtie igudl. SEntunses joriojte
hua tli amo joriojte omotldlejque
de acuierdo ca tl6tlajtoonejme
para quenchicuaelfisque hua
quentecaltisque P6blo hua Bernabé.
6Pero cude Poblo hua Bernabé
oquematque de inu, ocholojque
hasta inu puieblos pa tlole de
Licaonia intuco Listra hua Derbe
hua ca ocseque puieblos ca ompau.
7Ompa nuyejque quennunutzque
giente de cuale tlamachestelestle.

Giente oquetecaltejque P6blo
ipa puieblo de Listra

8Pa puieblo de Listra oyeya
sente tlocatl tli abele nejneme.
Sa yehuataya porque oyeya
cucuxojtzi desde que otlocat hua
ayec onejne. °Inu cucuxojtzi
quecactaya lo que tli oquejto Poblo.
Poblo quetejtieyejtac inu tlocatl
hua oquemat que inu cucuxojtzi
moneltocaya hua por inu cuale
pajtes. 19Entunses P6blo oquelfe
checohuac:

—Xomoyejquetza pa mocxehua.

Pos yaja omoquetztequis hua
opie nejneme. 1 Cudc giente
oquejtaque lo que tli oquechi Poblo,
opiejque tzajtzajtze ca inidioma
tli tlajtlajtodya ipa inestado de
Licaonia. Oquejtojque:

—Ini tloca ijiloac deuste. Ye
onecuejcuepaluc quiename tloca
hua ye ohualtejtemoac totzolo.

120quejtojque que Bernabé
oyeya sente deus ituco Jupiter
hua que Poblo oyeya sente deus
itucd Mercurio, porque yaja Poblo
oque tlajtlajtodya. 13 Giente de inu
puieblo quepeaya sente teopantle

ca calquisyo cone queteochihuaya
indeus Jupiter. Inu teopexque
de inu teopantle de Japiter
quenhualecac turojte tli inquechtla
quehualecaya xuchetlatoscatl. Pos
giente ca tiehua inu teopexque
oquenejque quemectisquea inu
turojte quieme bentle para Péblo
hua Bernabé. Ejqueu oquenejque
quenteochihuasquea yejua. 14Pero
cudc inu tlateotitlanme Bernabé
hua Poblo ocasojcomatque lo
que tli quechihuasquea, opiejque
quetzutzomunejque intzotzomajua
hua ocalactequisque intzol6 giente.
Otzajtzajtzeque. Oquejtojque:
15__Gefores, ¢tlica nenquechihua
ejqueu? Tejua tecate tetloca igudl
quieme nemejua. Pos otehudlajque
miero para nemiechelfisque de
cuale tlamachestelestle para
nenquecthuasque noche ini nonca
tli nenquechihua, porque amo
serbirebe. Cache cuale xetietocaco
yejuatziju Deus tli nemoa. Yejuatzi
iloac 0que oquechejchijque
elfecac, tloltecpactle hua
lamor hua nuyejque noche tli
quepejpea. ¥Ca ye niepa Deus
oquencojque noche grupos de
giente ma quechihuac6 confurme
lo que tli yejua oquenejque. 1/ Pero
yejuatzi quenchibelejque noche
giente tlin cuale. Hua ca inu
quemejtetejque oquentzi yejuatzi.
Pos yejuatzi tiechcajcohualo
queyabetl. Quechihualtilo tlole
ma quetiemaca cuale cosiechas.
Yejuatzi tiechmacalo noche tli
tiechpoloa para ejqueu tecpeasque

tli tejcudsque hua toyulo pajpoques.

18Mos oquejtojque ejqueu,
oquencostoro Poblo hua

Hechos 14

Bernabé meyac trabdjo para
quentzacuelejque giente,
pos oc turavea oquenejque
quenmectisquea inu turojte
quieme bentle para ejqueu
quenteochihuasquea.

19Ppero sotiepa seque joriojte
de puieblos de Antioquia
hua de Iconio oaseto intzolo
giente pa puieblo de Listra.
Quentlotlabielmectejque inu giente
para que yejua oquetecaltejque
Poblo. Entunses oquepensorojque
que ye oquemectejque Poblo
hua quetlolochpontoya hasta ca
calquisyo de inu puieblo. 2°Pero
cudc inu creyentes mosentlolejque
itlac Poblo, yaja omie hua ocalac
ocsajpa pa puieblo. Pa mustlateca
Poblo ca tiehua Bernabé oquisque
de ompau para ca puieblo de Derbe.

210mpa pa puieblo de Derbe
oquennunutzque giente de inu cuale
tlamachestelestle. Meyac giente
opiejque tietocaya Jests. Entunses
omocuejque ca puieblos de Listra
hua Iconio hua Antioquia. 22Pa
inu puieblos Poblo hua Bernabé
oquenyulchecdjque tli tietocaya Jesus.
Quentlajtulmacaque ma quesequiruco
ca noche sentetl inyulo ipa lo que
tli ye moneltocaque. Quemelfejque
que para 0que aseti tietlac Deus
cone yejuatzi tlamandoruro onca
nesesidad que 6que quesufrirus
meyac sosantle. 22Nuyejque P6blo
hua Bernabé quixpejpenque
biebentzetzi de cara grupo de
creyentes para que inu biebentzetzi
ma quentlachilico ocseque creyentes.
Innochtie otlajyubejtaya hua
omotlajtlotlajtejque. Yecudéquenu
oquejtojque:

—Ma Deus nemiechixutilo porque
ye nemoneltoca ca yejuatzi.

Poblo hua Bernabé omocuejque ca
puieblo de Antioquia pa tldle de Siria

24S6tiepa Poblo hua Bernabé
opanuque pa tlole de Pisidia
hua oaseto hasta pa tlole de
Panfilia. 2Oquennunutzque
giente de tietlajtultzi Deus pa
puieblo de Perge. Sotiepa uyajque
hasta puieblo de Atalia. 26Ompa
otlejcoque pa sente borco. Uyajque
hasta pan puieblo de Antioquia.
Poblo hua Bernabé antes oquisque
de Antioquia cudc primiero
opiejque inbidje. Pa inu tunale
cuoc Poblo hua Bernabé oquisque,
inu creyentes omotlajtlétlajtejque
que ma Deus quemixutilo hua ma
quenmacalo tiefavur pa inu tequetl.
Hua 6x0 ye omocuejque Poblo hua
Bernabé porque ye oquetlamejque
inu tequetl. 27 Cu6c oaseto ompa
pa Antioquia oquensentlolejque
noche creyentes. Oquenpubelejque
noche tli Deus oquechijque por
yejua. Quenpubelejque quiene
ca Deus oquenmacaque locor ca
giente nuyejque tli amo joriojte ma
moneltocaco ca Jesus. 28Poblo hua
Bernabé omocdjque meyac tiempo
ompa intzolo creyentes.

Tlateotitlanme hua biebentzetzi
omosentlolejque pa Jerusalén

1 Pa inu tiempo seque tloca
oquisque de ipa estado de
Judea hua uyajque pa puieblo de
Antioquia. Opiejque quenmachtea
inu hermanos ompau. Oquejtojque:
—Onca nesesidad ma
xomonacayutequeco confurme

inu costumbre tli oquetlole
yaja Moisés. Pos tl6 amo ejqueu
nenquechihuasque, abele
nemomoquextisque.

2P6blo hua Bernabé
omixcomacaque ca yejua
checohuac. Entunses por fin inu
creyentes oquemixpejpenque
Poblo hua Bernabé hua ocseque
hermanos para yosque ca Jerusalén.
Quetratorusque ini nonca asunto ca
tlateotitlanme hua ca biebentzetzi
tli quentlachilea inu creyentes pa
Jerusalén.

3Inu creyentes de Antioquia
oquentitlanque ma y6co. Ipa ojtle
opanuque pa tlole de Fenicia hua
pa estado de Samaria. Cone beletes
ca uyajque otlapujtoya quiene ca
giente tli amo joriojte oquecdjque
de tli moneltocaya para tietocaya
Deus. Pos noche hermanos
opajpojque lalebes cuéc oquecajque
inu.

4Culc Poblo hua Bernabé
oaseto pa Jerusalén, noche inu
creyentes hua tlateotitlanme hua
biebentzetzi oquenselejque ca
meyac poquelestle. P6blo hua
Bernabé oquenpubelejque noche lo
que tli Deus oquechijque ca yejua.
5Pero omoquetzque seque de inu
grupo de joriojte ituco fariseos.
Yejua ye omoneltocaque tieca Jests.
Oquejtojque:

—Onca nesesidad ma tli amo
joriojte ma monacayutequeco.
Onca nesesidad nuyejque ma
tequenchihualtico yejua ma
quechihuaco confurme lo que tli
quejtoa inu ley de Moisés.

6Entunses omosentlolejque
tlateotitlanme hua biebentzetzi

tli quentlachilidya creyentes.
Omosentlolejque para
questudidrusque inu asunto.
7Sotiepa que yejua ye
omonunutzque meyac tiempo, Piero
omoquetz hua oquemelfe:
—Hermanos, nenquemate que
pa tunalte tli topa ohualpanuc
Deus oniechixpejpenque
naja de entre nemejua para
onequennunutzato giente tli amo
joriojte. Pos ejqueu oquenejque
ma yejua quecaquecé inu tlajtule
de cuale tlamachestelestle
hua ma moneltocaco. 8Deus

quematihuateca toyulo de tonochtie,

hua yejuatzi otiechejtetejque
quiene oquenselejque inu giente
tli amo joriojte. Oquenmacaque
Espiritu Sonto ma calacoa
ipa inyulo igu6l quieme
otiechmacaque tejua. °Asi es que
Deus amo sa tejua otiechselejque
tlocamo nuyejque yejua. Yejua
nuyejque oquenchepdjque
inyulo de tlajtlacule porque
monejneltocaque. 1°Hua 6x0,
¢tlica noso nentiecualontea Deus?
Pos nenquenmomaltejtecate inu
creyentes tli amo joriojte meyac
sosantle. Nimpor tototajua abele
oquecumplirojque noche inu,
nimpor abele tejcumpliroa tejua.
11Pos amo ejqueu xecchihuaco por
ini nonca arrasu. Tecpea confionsa
que Tlocatzintle Jesucristo
tiechmoquextisque solamiente
por tiefavur, hua ejqueu mismo
quenmoquextisque tli amo joriojte.
12Entunses noche tli
tlamachyejyeya ompa sa
otlacactajque. Oquentiencajque
Poblo hua Bernabé porque Poblo

Hechos 15

hua Bernabé oquenpubelejque de
inu siefias hua tietzobeme tli Deus
oquenpaliebejque para oquechijque
intzolo giente tli amo joriojte.
13Cudc ye oquenpubelejque de inu,
Jacobo oquejto:

—Hermanos, xeniechcaqueco.
14Simén Piero otiechpubele quiene
ca Deus oquechijque cuoc ca
primera vez oquemixpejpenque
seque giente de intzolo6 tli amo
joriojte para tiehuéxcahua
yesque. °Lo que tli oquejto
Simeén icaca de acuierdo
ca lo que tli oquejcuelojque
niecate tlayulepantejque. Pos
tlajcuelulpanca ejqueyi:

16 Sitiepa de ini nénca tiempo,

nehuo6los ocsajpa.

Ocsajpa necyectlolis inu
teopantle tli oquechejchijque
David, tli ye oxexetu.

Ocsajpa necajcoques tli ye obetz,

hua ocsajpa necchejchihuas.

17 Ejqueu necchihuas para que
noche ocseque giente
tietiemusque Tl6catzintle,

hua innochtie tli amo joriojte
quenequesque niechtocasque,
porque nohudxcahua yesque.

Ejqueu quejtulo Tlocatzintle,
oque quechihualo noche ini
nonca sosantle 18tli omacheac
desde yecsa tiempo.

19’Bieno, naja nequejtoa ejqueyi.

Inu giente tli amo joriojte hua
tli quecohua de tli primiero
moneltocaya para tietocasque
Deus majcamo tequenpasoluco
tejua. 20Sa tequemejcuelfisque
ejqueyi, que majcamo oque
quecua niontle tlacuale tli giente
quebentldlelea ixniehualojme.

Majcamo 6que mopocte ca sente
sohuatl noso sente tlocatl que amo
yaja incompaniero. Majcamo 0que
quecua nacatl de sente yulcotl
tli ocucupotzmec. Nuyejque
majcamo 6que “quecua yestle.
21Ma ejqueu tequemejcuelfico
porque ejqueu quejtoa inu ley de
Moisés, hua desde ca ye niepa
oncate giente ipa cara puieblo
tli tlanunutztebitze de inu ley de
Moisés. Pos quentlajtultelea inu ley
pa teopancucone cara semona pan
sobro.

22Entunses inu tlateotitlanme
hua inu biebentzetzi ca tiehua
innochtie creyentes oquenparesiero
cuale para quemixpejpenque seque
de yejua. Quemixpejpenque para
ma y6co ca Poblo hua Bernabé
hasta pa puieblo de Antioquia.
Entunses oquemixpejpenque Judas
Barsabds hua Silas. Inu hermanos
quenpeaya Judas hua Silas entre
tli cache bieye momajtaya intzo6lo
yejua. 23Entunses inu hermanos
oquentitlanque inu tloca ma
quebicaco sente corta tli quejtodya
ejqueyi:

“Tonochtie nemiechtlajpaloa
nemejua nentocnihua tli amo
nenjoriojte. Nemiechtlajpaloa
nemonochtie tli nenchonte pa
Antioquia hua pa tldle de Siria
hua pa tldle de Cilicia. Tejua
tetlateotitlanme hua tebiebentzetzi
tli tequentlachilea tocnihua neco.
Tejua tecate tecnijte de nemejua.
24Tejua ye tecmate que seque
onyajque de necd ca nemotlac

sin que tejua otequentitlanque.
Yejua onemiechpasolojque ca
lo que tli oquejtojque. Hua
0x0 amo nenquemate tli
nenquepensorusque ipa nemoyulo.
25Porieso otonunutzque sobre
inu. Tonochtie oteyejyeya de
acuierdo hua otiechparesiero
cuale para otequemixpejpenque
seque tloca de totzolo. Otecnejque
ma quemocompanioruco
totlasojcoicnihua Poblo hua
Bernabé para nemiechtlajpalutibe
nemejua. 26Pgblo hua Bernabé
yajyajteneme ipa meyac peligro
hua cajcate dispuestos para
mejmequesque tiepampa
toTlocatzintle Jesucristo. 27 Asi es
que nemiechtitlanelejtecate Judas
hua Silas. Yejua nemiechpubelisque
de noche ini nénca asunto.
28Espiritu Sonto otieparesiero hua
tejua nuyejque otiechparesiero cuale
ma tecchihuaco ejqueyi. Tejua amo
nemiechmomaltisque canajyetla
ocsente para nenquechihuasque
tlocamo sa nonca. 2° Amo xejcu6eod
sosantle tli giente oquetlolejque
quieme bentle para ixniehualojme.
Nuyejque amo “xejcudco yestle.
Amo xejcudco nacatl de sente
yuleotl tli ocucup6tzmec. Majcamo
0que mopocte ca canajyeca sente
sohuatl noso tlocatl que amo
yaja icompaniero. T16 ejqueu
nenquechihuasque, lalebes cuale
nenquechihuasque entunses. Noche
ma iye cuale ca nemejua”.

30Asi es que inu creyentes
oquentitlanque Judas hua Silas

*15.20 Cuale nuyejque motradusirus: “tlamecte”.

*15.29 Cuale nuyejque motradusirus: “xetlamectic6”.

El Nuevo Testamento en el ndhuatl de Tetelcingo @ La Liga Biblica 1980, 2009



275

ca Poblo hua Bernabé. Uyajque
hasta pa Antioquia. Ompa
oquensentlolejque noche creyentes
hua oquenmacaque inu corta.
311nu creyentes oquetlajtultejque.
Lalebes oquenpoquelesmacac

inu corta por inu consiejo tli
quebicaya. 32Judas hua Silas
oquennunutztenemeya giente

de tietlajtultzi Deus, pues yejua
nuyejque oyejyeya tlayulepantejque.
Oquencuajpetzojque inu creyentes
hua lalebes oquenyulchectjque
tieca Cristo. 33Judas hua Silas
oyejyeya ompa quiesque tunalte.
Cuoquenuju oquepensorojque que
ye mocuepasque ca hermanos tli
ocualentitlanque. Entunses inu
creyentes oquemelfejque ma yoco
ca cuale. 3°Pero P6blo hua Bernabé
omocdjque pa Antioquia. Yejua ca
tiehua meyactie ocseque hermanos
oquesequirojque quenmachtea
giente hua oquesequirojque
tlanunutza de tietlajtultzi Deus.

Poblo oquis ca ujpa
quieme misionero
36Cubc ye opanuc seque tunalte,
Poblo oquelfe Bernabé:
—Ma teyoco ocsajpa para
ma tequentlajpaluco tocnihua
ipa noche inu puieblos cone
otetlanunutzque de tietlajtultzi
Deus abier quiene cajcate.
37Bernabé oquenec quebicas
Xohuo 6que nuyejque mocuitidya
Morcos. 38Pero P6blo oquepensoro
que amo cuale quebicasque porque
antes Xohuo oquencoéjtie pa Panfilia,
hua amo oquesequiro ca yejua pa
inu tequetl. 3®Omixcomacataya
tonto hua tonto hasta que

Hechos 15, 16

omoxiexelojque. Bernabé oquebicac
Morcos hua innehua otlejcoque ipa
borco para yosque hasta Chipre.
40Entunses Poblo oquenec ma
beya Silas ca yaja. Inu creyentes
omotlajtlotlajtejque que ma Deus
quemixutele hua ma quenmacaco
tiefavur. Ca inu Poblo hua Silas
uyajque. “'Ejqueu P6blo opanuc
hasta pa tlole de Siria hua pa tlole
de Cilicia. Oquenyulcheco noche
grupos de creyentes pa noche locor
cOne opanuc.

Timoteo uya ca Poblo hua Silas

1 Hua aseto pa puieblos de
Derbe hua Listra. Ompa
oquenomejque sente creyente ituco
Timoteo. Timoteo oyeya iconie de
sente sohuatl joreyo tli omoneltocac
ca Cristo. Itajtzi oyeya griego. 2Inu
hermanos tli chajchonteya pa
Listra hua pa Iconio oquejtojque
que Timoteo lalebes cuale tl6catl.
3PGblo oquenec ma beya Timoteo ca
yaja. Entunses Poblo oquenacayutec
Timoteo, porque joriojte pa niecate
puieblos cone y0sque oquematque
que itajtzi Timoteo oyeya griego.
Poblo amo oquenec ma quejtucod
inu joriojte que Timoteo amo
quecumpliroa ca inu costumbre de
nacayutlatequelestle. 4Pa puieblos
cone Poblo, Silas hua Timoteo
opanuque, oquennunutzque noche
creyentes. Oquemelfejque lo que
tli tlateotitlanme hua biebentzetzi
pa Jerusalén oquetzontejque ma
quechihuaco creyentes. °Asi es que
ipa noche locor noche grupos de
creyentes ocaseque cache hua cache
meyac neltoquelestle, hua cara
tunale omomeyaquelejque.

Poblo oquejtac quieme ipa
cochtiemequelestle sente tlocatl
tli oyeya de tlole de Macedonia

6Espiritu S6nto amo quencsjque
Poblo hua Silas ma yoco para
tlanunutzasque pa inu tlole de Asia.
Por inu, opanuque pa tlole de Frigia
hua pa tlole de Galacia. 7 Ajaseto
cOone monetechojtecate inu tlole
de Misia hua inu tlole de Bitinia.
Oquepensorojque calaquesque pa
inu tlole de Bitinia, pero Espiritu
Sonto, 0que Jests tiehualtitlanuc,
amo oquencoOjque ma calaqueco
ompau. 8Entunses opanuque pa
Misia sa itienco. Ajaseto itech
lamor pa sente puieblo ituco
Troas. °Ompau P6blo oquejtac
quiename sente cochtiemequelestle
ca yohuale. Oquejtac sente tlocatl
de tlole de Macedonia. Inu tlocatl
omotlotlajte ca Poblo, hua oquejto:
“Xepano ca no 16ro ca ipan tlole
de Macedonia. Xetiechpaliebique”.
10Cudce Poblo ye oquejtac hua
otlachix, entunses otectiemojque
sente borco para teyosque ca
Macedonia. Otecpexque por seguro
que Deus otiechnutzalodya ma
tequennunutzaco inu giente de inu
cuale tlamachestelestle.

Poblo hua Silas ajaseto
pa puieblo de Filipos

1 Entunses otetlejcoque pa borco
pa puieblo de Troas. Oteyajque
deriecho para inu tloltojpole ijtec
lamor que ituco Samotracia. Pa
mustlateca otaseto pa puieblo de
Neépolis noso Pueblo Nuevo. ?De
ompau oteyajque hasta inu puieblo
ituco Filipos. Filipos oyeya sente

puieblo de inu romanos. Cache
bieye omomajtaya intz6lé ocseque
puieblos de inu porte de Macedonia.
Ompa oteyejyeya seque tunalte.
13Gje semona pan sobro otequisque
de ipa puieblo. Oteyajque itlac sente
otlactle porque otecpensorojque
que ompau oyes sente locor
cOne giente quepeaya costumbre
motlajtlotlajtidya. Cudc otaseto,
seque sohuame ye ompa oyejyeya.
Entunses ototldlejque ompau hua
otequennunutzque. “Sente de
inu sohuame ituco Lidia. Oyeya
de sente puieblo ituco Tiatira.
Lidia quenamacaya cuajcuale
tzotzomajtle tli mordrojtec.
Nuyejque tieteochihuaya
Deus. Lidia oquecac lo que
tli tequejtojtaya. Hua Deus
oqueyulomajmétocaque para ma
quechihua c6so de lo que tli Poblo
quejtodya. 1>Mocuotieque yaja hua
noche tli chajchonteya ipa icho.
Sotiepa de inu Lidia otiechtlalfe.
Oquejto:

—T16 nemopensorfea que naja
de melohuac noneltoca tieca
Tlocatzintle, xehualmobicaco
xomocalutejtzinuco pa nocho.

Pos otiechnelchibele ma
tocohuaco pa icho.

16Sie tunale oteydya para inu locor
cone totlajtlotlajtidya. Otecnomejque
sente sisehuantu tli quepeaya
sente moxicoone. Inu moxicoone
cuale quejtoodya tli pasorebes antes
que mochihuas. Itiecojua de yaja
oquetlonque meyac tomi porque inu
sisehuantu cuale quemelfea giente
tli pasorebes ca yejua mustla bictla.
"Inu sisehuantu opie tiechtoca
Poblo hua tejua. Oquejto checohuac:

El Nuevo Testamento en el ndhuatl de Tetelcingo @ La Liga Biblica 1980, 2009



277

—Noncate tloca tietequepanoa
Deus tli lalebes bieyetzintle.

Yejua nemiechnunutza quiene ca
nemomoquextisque.

18Ejqueu oquechi por meyac
tunalte. Por fin Poblo oquesentiro
hua omocuectequis. Oquelfe inu
moxicoone:

—TietucOyupantzinco Jesucristo
temetznahuatea: Xequisa de
ijtecopa inu sisehuantu.

Pos sa nima inu moxicoone oquis.

19Pero itiecojua de inu sisehuantu
oquejtaque que ayecmo oquepexque
maniera quiene ca quetlonisque
tomi por medio de inu sisehuantu.
Entunses oquemaseque Poblo
hua Silas. Oquenbicaque ca
tlotlajtoonejme ca tlaijtec pa plosa.
20Quenpresentérojque ca inu
tlotlajtoonejme. Oquejtojque:

—Noncate tloca cate joriojte.
Chochalone pa topuieblo.
21Quenmachtea giente de
costumbres tli tejua abele
tecselisque nimpor amo
conbenierebe tecchihuasque porque
tejua teromanos tecate.

22Entunses inu giente omajcojque
cuntra Poblo hua Silas. Inu
tlotlajtoonejme otlanahuatejque
ma quenquextelico intzotzomajua
para ma quenbitequeco ca tlacutl.
23Cudc ye oquenbitejque meyac,
tlotlajtoonejme oquencalaquejque pa
corsel. Oquelfejque inu corseliero ma
quemixute ca meyac cuerdro. 24Cudc
oquecac inu corseliero quiene ca
oquenahuatejque, oquencalaque
Poblo hua Silas ipa inu calejtec
cache ca tlaijtec pa corsel. Ompa
oquencdjtie ca imecxehua tzecajtaya
entre unte bepalte.

Hechos 16

25Quieme ca tlajco yohuac
Poblo hua Silas motlajtlotlajtioya
hua tiecuicatidya Deus. Hua inu
ocseque priesoste quencactaya.
26Ga de repiente otloole lalebes
checohuac hasta que oquetzetzelo
inu cimientos de corsel. Pa inu
momento noche pobieltajte
omotlapojque. Noche carienajte
omotojtonque de ipa priesoste.
27Yecubquenu inu corseliero
otlachix. Oquejtac que noche
pobieltajte tlapojtaya. Ca
inu oquequexte iespoda para
momectisquea porque oquepensoro
que inu priesoste ye ochucholojque.
28Pero Poblo oquetzajtzele:

—Amo xomomecte. NO tecate
tonochtie.

29Entunses inu corseliero otlajtla
por sente tlobile. Ocalactequis.
Omotlajcal imicxetla Poblo hua
Silas. Pos omajctbebeyocaya.
S0Entunses corseliero oquenbicac
Poblo hua Silas ca queyohuac.
Oquentlajtlane:

—Sefiores, ¢tli necchihuas para
nomoquextis?

3lYejua oquejtojque:

—Xomoneltoca ca Tlocatzintle
Jestis hua tomomoquextis taja ca
noche tli cajcate pa mocho.

32Entunses Poblo hua Silas
oquenunutzque yaja de tietlajtultzi
Tlocatzintle ca tiehua noche tli
oyejyeya ipa icho. 33Mos turavea
ca yohuale oyeya, inu corseliero
oquenpocac heridas de Péblo hua
de Silas. Entunses inu corseliero
ca noche isohua hua ipelhua sa
nima mocudtiequejque. 34Sétiepa
inu coseliero oquenbicac Poblo hua
Silas ca icho. Ompa oquentlamacac.

Yaja ca noche tli oyejyeya pa
icho opajpdjque porque ye
omoneltocaque ca Deus.

35Ca ise inu tl6tlajtoonejme
cualentitlanque policias.
Oquelfejque inu corseliero:

—Xequencajcthua inu niecate
tloca ma quisaco.

S6Entunses inu corseliero oquelfe
Poblo:

—Ye oniechnahuatejque
inu tlotlajtoonejme nele ma
nemiechcajcohua. Xehu6l6co noso,
hua xey06co ca cuale.

37Pero Poblo oquemelfe inu
policias:

—Tejua tecate teciudadanos
romanos. Tl6tlajtoonejme
otiechbitejque imixtla giente.
Otiechbitejque mos amo yetla
oqueniextejque cuntra tejua
para otiechbitejque. Sotiepa
otiechcalaquejque ijtec corsel.

Hua 0x0 ¢beles tiechcajechuasque
sa ichtecajtzi? Majcamo ejqueu.
Ma hu6l6co yejua mismo para
tiechquextisque.

381nu policias oquemelfito
tlotlajtoonejme de noche inu. Pos
inu tl6tlajtoonejme omajcomejque
cuoc oquematque que Poblo
hua Silas oyejyeya ciudadanos
romanos. 39Entunses uyajque
hua oquentlajtlanejque Poblo hua
Silas ma quenperdonorucé lo que
tli oquenchibelejque. Sa nima
oquenquextejque de ipa corsel.
Oquentlétlajtejque ma quisaco de inu
puieblo. “°Entunses Péblo hua Silas
oquisque de ipa corsel hua uyajque ca
icho de Lidia. Cudc ye oquemejtaque
hermanos hua oquentlajtulmacaque,
entunses uyajque.

Giente ochochaléonque pa
puieblo de Tesalénica

1 Poblo hua Silas opanuque
pa puieblos de Anfipolis
hua Apolonia. Sétiepa ajaseto
pa puieblo de Tesal6nica. Ompa
oyeya sente teopanconetzi de
joriojte. 2Confurme inu costumbre
tli quepeaya, Poblo uya pa inu
teopanconetzi. Por yeye semona
pa cara sobro tlajtlajtodya ca yejua.
Ocasec tietlajtultzi Deus 3para
oquemelfe que inu Cristo 6que Deus
otieixpejpenque oquepexque que
quesufrirusque hua que mecoas hua
que yulebihuas. Poblo oquejto:
—Naja nemiechnunutza de Jests.
Bel yejuatzi Jesus iloac Cristo.
4Entunses seque de yejua
omoneltocaque hua mosietelejque
ca Poblo hua Silas. Ompa oyejyeya
griegos tli tieteochihuaya Deus.
Omoneltocaque meyactie de inu
griegos nuyejque hua meyactie
sohuame tli cache bejbeye
momajtaya pa puieblo. Yejua
nuyejque mosietelejque ca Péblo
hua Silas. 5Pero inu joriojte tli
amo moneltocaque ochohuatque
lalebes. Oquensentldlejque
seque tloca tli tlatzejque hua
yulpetzoteque. Ca yejua ocajcojque
giente hua chochalénque pa
puieblo. Otlatiemuto pa icho de
Jasén. Quentiemodya Péblo hua
Silas. Oquenejque quenquextisquea
para quenbicasquea pa junta.
6Cub6c amo oquenniextejque ompa,
oquenbicaque ca fuiersa Jasén hua
ocseque hermanos. Oquenbicaque
ca intlac tlotlajtoonejme de inu
puieblo. Oquejtojque:

—Noncate tloca
quenpasolojteneme giente ca
nobeyo ipa noche tloltecpactle. Hua
0x0 ye ohuodlajque ca neco. 'Nonca
Jasén ye oquencalute pa icho. Yejua
quechihua cuntra inu leyes de torey
César. Quejejtoa que onca ocsente
rey que yaja Jesus.

8Cuoc giente hua
tlotlajtodnejme oquecajque inu,
omotequepachojque. ®Jasén hua inu
ocseque creyentes oquenmacaque
fionsa de tomi hua ca inu
oquencojque ma yoco.

Poblo hua Silas ajaseto
pa puieblo de Berea

10Sa nima inu hermanos
oquenchihualtejque Poblo hua Silas
ma quisaco inu yohuale para ca
pan puieblo de Berea. Cu6c P6blo
hua Silas ajaseto pa Berea, uyajque
miero pa teopanconetzi de joriojte.
Inu joriojte de Berea cache cuale
giente oyejyeya que inu joriojte de
Tesalénica. Oquecajque tietlajtultzi
Deus ca meyac gonas. Mumustla
oquetiemojque ipa teotlajtule para
abier tlo oyeya ejqueu quiene
Poblo hua Silas oquemelfejque.
12Hua ca inu meyactie joriojte
omoneltocaque. Nuyejque entre inu
griegos omoneltocaque meyactie
sohuame tli bejbeye omomajtaya
pa inu puieblo, hua omoneltocaque
meyactie tloca. 13Pero cudc
inu joriojte de Tesalénica
oquematque que Pdblo oyeya
pa Berea hua quennunutztaya
giente de tietlajtultzi Deus,
entunses yejua uyajque pa
Berea. Oquentldtlabielmectejque
giente hua giente chochalonque.

Hechos 17

14 Cubquenuju inu hermanos sa
nima oquetitlanque P6blo ma
beya hasta itech lamor. Pero Silas
hua Timoteo omocojque pa Berea.
15Inu tloca tli uyajque ca P6blo
oquebicaque hasta pa puieblo de
Atenas. Entunses yejua omocuejque
ca Berea. Oquemelfejque Silas hua
Timoteo lo que tli P6blo oquejto,
que ma Silas hua Timoteo ma y6co
sa nima para ipa asesque Poblo pa
Atenas.

Poblo oquennunutztaya giente
de Jestis pa puieblo de Atenas

16 Mientras que Poblo
quenchixtaya Silas hua Timoteo
pa Atenas, omotloocolte porque
oquemejtac meyactie ixniehualojme
pa inu puieblo. 1" Yaja ica pa inu
teopanconetzi Poblo tlajtlajtodya
ca joriojte hua ca giente tli
tieteochihuaya Deus. Nuyejque
mumoustla tlajtlajtodya ca giente
tli quennomejque pa plosa.
180mpa oyejyeya seque tloca tli
questudiorojque libros de giente tli
mocuitejque epicureos hua ocseque
tli questudiorojque libros de giente
tli mocuitejque estoicos. Seque
oquejtojque:

—¢Tlininu tiechelfisneque nonca
tlocatl tli tonto tlajtlajtoa?

Ocseque oquejtojque:

—Niese que quechihua
propaganda para ocseque deuste.

Ejqueu oquejtojque porque
Poblo oquennunutz de Jests hua
de Yulebelestle. 19Entunses inu
giente oquebicaque Poblo ipa
sente locor ituco Are6pago cone
seme quepeaya juntas. Yejua
oquetlajtlanejque Poblo:

—¢Cuale tetiechelfis claramente
tli quejtusneque ini yancuec
tlamachtelestle tli tecualecac?
20pos tetiechelfea tlimach tli
amo tecasojcomate hua tecneque
tecmatesque tli quejtusneque noche
ini.

21Ejqueu oquejtojque porque
noche giente de Atenas hua
nuyejque noche giente tli amo de
ompa oyeya pero ochajchontejque
ompa, amo quemimportoroa
ocsente canajyetla tlocamo
sa queneque quejtusque hua
quecaquesque noche tli yancuec.

22Entunses Poblo omoquetz
intzo6lo yejua pa inu locor de
Areépago. Oquejto:

—Sefores de Atenas. Ca nobeyo
nequejta que nemejua lalebes
nenreligiosos nencate. 23Naja
netlachixtenemeya noche
sosantle tli nencusoroa para
nenquenteochihuasque noche
nemodeushua. Onecniextito sente
ajtol cone quejtoa ejqueyi: “Nonca
ajtol icaca para inu Deus tli amo
tetieixomate”. Bieno, yejuatziju
Deus 6que nemejua nentieteochihua
sin que amo nentieixomate, naja
ahorita nemiechnunutzas.

24’Yejuatziju Deus
oquechejchijque tloltecpactle hua
elfecac ca tiehua noche soésantle
tli quepejpea. Por inu tiehudxcaju
noche elfecac hua tloltecpactle. Asi
es que yejuatzi amo nemoa ipa
teopame noso ipa ocsente locor tli
tejua tequenchejchihua ca tomo.
25Nuyejque tejua tli tetloca abele
tli tecchihuasque para yejuatzi, pos
yejuatzi amo tli quenesesitoruro.
Cache cuale yejuatzi tiechnemitilo

tonochtie. Tiechchihualtilo tijyutea
hua tiechmacalo noche sosantle.
26’Deus oquechijque sente tlocatl.
Itech inu tlocatl Deus oquenchijque
noche grupos de giente tli cate
pa noche naciones, para ma
nemeco ca nobeyo pa tloltecpactle.
Yejuatzi oquetzontejque tli tiempo
nemesque inu grupos de tloca
hua quentlolejque inu grupos
de tloca ipa locor cone yesque.
270quechijque ejqueu para que
giente ma tietiemuco yejuatzi
ca inu esperanza de que cuale
mopachusque tietlac hua ejqueu
tieixomatesque yejuatzi. Pos de
melohuac Deus amo bejca iloac
de cara sente de tejua. 28 Tejua
teneme por yejuatzi hua tojulinea
hua onco tecate por yejuatzi.
Pos seque poetas de nemejua
oquejtojque: “Tejua tecate
tetiepelhua Deus”. 2°Entunses
tlo tejua tecate tetiepelhua Deus,
majcamo tecpensoruco que Deus
iloac quiename sente ixniehualo de
canajyetla tli 6que quechejchihua
de oro noso de pldta noso de tietetu.
Tloca quechejchihua cualtzetzi
noche inu ixniehualojme sa quiene
ca yejua quenenebelea, pero amo
ejqueu iloac Deus. 39Ca ye niepa
amo casojcomatque tléca lo que
tli oquechijque cuntra Deus. Por
inu Deus oquechijque quiename
tlo amo yetla tlajtlacoone. Cache
0x0 Deus quennahuatilo tléca ipa
noche locér que ma moyulcuepaco
de intlajtlacul. 31Ejqueu Deus
quenequihua ma toyulcuepaco
porque quexelojque sente
tunale para pa inu tunale ma
quenjuscoruco noche giente de

tloltecpactle. Otieixpejpenque sente
tlocatl para que pa inun tunale inu
tlocatl quenjuscorusque giente san
quiene ca conbenierebe. Pos Deus
tieyulebitiluc inu tlocatl de intz6l6
mimejque hua de inu maniera
otiechejtetejque que tieixpejpenque
para quechihuasque inu tequetl.

32Cubc inu griegos oquecajque
que Jesus oyulebihuac de intz616
mimejque, seque omoburlérojque
de inu. Ocseque oquejtojque:

—Cache cuale tejcaquesque
pa ocsente tunale lo que tli taja
tetiechnunutzteca.

33Ejqueu noso Poblo oquis
de ipa inu junta. 34Pero seque
giente oquetocaque Poblo hua
omoneltocaque. Sente de yejua
ituco Dionisio. Dionisio oyeya sente
de yejua tli seme oyeya pa junta pa
inu locor de Aredpago. Nuyejque
intzolo yejua oyeya sente sohuatl
itucé Damaris tli omoneltocac.
Ocseque nuyejque omoneltocaque.

Poblo omoco pa puieblo de Corinto

por sie xebetl huan tlajco

1 Sotiepa de inu, Poblo
oquis de Atenas hua uya

hasta puieblo de Corinto. 2Ompa
oquenomec sente joreyo ituco
Aquila. Inu tlocatl oyeya de sente
tlole ituco Ponto. Aquila hua isohua
Priscila quiemach ohualiejque de
inu nacién de Italia porque inu
emperador Claudio otlanahuate
que noche joriojte ma quisaco
de Roma, inu capital de Italia.
Hua 6x6 ompa pa Corinto Poblo
oquentlajpalo pa inché. 2P6blo
oquepex inu mismo tequetl tli yejua
oquepexque. Por inu omocalute

Hechos 17, 18

pa inch6 hua ompa tequeteya. Pos
yejua quechejchihuaya montajcalte
para quenamacasque. “Cara sobro
Poblo oyOya pa teopanconetzi.
Ompa tlajtlajtodya ca joriojte hua
ca giente tli amo joriojte. P6blo
oquenec ma moneltocacé tieca
Cristo.

5Silas hua Timoteo ohualiejque
de inu tlole de Macedonia hua
oaseto pa Corinto. Cuoquenuju
Poblo ye quennunutztaya giente
de tietlajtultzi Deus mumustla.
Oquemelfe joriojte que inu Cristo
tli yejua quechixtaya ye ohualiloac.
Oquemelfe claramente que Jesus
iloac Cristo. Cristo quejtusneque
Tlaixpejpentle de Deus. éPero inu
joriojte opiejque omoponierojque
hua ochecuatlajtojque. Entunses
Poblo oquetzetzelo itlaquie quieme
siefias de que amo oqueselejque
tietlajtultzi Deus. Oquemelfe:

—Nemejua nenixniempolebesque
pero nenquepea tlajtlacule nemejua
mismo porque amo nenqueneque
nemoneltocasque. Naja amo
necpea tlajtlacule porque ye
onemiechnunutz de Jesucristo.
Desde 0x0 para ca adelonte naja
neyos ca giente tli amo joriojte para
nequennunutzas de yejuatzi.

7Poblo oquis de inu teopanconetzi
hua uya ca ich6 de sente tlocatl
ituco Tito Justo. Inu tlocatl
tieteochihuaya Deus, hua
chonteya itlac inu teopanconetzi.
8Sente tlocatl ituco Crispo
oyeya tlayecénque de inu
teopanconetzi. Omoneltocac tieca
Tlocatzintle ca noche isohua
hua ipelhua. Nuyejque meyac
giente de Corinto tli amo oydya

pa inu teopanconetzi oquecajque
tietlajtultzi Deus. Omoneltocaque
hua omocuétiequejque. °Sente
yohuale P6blo oquejtac quiename
ipa cochtiemequelestle que Deus
oquelfejque:

—Amo xomomajte.
Xecsequiro tetlanunutzas. Amo
xejquetza mocamac. 1%Naja
temetzixutejteneme. Amo oque
nejcohuas ma metzase para
metzcocus. Pos oc meyactie giente
pa ini puieblo moneltocasque ca
naja.

11p6blo omoco pa Corinto sie
xebetl huan tlajco. Quenmachtidya
giente de tietlajtultzi Deus. 12Pa inu
tiempo Galién oyeya cubernadur
de inu tlole de Acaya. Entunses
joriojte omajcojque cuntra Poblo.
Oquebicaque ca itlac cubernadur
Galién. 130quelfejque cubernadur:

—Ini nonca tlocatl
quenmachtejteneme giente ma
tieteochihuaco Deus de sie maniera
tli amo icaca confurme toley.

14Ppoblo tlajtlajtusquea pero
Galién oquemelfe joriojte:

—Xequejtaco nenjoriojte. Amo
xeniechpasoluco. T16 nonca tlocatl
otlachtequene noso otlamectione
noso canajyetla ejqueu, quienamo
nemiechcaquesquea. ®Pero amo
ejqueu icaca. Nemejua nencualéne
por lo que tli quemachtea nonca
tlocatl hua por asuntos de tlajtulme
hua tucoyume hua por inu ley
tli nenquepea. Xecarregloruco
nemejua mismos. Naja quieme
necubernadur amo necneque
necalaques ipa ini noncate asuntos.

16Yecuoquenu ca fuiersa
oquenquexte inu joriojte ca

quey6huac. 1" Entunses innochtie
ocaseque Sostenes 6que
tlayeconque pa inu teopanconetzi.
Oquebitejque miero ompa ixtla inu
cubernadur. Pero niontle de inu
amo oquetléocolte inu cubernadur
Galién.

18pgblo omoco pa Corinto meyac
tiempo turavea. Sie tunale sotiepa
oquennahuate hermanos que ye
iya. Entunses Poblo otlejcoc pa
sente borco para iy6s ca inu nacién
de Siria. Nuyejque Priscila hua
Aquila uyajque ca Poblo. Pa puieblo
de Cencrea Poblo omocuodpejpec
hasta itzintech itzo quieme siefia
de que oquepex sente compromiso
ca Deus. 1°Cudc ajaseto pa puieblo
de Efeso, Poblo oquencojtie
Priscila hua Aquila. Ocalac ipa inu
teopanconetzi hua tlajtlajtodya
ca joriojte tli ompa mosentlélidya.
20Yejua oquetlalfejque Péblo ma
mocohua cache meyac tiempo
ca yejua pero amo oquenec.
21Entunses Poblo oquennahuate inu
joriojte que ye iya. Oquejto:

—NMach Deus quenequesque
nocuepas ocsajpa nemiechejtaqui.

Entunses Poblo otlejcoc pa bérco
hua oquistie de Efeso.

Poblo omocuec ca Antioquia hua
oquis ca yexpa quieme misionero
22pgblo opanuc pa puieblo
de Cesarea. Yecudquenu uya ca
Jerusalén. Oquentlajpaluto inu
creyentes tli omosentlolidya ompa.
Sétiepa omocuec ca Antioquia.
23Pgblo oyeya pa Antioquia
quiesque tiempo. Yecuéquenu
oquis ocsajpa. OyOya primiero
ipa tlole de Galacia hua entunses

ipa tlole de Frigia. Cone oyoya
oquenyulchecojtoya noche
creyentes.

Apolos tlanunutztaya de
Jestis ipa puieblo de Efeso

24Sente joreyo itucé Apolos
oaseto pa puieblo de Efeso. Oyeya
de ciudad ituco Alejandria.
Quepeaya maniera cudcualtzi
para tlanunutzas. Oquixomat
tietlajtultzi Deus lalebes cuale.
250queyequixomat tieojfe Deus
hua tlanunutzaya ca meyac gonas.
Tlajtlajtodya hua tlamachtioya
de Jests perfectamente bien mos
sa quemateya quiene ca oque
mocudtiequis quieme Xohuo
Bautista tlacudtiequidya. 26 Apolos
opie tlajtlajtoa ca meyac balur
pa inu teopanconetzi. Cuoc
Priscila hua Aquila oquecajque
Apolos, omonunutzque ca
yaja. Oquemachtejque ocseque
sosantle de tieojfe Deus tli Apolos
quepoloodya. 27 Cudc Apolos
oquenec iyos ca pa tlole de
Acaya, inu hermanos de Efeso
oqueyulchecdjque ma beya.
Oquentlajcuelfejque creyentes
de Acaya ma queselicé Apolos ca
meyac confionsa. Inu creyentes
Deus oquenchibelejque bieye favur
porque yejuatzi quenpaliebejque ma
moneltocaco. Cudc Apolos oaseto
pa tlole de Acaya, oquenpaliebe
inu creyentes lalebes meyac.
280quenpaliebe meyac porque
cudc omosentlolejque oquemejtete
quiene ca joriojte motlapolultitya.
Pos inu joriojte amo quepeaya
tli quejtusque. Joriojte quepeaya
esperanza que sie tunale Deus

Hechos 18, 19

tiehualtitlanesque inu Cristo 6que
yejuatzi tieixpejpenque. Apolos
ocasec tietlajtultzi Deus hua
oquemejtetejque giente que yejuatzi
Jests iloac Cristo.

Poblo oaseto pa puieblo de Efeso

1 Mientras que Apolos oyeya
pa Corinto, Péblo ocasec

ojtle tli oydya ca tlacpac. Oaseto
pa Efeso cone oquennomec seque
creyentes. 20quentlajtlane:

—¢Onentieresibirojque Espiritu
Sonto ipa nemoyulo cudc
nemoneltocaque?

Oquenonquelejque:

—Pos nimpor ayemo tejcaque tlo
onca Espiritu Sonto.

SEntunses Péblo oquentlajtlane:

—¢Quiene ca nemocuodtiequejque?

Oquenonquelejque:

—Otocudtiequejque quieme Xohuo
Bautista otlacudtieque.

4Poblo oquemelfe:

—Xohuo tlacudtiequidya
quieme siefias de que giente ye
omoyulcuejque. Nuyejque Xohuo
oquemelfe giente ma moneltocaco
ca yejuatzi tli hualiloas sotiepa de
Xohuo, es decir, ca yejuatzi Jests.

5Cuoc yejua oquecajque lo que tli
Poblo oquejto, omocudtiequejque
tietucoyupantzinco Tlocatzintle
Jests. 8Cudce Poblo oquentlole
imohua impa yejua, ocalacoac
Espiritu Sonto ipa inyulo.
Cudquenuju yejua otlajtlajtojque ca
ocsesen idiomas tli amo quemateya,
hua otlayulepantejque de
tietlajtultzi Deus. 7 Oyejyeya quieme
majtlactle huan ume tl6ca por noche.

8Por yeye mietztle Péblo oyGya pa
inu teopanconetzi. Tlajtlajtodya ca

meyac balur. Seme quennunutztaya
giente hua quemelfejtaya quiene
ca Deus tlamando6rurus, para ma
moneltocaco ca yejuatzi. 9Pero
seque omoyultepitzojque hua
amo oquenejque tlaneltocaque ca
tietlajtultzi Deus. Imixtla noche
giente ochecuatlajtojque cuntra
tieojfe Deus. Entunses Poblo
omoxelo de yejua. Oquenbicac
inu creyentes pa sente esfiela
cone nuyejque tlamachtidya
sente tlocatl ituco Tiranno. Poblo
monunutztaya mumustla ca yejua
pa inu esfiela. 19Ejqueu oquechi
por ume xebetl. Porieso noche
giente tli oyejyeya pa inu tlole de
Asia oquecajque tietlajtultzi Deus.
Noche joriojte hua noche giente tli
amo joriojte oquecajque. 1 Deus
oquemacaque Poblo beletelestle
para oquechi tietzobeme
bejbeye. 12Tonto lalebes bieye
tlachihuale quechihuaya Poblo que
hasta panitojme hua babierojte
oquentlolejque giente itech icuierpo.
Yecudquenu oquenbicaque ca intlac
cocoxcotzetzi. Hua ca inu opajteque
inu cocoxcotzetzi de incocoleshua
hua moxicooneme oquisque de
imijtecopa.

130mpa pa Efeso oyejyeya
seque joriojte tli sa tiepa
quequistenemeya. Yejua oquejtojque
nele quepeaya beletelestle para
quechihualtisque moxicooneme
ma quisaco de imijtecopa
giente. Oquenejque cusorusque
tietucoyutzi Tlocatzintle Jesds para
quenquextisque inu moxicooneme
de imijtecopa giente. Por inu cara

sesen tlocatl de yejua oquemelfe
moxicooneme:

—Pos Poblo tlanunutza de Jests.
Hua 6x0 naja nemiechnahuatea
tietucoyupantzinco sie yejuatzi
Jests, xequisaco.

14Ejqueu oquechijque inu
checumeme ipelhua de sente joreyo
ituco Esceva. Esceva oyeya sente
jefe de teopexcotzetzi. 15Pero cude
inu checumeme tloca oquejtojque
ejqueu, sente moxicoone
oquennonquele. Oquejto:

—Nequixomate Jests hua necmate
0quenu Poblo. Pero nemejua,
¢0quenu nencate?

16Hua ca inu, inu tlocatl
tli quepeaya inu moxicotne
ijtecopa omomero impa inu tloca.
Oquemasec “innochtie ca meyac
fuiersa. Oquencoco tonto hua tonto
que hasta ochucholojque de icho
xipetzteque hua ca meyac heridas.
17Noche joriojte pa Efeso hua
noche tli amo joriojte oquematque
de inu hua lalebes omomajtejque.
Pos giente otiechamdjque
Tl6catzintle Jesus. ¥ Nuyejque
meyactie de tli ye omoneltocaque
ajaseto ompa. Omoyulcuitejque
hua oquejtojque ixmantete lo
que tli antes oquechijque tli
amo cuale. ®Meyactie tli antes
oquechihuaya sosantle chichyutl
oquenhualecaque indmahua.
Oquenxutlaltejque imixtla noche
giente. Oquechijque cuienta para
abier quiejquech obaliere noche inu
omame. Obaliere quieme cincuenta
mil piesas de plota. 20Asi es que
Deus ocusorojque tietlajtultzi ca

*19.16 Cuale nuyejque motradusirus: “innehua”.

meyac beletelestle ca giente. Cache
meyac giente hua cache meyac
giente oquecajque tietlajtultzi.

21S6tiepa de que omochi noche
inu, Poblo omocuajpetzo para
oquentlajpaluto noche locor pa
tlole de Macedonia hua pa tlole de
Acaya. Oquenec quesequirus hasta
Jerusalén. Oquejto:

—Cuoc ye ompa neyes quiesque
tunalte pa Jerusalén, entunses
necpea neyos nuyejque ca Roma.

22Timoteo hua Erasto seme
quepaliebidya Poblo. Yaja oquentitla
inu unteme ma y6co hasta pan
tlole de Macedonia. Mientras que
uyajque yejua, Poblo omoco turavea
pa tlole de Asia quiesque tunalte.

Ochochalonque giente pa Efeso

23Pa nieca tiempo lalebes
ochochalonque giente porque amo
oquecualejtaque quecaquesque
tli Poblo oquejto de tieojfe
Deus. 24Sente tlocatl ituco
Demetrio oyeya platiero. Ca plota
quenchihuaya teopancucone
tzequetzetzi de sente deus ituco
Diana. Inu tl6ca tli otequetque
ca Demetrio oquentlénque cuale
tomi. 2°Demetrio oquensentlole
noche inu tequetque hua ocseque tli
oquechijque tequetl quiename inu.
Oquemelfe:

—Sefiores, nemejua nenquemate
que tejua lalebes cuale teneme
por ini nonca tequetl tli tecpea.
26Pero ye onenquejtaque inu
Poblo. Ye onenquecajque quiene
ca yaja tlanunutzteneme. Quejtoa
que inu ixniehualojme tli tl6ca
quechejchihua amo deuste cate.
Por inu meyactie giente 6x0

Hechos 19

quechihua cdso de yaja. Amo sa
giente de Efeso tlocamo nuyejque
giente pa cdso noche tldle de Asia.
27Sje tiro amo cuale inu. Quepea
riesco que ayecmo tecpeasque ini
nonca tequetl. Hua amo sa inu,
tlocamo nuyejque giente ayecmo pa
tlacheasque inu teopantle de Diana
o0que todeus bieyetzintle. Giente
de noche tlole de Asia hua tloca ca
nobeyo ahorita tieteochihua Diana.
Pero quepea riesco que ayecmo
tieteochihuasque.

28Cubc inu tloca tli
quechejchihuaya ixniehualojme
oquecajque inu, lalebes ocualénque.
Oquejtojque checohuac:

—iBieyetzintle iloac tonontzi
Diana! iYejuatzi iloac deus de
tonochtie de Efeso!

29Yecubquenu giente
ochochalonque pa inu puieblo.
Ompa oyejyeya Gayo hua
Aristarco, 0que oyejyeya de
tlole de Macedonia. Yejua
yajtenemeya ca Poblo. Inu giente
oquemaseque Gayo hua Aristarco,
hua oquenbicaque ca fuiersa ipa
locor cone quechihuaya juntas
cudc noche giente mosentlolioya.
30pgblo oquenec calaquesquea
ompa cone ochdchalontaya
para tlajtlajtusquea ca inu
giente, pero inu creyentes amo
oquecojque ma calaque. 31Seque
tlotlajtoonejme oyejyeya amigos
de Poblo. Yejua otlatitlanque
para oquelfejque Poblo nuyejque
majcamo calaque ompau. 320mpa
pa inu locor cone tlamach yejyeya
giente, seque oquejtojque una
cosa hua ocseque oquejtojque
ocsente porque inu giente sa

chochalontequisque. Coso innochtie
amo oquematque tli ipampa
omosentlolejque. 3¥Entunses inu
joriojte oquemopiejque sente

tlocatl ituco Alejandro. Oquenejque
ma yaja ma moquetzate imixtla
giente. Seque giente oquelfejque tli
ipampa omosentlolejque. Entunses
Alejandro oquenchibele siefia

ca im0 ma sa yetaco. Oquenec
tlajtlajtus para que giente majcamo
cualbneco cuntra joriojte. 34Cudc
inu giente oquejtaque que
Alejandro oyeya joreyo, oquejtojque
checohuac quieme tl6 sa sie tlocatl:

—iBieyetzintle iloac tondntzi
Diana! iYejuatzi iloac deus de
tonochtie de Efeso!

Oquesequirojque otzajtzajtzeque
quieme ume ura.

S5Entunses inu secretario de inu
puieblo oquechibele giente ma sa
yetaco. Oquejto:

—Seifores de Efeso. Noche giente
ca nobeyo quemate que tejua de
Efeso tequixutea ini teopantle
de Diana todeus bieyetzintle.
Quemate que tejua tequixutea
nuyejque inu ixniehualo de
yejuatzi tli obetzeco de elfecac.
36Pos abele 6que quejtus que amo
meldhuac. Sa xeyetaco noso. Amo
xecchihuaco niontle quieme ini
sin cachto nenqueyecpensorusque
cuale. 3"Noncate tloca tli
nenquenhualecaque necé nimpor
amo otlachtejque pa teopantle de
Diana nimpor amo checuatlajtojque
cuntra Diana 6que todeus. 38T16
Demetrio hua inu tloca tli tequete
ca yaja queneque moquejorusque
cuntra canajyeca, pos oncate
tlotlajtoonejme pa juscoro para inca

motejtieyelfisque. 3°T16 nenquepea
canajyetla ocsente asunto cuale
carreglorusque ipa sente junta.
40Pos onca peligro de que ocseque
giente motieyelfisque cuntra tejua
ahorita. Quejtusque que tejua
otajcojque cuntra cubierno hua por
inu otechdchalonque 6x06. Pos abele
tequemelfisquea nion sente arasu
tli ipampa otechdchalonque 6x6 t16
tiechtlajtlanisquea.

4LCubc inu secretario oquejto inu,
oquemelfe giente ma moxiexeluco.

Poblo uya ca ipa tlole de Macedonia
hua ipa tldle de Grecia

2 Cudc giente de Efeso
ayecmo ochochalonque,
Poblo otlatitla ma mosentl6lico inu
creyentes para oquentlajtulmacac.
Entunses oquemelfe que ye iya. Oquis
para Macedonia. 2Pblo oquentlajpalo
noche creyentes ipa niecate puieblos
cone ca yaja oy0ya. Oquenyulcheco
lalebes meyac por lo que tli
oquemelfe. SGtiepa oaseto pa tlole de
Grecia. 2Ompa omoco yeye mietztle.
Sotiepa tlejcosquea ipa sente borco
para iydsquea ca inu nacién de Siria.
Yecuoquenu oquemat que joriojte
queplanedrodya quiene casesquea
yaja. Entunses oquepensoro que cache
cuale iy0s ca ocsente ojtle. Por inu
uya ocsajpa ca Macedonia. Ocseque
hermanos uyajque ca Poblo hasta
Asia. Sépater de puieblo de Berea
uya. Sépater oyeya iconie de Piro.
Aristarco hua Segundo de puieblo de
Tesalénica uyajque. Gayo de Derbe
uya. Timoteo uya. Nuyejque Tiquico
hua Tréfimo de Asia uyajque. >Ini
noncate hermanos uyajque adelonte.
Otiechchixque pa puieblo de Troas.

60mochi inu yelfetl cube joriojte
quecua pontzi sin levadura. Sétiepa
de inu yelfetl tejua otetlejcoque pa
borco hua otequisque de puieblo de
Filipos. Otiechcostoro mocuile tunale
para impa otaseto tocnihua pa Troas.
Ompa otechecumetejque.

Poblo oquentlajpalo creyentes
pa puieblo de Troas

"Pa primiero tunale de seména
tonochtie tecreyentes otosentlolejque
para otecchijque inu santa cena. Péblo
omonunutz ca tli ompa oyejyeya.
Oquepex que quisas pa mustlateca.
Por inu oquesequiro otlajtlajto hasta
tlajco yohuac. 8Tlamachyejyeya pa
inu calejtec icpac cale. Oyejyeya
meyactie lomparas tli xutlataya.
9Sente peltuntle ituco Eutico
yehuataya pa ventona. Mientras que
Poblo cache hua cache tlajtlajtojtaya,
entunses inu peltuntle cache
cochesnequeya. Por fin ocochtac
hua obetzeto desde ipa tercer piso.
Seque oconato icuierpo porque ye
omec. 1°Entunses P6blo otemuc.
Omotlancudquetz itlac icuierpo de
inu peltuntle hua oquenthuajtec.
Entunses oquemelfe inu ocseque:

—Amo xomomajticé porque
yulejteca.

I Entunses Péblo otlejcoc ocsajpa.
Otlacua. Yecudquenu oquesequiro
omonunutz ca inu creyentes hasta
otlanies. Yecu6quenu uya. 12Inu
creyentes oquebicaque inu peltuntle ye
yulejtaya. Lalebes opajp6jque por inu.

Poblo ca ocseque uyajque de puieblo
de Troas hasta puieblo de Mileto
13Tejua oteyajque adelonte.

Otetlejcoque pa borco hasta puieblo

Hechos 20

de As6n para tecnémequesque
Poblo ompau. Ejqueu
otecarreglorojque porque Poblo
oquenec yajtos ipa inu ojtle hasta
ompa. 4Cudc otecnomejque Poblo
pa puieblo de Asén, yaja otlejcoc
pa borco ca tejua. Oteyajque ca
puieblo de Mitilene. 1>Entunses
otequisque de Mitilene. Pa
mustlateca otepanuque itlac sente
tloltojpole ijtec lamor que itucod
Quio. Pa ocsente tunale otaseto pa
inu tloltojpole de Samos. Entunses
otaseto pa mustlateca pa puieblo
de Mileto. ¥ Amo oteyajque hasta
puieblo de Efeso porque Poblo amo
oquenec iyes pa tlole de Asia meyac
tiempo. Oquenec aseti sa nima pa
Jerusalén tl6 posible para ompa
iyes para inu yelfetl de joriojte
itucod Pentecostés.

Poblo oquennunutz biebentzetzi
de puieblo de Efeso

17Cubc Poblo oyeya pa puieblo
de Mileto, otlatitla ma hu6l6c6 inu
biebentzetzi tli quentlachilidya
inu creyentes de Efeso. 8 Cudc
ajaseto inu biebentzetzi itlac Poblo,
oquemelfe:

—Nemejua nenquemate quiene ca
noportorojtebitz desde inu primiero
tunale cudc cachto onehudla neco
pa Asia. 19Nenquemate que noche
tiempo que oneyeya nemotzolo
netietequepanodya Tlocatzintle.
Onopichaque hua onequenchuquele
giente, hua onecsufriro meyac
por lo que tli oniechchibelejque
joriojte. 2°Nenquemate que amo
onoquetz de nemiechnunutz noche
sosantle tlin cuale para bien de
nemejua. Onemiechmachte cudc

nemosentlolejque. Nuyejque
onemiechmachte chontle por
chontle. 21 Onequemelfidya joriojte
hua giente tli amo joriojte ma
moyulcuepaco ca Deus hua ma
moneltocaco tieca toTlocatzintle
Jests. 22Hua 6x0 neya ca
Jerusalén porque Espiritu Sonto
niechchihualtilo ma nebeya. Amo
necmate tli niechpasorus ompau.
23Solamiente necmate que puieblo
por puieblo cone nepanutebitz
Espiritu Sonto niechelfilutebitz
que giente niechtzajtzacuasque
pa corsel hua necsufrirojtas
meyac tietunie tiecoco. 24Pero
amo niechimportéroa tlo
niechquextelisque nonemeles. Lo
que tli niechimportoroa es que ma
nectlame noteque. Ma nejcumpliro
noche lo que tli Tlocatzintle Jests
oniechmacaque ma necchihua. Es
decir, ma netlamel6jcopoa inu
cuale tlamachestelestle de quiene
Deus tiechmacalo tiefavur.

25’Naja onemiechnunutztenemeya
de quiene ca Deus tlamandoruro.
Ox6 necaca seguro que nionéque
de nemejua ayecmo quiema
niechejtas ocsajpa. 26Porieso
necneque nemiechelfis ahorita
que amo necpea niontle tlajtlacule
tl6 canajyeca amo momoquextis.
27Pos ca noche noyulo naja
onemiechnunutz noche lo que
tli Deus tiechtlajtulmacalo. Amo
yetla polebe para nemiechelfis.
28Xomotlachilicé noso hua
xequemixutico noche tocnihua
quiename sente calnielojpexque
quemixutea icalnielojua. Espiritu

Sonto ye onemiechtldlejque
para nenyesque nenobispos para
xequentlachilico. Hua quiename
sente calnielojpexque quentlamaca
icalnielojua, ejqueu xequenpaliebico
tli cate creyentes ca Deus, tli
yejuatzi oquencujque “ca tieyesojtzi.
29Necmate que cudc ayecmo onco
neca, huolosque tloca petzoteque
nemotzolo, quiename coyume tli
quencuasemana calnielojte. 39Entre
nemejua mismos majcoquesque
seque tli nemiechmachtisque
tli amo melohuac para que
seque creyentes ma quentocaco
yejua. 31Xecpeaco cueroro, noso.
Xequelnomequeco que por yeye
xebetl naja ipa hua ipa yohualen
tunale onemiechmachtitya
nemonochtie hasta que onechucaya
por nemejua.

32’Hya 6x0, ma Deus
nemiechixutic6 hua ma seme
xeyetaco ca yejuatzi. Tietlajtultzi
nemiechelfea de tiebieye
favur tli tiechmacalo, hua
nemiechtlajtulmacatiehua que
ma xecchihuac6 confurme lo que
tli quejtoa tietlajtultzi Deus. T16
ejqueu nenquechihuasque entunses
Deus cuale nemiechchihualtisque
nenyesque nenyulchecojque.
Nuyejque cuale nemiechmacasque
locor ca noche giente tli yejuatzi
oquechijque ma yeco yecteque.
33 Ayec nequeliebe naja itomi de
nionodque nimpor itzotzomajua.
34Nemejua mismos nenquemate
que onetequet ca nomdhua para
onecpex lo que tli otiechpolo naja
hua tli yajtenemeya ca naja. 3°Seme

* 20.28 Cuale nuyejque motradusirus: “ca tieyesojtzi de tieTlasojcoconie”.

nemiechejtetejtebitz sente ejiemplo,

para nenquematesque que ejqueu

moneque ma 6que tequete hua

ma quenpaliebe tli quenchibelea

folta. Xequelnomequeco lo que

tli oquejtojque Tlocatzintle

Jests: “Cache cuale icnupel 6que

quetiemaca que 0que cona”.
36Cubc Poblo ye oquejto

inu, omotlancudquetz hua

omotlajtlotlajte ca noche inu

biebentzetzi de Efeso. 3" Noche

inu biebentzetzi lalebes

ochucaque. Oquenchuajtejque

Poblo hua oquepetzojque.

38 Omotequepachojque ténto porque

Poblo oquejto que yejua ayecmo

quiema quejtasque yaja. Entunses

yejua uyajque ca yaja hasta cone

oyeya borco.

Poblo uya ca Jerusalén

2 Cuoc otequencojtiejque

tocnihua, otetlejcoque pa
borco. Oteyajque deriecho ca inu
tloltojpole ijtec lamor que itucod
Cos. Pa mustlateca oteyajque ca pa
tloltojpole ituco Rodas hua sdtiepa
oteyajque ca ocsie 16ro hasta pa
sente puieblo ituco Patara. 2Ompa
pa Patara otecniextejque sente
borco tli oydya ca pan tldle de
Fenicia. Otetlejcoque ipa inu borco
hua oteyajque. 3Otequejtaque inu
tloltojpole pa lamor itucd Chipre
pero sa otepanuque ca moyecompa
de Chipre. Oteyajque hasta otaseto
pa Siria. Ompa otecalajque
pa puieblo de Tiro porque inu
boérco oquepex que moquetzas
ompau para quecojtiehuas icorga.
40Otecnémejque inu creyentes

ompau. Otechecumejtejque ca yejua.

Hechos 20, 21

Inu creyentes oquelfejque Poéblo
majcamo beya ca Jerusalén. Ejqueu
Espiritu Sonto oquemelfejque
ma quelfico Péblo. ®>Cudc ye
otechecumejtejque ca yejua,
otequisque. Noche inu creyentes
ca tiehua insosohuthua hua
inpelhua uyajque ca tejua hasta
ca calquisyo de inu puieblo. Ompa
ototlancuoquetzque ca itienco
lamor hua ototlajtlotlajtejque.
6Entunses otodespedirojque. Tejua
otetlejcoque pa borco hua yejua
omocuejque ca inchajcho.
7Oteyajque de puieblo de Tiro
hasta puieblo de Tolemaida.
Otequentlajpalojque tocnihua
ompau. Otocojque ca yejua
sie tunale. 8Pa mustlateca
otequisque. Otaseto pa puieblo
de Cesarea. Ompa oteyajque
ca icho de Felipe, 6que oyeya
sente de inu checume tloca tli
quentlacualtejque hermanos pa
Jerusalén. Nuyejque Felipe seme
quennunutzaya giente de inu
cuale tlamachestelestle. Tejua
otocojque pa icho yaja. °Felipe
oquempeaya nobe ichpuchhua
tli ayemo omonOmecteya. Yejua
tlayulepantidya de tietlajtultzi Deus.
100teyejyeya ompa quiesque tunalte.
YecuOquenu sente tlayulepante
itucd Agabo ohualie de estado de
Judea. 1 Cudc otiechejtato, ocasec
icinturén de Poblo hua omojolpe pa
icxehua hua pa im6hua. Oquejto:
—Ejqueu quejtulo Espiritu Sonto,
que pa Jerusalén inu joriojte
quejilpisque 6que ihuoxca nonca
cinturén. Yecudquenu inu joriojte
quetiemoctisque yaja ca giente tli
amo joriojte.

12Cudc tejua hua tocnihua
de Cesarea otejcajque inu,
otectlotlajtejque Poblo majcamo
beya ca Jerusalén. 3 Entunses
Poblo ondhuat:

—(Tlica nenchuca hua
nenniechmaca tequepachule ipa
noyulo, para majcamo nebeya?
Pos naja necaca listo amo sa para
ma niechejilpico tlocamo hasta
para nemeques pa Jerusalén por
tiepampa Tlocatzintle Jests.

14 Asi es que abele
otectzacuilejque para majcamo
beya ca Jerusalén. Entunses
ayecmo tli otequejtojque.
Solamiente otequejtojque:

—Ma mochihua tietlanequelestzi
Deus.

15S6tiepa de quiesque tunalte
otoprepardrojque hua oteyajque
ca Jerusalén. 16Seque creyentes
de Cesarea uyajque ca tejua. Sente
tlocatl itucé Mnasén oyeya de
Chipre hua oyeya creyente por
meyac tiempo. Tocnihua de Cesarea
otiechbicaque pa ich6 de Mnasén.
Ompa otocalutejque.

Joriojte ocaseque Poblo pa
teopantle bieye pa Jerusalén

17Ompa pa Jerusalén tocnihua
otiechselejque ca meyac
poquelestle. 8Pa mustlateca
Poblo uya ca tejua para
otectlajpaluto Jacobo. Ompa
oyejyeya nuyejque noche
biebentzetzi tli quentlachilidya inu
creyentes. 1°Péblo oquentlajpalo.
Oquenpubele noche lo que tli Deus
oquepaliebejque para oquechi
intzolo giente tli amo joriojte.
20Cudce oquecajque noche inu,

otieyectieniejque Deus. Entunses
oquelfejque Poblo:

—Bieno, hermano. Pero ye
tecmate que oncate miles de joriojte
tli ye omoneltocaque ca Jesucristo.
Pos innochtie quecsijiroa ma
noche giente ma quechihuacé tli
quejtoa inu ley de Moisés. 2! Yejua
oquecajque que taja de ocsie modo
tequenmachtejteneme noche
joriojte tli chajchonte pa ocseque
naciones. Nele tequenmachtea que
majcamo quechihuaco cdso de lo
que tli oquemandoéro Moisés. Yejua
quejejtoa que tequemelfea joriojte
nele majcamo quennacayutequeco
inpejpelhua nimpor majcamo
quechihuaco confurme ocseque
costumbres de toreligion. 22¢Tli
pasorebes noso? Icaca seguro que
inu joriojte quecaquesque que ye
otehuola. 23Xecchihua noso ini
nonca tli temetzelfisque. Oncate
nobe tloca totzolo tli quepejpea
quecumplirusque sente compromiso
ca Deus. 2*Xequenbica inu nébeme
ca taja. Xecchihua nuyejque ca
yejua confurme costumbre de
joriojte para tomochepohuas hua
teyes cuale ca Deus. Xectlaxtlohua
noche gostos para que yejua cuale
mocuajcudpejpesque hasta itzintech
intzo. De inu maniera noche joriojte
momacasque cuienta que amo
melohuac lo que tli oquecajque de
taja, tlocamo quematesque que taja
nuyejque tejcumpliroa cuale ca inu
ley de Moisés. 2°Ye otequemejcuelfe
giente tli m6s amo joriojte ye
omoneltocaque. Otequemelfejque
lo que tli otiechparesiero bien para
yejua, que majcamo oque quecua
lo que tli giente oquetlolejque

quieme bentle para ixniehualojme.
Majcamo 6que “quecua yestle.
Majcamo 6que quecua nacatl de
sente yulcotl tli oquechpotzmec.
Majcamo 6que mopocte ca sente
sohuatl noso sente tlocatl que amo
yaja icompaniero.

26pa mustlateca P6blo oquenbicac
inu nobe tloca ca yaja. Poblo
nuyejque ca tiehua yejua oquechi
confurme costumbres de joriojte
para mochepohuas hua iyes cuale
ca Deus. Yecuoquenu Poblo ocalac
pa teopantle bieye. Otlanahuate
pa tlin tunale mocumplirus lo
que tli oquechijque confurme inu
costumbres. Es decir, otlanahuate
tlin tunale oquepexque yejua para
quenmejmectisque yulcome quieme
bentle para Deus.

27Cubc ye miero tlamesquidya
inu checume tunale, seque joriojte
de tlole de Asia oquejtaque
Poblo pa teopantle bieye. Pos
oquentlotlabielmectejque noche
giente tli ompa oyejyeya. Ocaseque
Poblo. 2860quejtojque checohuac:

—iSefiores de tonacién Israel!

iXetiechpaliebico! Ini nonca tlocatl
yajteneme pa ocseque naciones.
Quenmachtejteneme noche giente
tlimach cuntra tonacién hua
cuntra toley hua cuntra ini nonca
teopantle. Hua amo sa inu, tlocamo
ahorita oquencalaque seque giente
griegos pa ini teopantle hua ca inu
ye oquepetzotele tieteupantzi Deus.

290quejtojque ejqueu porque
oquepensorojque que Poblo
oquebicac sente griego ituco
Tré6fimo pa inu teopantle bieye mos

Hechos 21

amo melohuac. Tré6fimo oyeya de
puieblo de Efeso hua inu joriojte
antes oquejtaque Poblo ca Tréfimo
pa cayajunte de Jerusalén.
30Noche giente de Jerusalén
ochochalonque hua meyactie
giente omosentlolejtequisque.
Entunses ocaseque Poblo.
Oquetlolochpontajque ca queychuac
de inu teopantle bieye, hua sa nima
oquentzajtzajque pobieltajte de
inu teopantle. 31Oquetrat6érojque
quemectisquea Poblo pero seque
giente oquelfito inu coroniel de inu
trupa de soltorojte. Oquelfejque
nele noche giente de Jerusalén
choéchalontaya. 32Entunses inu
coroniel oquemontie seque soltorojte
hua seque capetonte. Oaseto sa
nima cone giente chéchalontaya.
Cuoc giente oquejtaque inu
coroniel ca isoltdrojua, ayecmo
oquebitejque Poblo. 33Entunses inu
coroniel omopacho. Ocasec Péblo
para quebicas prieso. Oquemelfe
isoltérojua ma quejilpico ca unte
carienajte. Sotiepa inu coroniel
otlajtla nele 6quenu Poblo hua
tlininu oquechi. 34Seque giente
oquejtojque sente cosa hua ocseque
giente ocsente. Porieso inu coroniel
abele tli oquecac por tonto
chochalonelestle tli oquechijque
giente. Entunses otlatitla ma
quebicacé Poblo pa cuartel. 3°Cudc
ajaseto pa inu escalén de cuartel
inu soltorojte oquendpalojtajque
Poblo porque lalebes checohuac
ocualénque giente ca yaja. 36Pos
noche giente tli quentocatdya
oquejtojtoya checohuac:

* 21.25 Cuale nuyejque motradusirus: “tlamecte”.

—iXecmectico!

Poblo omodefendiero imixtla giente

37Cubc soltorojte quecalaquejtaya
Poblo pa inu cuartel, Poblo oquelfe
inu coroniel:

—¢Cuale temetzmolfelis
canajyetla?

Inu coroniel oquendnquele:

—¢Tecmate taja tetlajtlajtus ca
idioma griego? 38Entunses (taja
amo tecaca inu tlocatl de Egipto
tli antes omajcoc cuntra cubierno
hua oquenbicac inu cuatro mil
mequestierojte pa inu locor cone
nionoque chonte?

39Entunses Poblo oquelfe:

—Naja amo. Naja nejoreyo.
Onetl6cat pa puieblo de Tarso pa
tlole de Cilicia. Necaca neciudadano
de inu puieblo tli bieye momajteca.
Xeniechmocobele, por favur, ma
nonunutza ca giente.

40Inu coroniel oquecd Péblo ma
quennunutza giente. Entunses
omoquetz ipa inu escalén de
cuartel. Oquechi siefia ca imo
ma sa yetaco inu giente. Cuoc
otlacactajque, oquennunutz ca
hebreo. Oquejto:
2 2 —Sefiores tli nennocnihua

hua nent6tajme de Israel.

Xejcaqueco lo que tli nemiechelfis
0x0 que necpea locor para
nodefendierus.

2Cudc inu joriojte oquecajque que
Poblo otlajtlajto ca hebreo cache
otlacactajque. P6blo oquemelfe:

3—Naja necaca nejoreyo.
Onetl6cat pa puieblo de Tarso de
tlole de Cilicia. Cache onobepo
neco pa Jerusalén. Onetlaestudioro
ca profesor Gamaliel. Asi es que

onectzeco exactamente lo que

tli quejtoa inu ley de tototajua.
Lalebes oneyeya nechohuatu para
netietequepanodya Deus, iguol
quiename nemejua nemonochtie
nencate 6x6. “Naja antes
nequentepotztocatenemeya joriojte
tli quetocaya inu ojtle de Jestis hua
hasta necnequeya ma mejmequeco.
Onequenbicac tloca hua sohuame
quieme priesoste. Onequencalaque
pa corsel. > Tlajtojcoteopexque

hua inu grupo de biebentzetzi de
joriojte cuale quejtusque quiene
oniechmacaque cortas para ca
tocnihua joriojte ompa pa puieblo
de Damasco. Oneya ompa para
nequentiemuto inu creyentes.
Nequenhualecasquea quieme
priesoste neco ca Jerusalén para ma
quencastecoruco.

Poblo oquenpubele joriojte
quiene ca omoyulcuec

6’Oneydya pa ojtle. Ayecmo
bejca oneyeya de Damasco.
Quieme ca pan tlajca oyeya
cudc omochi ejqueyi: que sa de
repiente otlaniextejtequis nopa
sente tlaniextle checohuac de
elfecac. “Onombetzeto pan tldle.
Cuoquenuju onejcac 6quenu
oniechelfe: “Saulo, Saulo, ¢tlica
teniechtepotztocateneme?”
8Entunses onetlajtla: “.Oquenu
tejuatzi?” Oniechelfejque: “Naja
neJests de puieblo de Nazaret. Taja
miero teniechtepotztocateneme
naja”. °Pos inu tloca tli oyejyeya
ca naja oquejtaque inu tlaniextle.
Cache yejua amo oquecajque inu
tosquetl tli oniechnutz. 1°Entunses
onequejto: “¢Tli noso necchihuas,

Tlocatzintle?” Hua Tlocatzintle
oniechelfejque: “Xemiehua
hua xebeya ca Damasco. Ompa
metzelfisque noche tli moneque
tecchihuas”. 11 Inu tlaniextelestle
hua tlobile checohuac
oniechixcocoxcotele. Por inu
nocompanierojua oniechaseque ca
nomo hua oniechbicaque pa inu
puieblo de Damasco.

12’Ompa oyeya sente tl6catl ituco
Ananfas. Seme quecumplirodya lo
que tli quejtoa inu ley de Moisés.
Noche inu joriojte tli chajchonte
ompa queyectieniehuaya Ananias.
13Yaja oniechejtato. Cude
aseto, oniechelfe: “Nocni Saulo,
xecpea motlacheales ocsajpa”.
Sa nima onecasec notlacheales.
Onequejtac Ananias. *Entunses
Ananfias oniechelfe: “Deus
O0que totOtajua tieteochijque ye
ometzixpejpenque desde ca ye
niepa. Ometzixpejpenque para que
tetieyejtas oque lalebes yulmelactec
hua para tejcaques tietosque. Hua
0x0 ye tetieyejtac hua tetietiencac.
15Deus ometzixpejpenque porque
taja quieme testigo tetlanunutzas
de yejuatzi Jests. Pos noche
giente tequenpubelis de noche
tli otequejtac hua otejcac. 16Hua
0x0, ¢tli para cache teccheas?
Sa nima xomocuodtieque.
Xetietlajtlane tietuctyupantzinco
ma metzyulchepohuaco de
motlajtlacul”.

Poblo oquenpuebele joriojte
quiene ca Deus oquetitlanque ma
beya ca giente tli amo joriojte
17°Cubc onocuec ca neco pa
Jerusalén, oneya pa teopantle

Hechos 22

bieye. Hua omochi que mientras
onetlajtlotlajtidya, quiename cana
onemimec, 8hua onetieyejtac
yejuatzi. Oniechelfejque:
“Xemoproro. Xequistiehua de
Jerusalén porque giente amo
metzchibelisque coso de lo que

tli tequejtus de naja”. 1°Entunses
onetieyelfe: “Tlocatzintle, yejua
mismos quemate que oneyoya pa
teopanconetzi para nequenbicaya
ipa corsel quiejquech moneltocaya
ca tejuatzi, hua onequenbitequeya.
20Cubc giente quemectejque
Esteban, naja ompa neijcataya.
Esteban tlanunutztaya de tejuatzi,
cache naja oneyeya de acuierdo ca
giente ma quemectico. Naja miero
onequixute intzotzomajua de inu
giente tli oquemectejque Esteban”.
21Hua yejuatzi oniechelfejque:
“Xebeya porque naja temetztitlanes
bejca ca giente tli amo joriojte”.

Poblo oyeya prieso de inu coroniel

22Inu joriojte oquetiencajque
Poblo hasta oquejto inu.
Yecuoquenu otzajtzajtzeque.
Oquejtojque:

—iMa meque nonca tlocatl! iAmo
conbenierebe ma yaja neme!

23Yejua oquesequirojque
otzajtzajtzeque.
Oquentzojtzomunque hua
oquenquextejque intzotzomajua
hua oquesemanque tlolcuiechtle pa
yejyecatl porque ocuajcualonque.
24Porieso inu coroniel otlanahuate
ma quecalaquico Poblo pa cuartel.
Otlanahuate ma quebejbitequeco
para ma tlajtlajto. Oquenec
quemates tli ipampa giente
tzajtzajtzetaya tonto cuntra yaja.

25Entunses oquejilpejque Péblo
para quebitequesquea. Yecuoquenu
Poblo oquelfe inu capeto tli ompa
oyeya. Oquejto:

—¢Beles nenquepea deriecho
nenniechbitequesque naja? Pos naja
necaca neciudadano romano, hua
amo nenniechcuntenorojque de
niontle.

26Cudc inu capetd oquecac
inu, uya oquemachestito coroniel.
Oquelfe:

—Xomopile meyac cuerdro por
lo que tli tomochibelis porque ini
tlocatl icaca ciudadano romano.

27Entunses inu coroniel oquejtato
Poblo. Oquetlajtlane:

—¢De mel6huac taja tecaca

teciudadano romano?
Poblo ondhuat:
—De meldhuac.
28Entunses inu coroniel oquelfe

Poblo:

—Para naja oniechcostéro meyac
tomi para onochejchi neciudadano
romano.

Poblo oquejto:
—Pero naja amo. Naja ejqueu
onetlécat neciudadano romano.
29Entunses inu tloca tli
quebejbitequesquitya Poblo sa
nima oquecdjtiejque. Nuyejque
inu coroniel mismo omajcomec
cudc oquemat que Poblo oyeya
ciudadano romano. Omajcomec
tonto porque yaja ye oquejilpe.

Poblo oyeya pa junta de joriojte
30Inu coroniel oquenec
quemates exactamente de tli
omotejtieyelfidya inu joriojte cuntra
Poblo. Pa mustlateca inu coroniel
oquenquextele Poblo inu carienajte.

Nuyejque otlatitla ma mosentl6lico
jefes de teopexcotzetzi hua noche
biebentzetzi pa junta. Entunses
oquebicac Poblo pa junta hua
oquequetz imixtla innochtie.
2 Poblo quemetztaya noche
tli oyejyeya pa inu junta.
Oquemelfe:

—Sefiores, hasta 6x6 necaca
tieixtlantzinco Deus, hua noyulo
amo niechtieyelfea de niontle.

2Entunses inu tlajtojcoteopexque
Ananias oquennahuate tli
oyejyeya itlac Poblo ma
quecamatetlatzcuepunico. 3Poblo
oquelfe:

—Deus metztlatzcuepunelisque
taja. Pos taja teca quiename
sente tepontle tli yequistoc, tli
niese checohuac hua cuale
pero amo mel6huac. Neco
teniechpea para teniechjuscorus
confurme inu ley de tototajua.
Entunses ¢tlica tetlanahuate ma
niechcamatetlatzcuepunico cuntra
inu ley?

4Inu biebentzetzi de joriojte tli
itlac Poblo oyejyeya oquelfejque
Poblo:

—¢Ejqueu techecuatlajtoa ca
tlajtojcoteopexque de Deus?

50quejto Péblo:

—Seifiores, amo onecmat tlo
iloac tlajtojcoteopexque. T16
onecmatene amo onequejtoone
ejqueu, porque tlajcuelulpanca:

“Amo techecuatlajtus cuntra sente
tlayeconque de mopuieblo”.
6Entunses Poblo omomacac
cuienta que seque tloca pa inu
junta oyejyeya de inu grupo de
joriojte ituco saduceos hua ocseque
oyejyeya de inu grupo ituco

fariseos. Por inu, Poblo oquejto
checohuac:

—Sefores, naja necaca nefariseo
hua notétajua ijiloaya fariseos.
Ox6 nenniechmopilea nec6 para
nenniechmojuscorfisque sampor
que naja necpea confionsa de que
mimejque yulebesque ocsajpa.

7Cubc Péblo oquejto ejqueu, inu
fariseos hua saduceos opiejque
mixcomacataya entre yejua
mismo. Yecuoquenu inu joriojte
oyejyeya de unte pensamientos.
8Pos saduceos quejejtoa que
mimejque amo yulebesque hua
que amo onca éngeles nimpor amo
onca espiritu noso 6lmajtle. Pero
fariseos quejejtoa que mimejque
yulebesque hua que onca ongeles
hua onca espiritu noso 0lmajtle.
9Innochtie otzajtzajtzeque. Inu
tlamachtioneme de teotlajtule tli
oyejyeya ompa oyejyeya fariseos.
Seque de yejua omoquetzque ihua
Poblo. Oquejtojque:

—Amo tecniextea niontle tli amo
cuale ca ini nonca tlocatl. Pos beles
sente espiritu noso sente dngel
oquenunutz, hua tlgjcu étli cuale
tequejtusque?

10Cuo6c ochochalonque cache hua
cache, inu coroniel omomajte que
tal vez quecocusquea Poblo lalebes.
Por inu otlatitla ma hu6loco
soltorojte para quequextisque Poblo
de ipa inu junta hua quebicasque
ocsajpa pa cuartel.

11pa mustlateca Tlocatzintle
oneniextiluc ca Poblo ca yohuale.
Oquelfejque:

—Xepajpoque, pos ejqueu quieme
otetlanunutz de naja neco pa
Jerusalén, ejqueu nuyejque tecpea

Hechos 23

que tetlajtlajtus de naja pan ciudad
de Roma.

Joriojte quetiemojque maniera
para quemectisquea Poblo

12pa mustlateca seque joriojte
omotlolejque de acuierdo para
quemectisquea Poblo. Oquejtojque:

—Ma teyeco temaldecidos tl6 amo
tecchihuasque ejqueyi: que amo
tetlacudsque nimpor amo totlisque
hasta senamo tecmectisque Poblo.

13Cache de cuarenta tloca
oquejtojque ejqueu. “Entunses
uyajque ca intlac tlajtojc6teopexque
hua ca intlac biebentzetzi de
joriojte. Oquejtojque:

—Tejua tequejtoa hua amo
tetlacuésque nimpor amo totlisque
hasta senamo tecmectisque Poblo,
hua tl6 amo ejqueu tecchihua,
ma teyeco temaldecidos. 150x0
nemejuantzetzi hua ocseque
biebentzetzi de inu junta
xomotlajtlanelico ca coroniel ma
quehualeca Poblo nemixtla pa
junta mustla. Xomolfelicé que
nemejuantzetzi nemonequitea
nemomachetisque cache cuale
de yaja. Entunses tejua teyesque
telistos para tecmectisque inu Péblo
antes que aseti pa junta.

16Pero iconie de icni sohuatl de
Poblo oquemat de lo que tli joriojte
oquejtojque quechibelisquea itlotzi.
Oquemachestito Poblo ipa cuartel.
17Entunses Poblo oquenutz sente de
inu capetonte. Oquelfe:

—Por favur, xecbica ini nonca
pelalactle ca coroniel porque
quepea 0lgo para quelfis coroniel.

18Inu capetd oquebicac ca
coroniel. Oquelfe:

—Inu prieso Poblo oniechnutz hua
oniechtlajtlanele ma nejcualeca ini
nonca peltzintle. Nele quepea 6lgo
tli metzmolfelis.

19Tnu coroniel ocasec inu
pelalactle ca im6. Oquebicac ca sie
l6ro. Oquetlajtlane:

—(Tli tecneque teniechelfis?

20Entunses inu pelalactle oquelfe:

—Inu joriojte ye
omotlolejque de acuierdo para
metzmotlajtlanelisque nele
que mustla tetiemobiquelis
notl6tzi Poblo pa junta de
yejua. Metzmolfelisque nele
queneque quematesque cache
cuale de notl6tzi. 21Pero amo
xomoneltocatzino. Pos cache de
cuarenta tloca mojyonasque itienco
ojtle para tiecheasque notlotzi
ma panoa. Yejua ye oquejtojque
que ma yec6 maldecidos tlo
tlajtlacua noso ajotle antes de que
tiemectisque notlotzi. Hua 6x0
yejua sa quechixtecate que tejuatzi
xequenmononquelele.

22Entunses inu coroniel
oqueco inu pelalactle ma beya.
Oquenahuate:

—Amo 6que xequelfe de que
oteniechmachestico de ini nonca
asunto.

Inu coroniel oquetitla P6blo ma
beya ca cubernadur ituco Félix

23Entunses inu coroniel
oquennutz unte de inu capetonte.
Oquemelfe:

—Xequemixpejpenaco ume sientos
soltorojte tli sa de icxepa hua
setenta soltorojte de cabdyo hua
ume sientos soltorojte ca lonsajte.
Ma y6c6 innochtie ca Cesarea

quieme ca pa checnobe ura 6x6 ca
yohuale.

24Nuyejque oquenmanddro ma
quebicaco tli ipa tlejcos Poblo, hua
ma quebicaco Poblo ca cuale hasta
itlac cubernadur Félix. 2°Hua inu
coroniel oquejcuelo sente corta.
Oquejcuelo ejqueyi:

26“Naja neClaudio Lisias.
Temetzmotlajpalfea tejuatzi
tecubernadur Félix por medio
de nonca corta. 27 Joriojte neco
ocaseque nonca Poblo quieme
prieso hua ye oquemectisquitya.
Cudc naja onecmat que Poblo icaca
ciudadano romano, onecalac ca
nosoltorojua intzolo joriojte hua
otejquextejque Poblo de inmétla.
28S6tiepa onecnec necmates
de tli motejtieyelfidya cuntra
yaja. Por inu onecbicac pa inu
junta de joriojte. 2°Onequejtac
que joriojte ocualonque cuntra
Poblo por asuntos de inley. Pero
amo quepeaya niontle arasu
para quemectisque nimpor
para quecalaquesque ipa
corsel. 39S6tiepa onecmat que
inu joriojte quetiemodya sente
maniera para quemectisque ini
nonca tlocatl Poblo. Por inu sa
nima nectitlanteca ca tejuatzi.
Nuyejque onequennahuatejteca
tli motejtieyelfea cuntra Poblo ma
quetratdruco ca tejuatzi noche
asuntos tli quepejpea cuntra yaja”.

S1Entunses inu soltorojte
ocaseque Poblo hua oquebicaque
ca yohuale hasta puieblo ituco
Antipatris. Ejqueu oquennahuate
inu coroniel ma quechihuaco.
32pa mustlateca oquisque de
Antipatris inu soltorojte tli sa de

icxepa. Omocuejque ca cuartel
pa Jerusalén. Inu soltorojte de
cabOyo oquesequirojque pa ojtle ca
Poblo. 33Cubc ajaseto pa Cesarea
oquemacaque cubernadur inu
corta. Nuyejque oquetiemoctejque
Poblo ca inu cubernadur. 34Cuéc
inu cubernadur ye oquetlajtulte inu
corta, otlajtla de cone oyeya Poblo.
Cubc oquemat que Poblo oyeya de
Cilicia, 35oquelfe Po6blo:
—Temetzcaques cudc huolosque
inu tloca tli motejtieyelfisque
cuntra taja.

Entunses oquennahuate
isoltérojua ma quetl6lico Poblo pa
paldsio tli oquechi inu rey Herodes
hua ma quetlélicé guardia para
quixutisque.

Poblo omodefendiero ixtla
cubernadur Félix

2 Opanuc mécuile

tunale. Cuéquenuju
inu tlajtojcoteopexque Ananias
oaseto pa Cesarea ca tiehua
seque biebentzetzi de joriojte de
Jerusalén hua ca sente licensiédo
ituco Tértulo. Noche inu tloca
oquepubelejque cubernadur cuntra
P&blo. 2Cubc oquehualecaque Péblo,
Tértulo opie metejtieyelfea cuntra
Poblo. Tértulo oquelfe Félix:

—Por tejuatzi, sefior cubernadur,
seme tecpea paz pa tonacién. Oxo
pa tonacién onca lalebes meyac
mejoramiento ca nobeyo. Tecpea
noche inu por tejuatzi. 3Pos lo que
tli tomochibelejteca ca nobeyo

Hechos 23, 24

tejua tecresibiroa noche inu ca
tlasojcomachelelestle, sefior
cubernadur Félix. 4Hua 6x0 para
amo temetzmoquextelisque meyac
tiempo, xetiechmochibelele sente
bieye favur. Xomopile paciencia ca
tejua hua xetiechmocaquite. °La
cosa es que ini nonca tlocatl lalebes
papasol. Ca pa noche ocseque
naciones motojtopiejteneme intzolo
joriojte ca ocsente tlamachtelestle.
Icaca cabeza de sente grupo

ituc6 nazarenos. ®Ini nonca

tlocatl ye quepetzotelisquea inu
teopantle bieye pa Jerusalén cudc
otecaseque.” 8Hua 6x0 tejuatzi
mismo cuale tomotlajtlanelis ini
nonca tlocatl hua tomomachitis

tlo melohuac noche lo que tli
totejtieyelfea cuntra yaja.

9 Joriojte tli oyejyeya ompa ixtla
cubernadur oquejtojque nuyejque
que noche lo que tli oquejto Tértulo
icaca melohuac. 1°Entunses inu
cubernadur oquechibele Poblo siefia
ca imo6 ma tlajtlajto. P6blo oquejto:

—Necpea gusto nodefendierus
mixtlantzinco tejuatzi porque
necmate que tejuatzi tomobetzteca
tecubernadur de ini nonca nacién
por meyac xebetl. 1 Quiemach
quepea doce dias que naja onaseto
pa Jerusalén para netieteochihuato
Deus. Tejuatzi mismo cuale
tomoniextelis t16 melohuac. 12Amo
nixcomacataya ca nionoque nimpor
amo nequentldtlabielmectioya
giente pa teopantle bieye, nimpor
pa teopancucone nimpor pa

* 24.6 Seque manuscritos quetlasolultea: “Tecchihuasquea junta para tecjusgérusquea confurme
toley. v. 7 Pero inu coroniel Lisias ocalac ipa inu asunto. Ca meyac fuiersa otiechquextele ini nénca
tlocatl. v. 8 Oquejto que tl6 tejua otecnejque totejtieyelfisque cuntra yaja ma tehu6l6co neco ca

tejuatzi”.

cayajunte. 13Ini noncate abele
queproborusque niontle de lo
que tli motejtieyelfea cuntra
naja. ¥ Temetzmolfelis ixmantete
que netietequepanoa Deus 6que
nototajua tietequepanojque. Ini
noncate tiechcuitea grupo de
nazarenos porque tejua tectoca ini
tieojfetzi Deus yancuec. Noneltoca
ca noche lo que tli tlajcuelulpanca
pa inu 6matl de ley hua inu 6mame
tli oquejcuelojque tlayulepantejque.
151gudl que ini noncate naja necpea
confionsa ca Deus de que mimejque
yulebesque ocsajpa. Yulebesque
mimejque tli cualteque oyejyeya
quieme nuyejque yulebesque tli
amo cualteque oyejyeya. 16Por inu
confionsa tli necpea ca Deus, seme
nocuajpetzoa para necpeas noyulo
chepohuac que amo niechtieyelfea
de niontle sosantle. Pos amo
onecchi niontle amo cuale encuntra
de giente, nimpor amo onecchi
niontle encuntra de Deus.
17°Quiesque xebetl neyajtenemeya
pa ocseque naciones. Sotiepa
onocuec ca nonacién para
necxiexelo limosnas noso inu
tomi tli omonecheco. 18Pa
teopantle bieye onecchi confurme
costumbres de joriojte para ma
nochepohua para neyes necualtec
ca Deus. Ejqueu necchihuaya cutce
seque joriojte de tlole de Asia
oniechnomejque pa inu teopantle.
Amo oyejyeya giente ca naja nimpor
amo onequentlotlabielmectejque
giente. 220x6 lo que tli moneque
es que tlo inu joriojte de tldle de
Asia quepejpea canajyetla cuntra
naja ma huoloco necoé hua ma
motejtieyelficé cuntra naja. 20TI16

abele ejqueu entunses ini noncate
ma quejtuco tlo oqueniextejque
canajyetla tli amo cuale ca naja
cuOc oneyeya pa junta ca yejua
hua ca ocseque joriojte. 2 Amo
machea tl6 motejtieyelfea cuntra
naja porque onetzajtzec ejqueyi
pa inu junta. Onequejto: “Ox6
nenniechmopilea neco para
nenniechmojuscorfisque sampor
naja necpensoroa que mimejque
yulebesque ocsajpa”.

22Cudc Félix oquecac inu,
oquenec quetratorus inu asunto
pa ocsente tunale. Pos ye oquemat
0lgo de inu creyentes tli quetocaya
tieojfe de Jests. Oquejto:

—Cuolc inu coroniel Lisias huo6los,
entunses necneque nectratorus ini
nonca asunto ocsajpa ca nemejua.

23Entunses Félix oquenahuate
inu capet6 ma quixute Péblo
turavea. Oquenahuate majcamo
quetzajtzacua Poblo pa corsel
nimpor majcamo quelpe, hua ma
quencohua iamigos de Poblo ma
quetlajpalucé hua ma quemacaco tli
quechibelidya folta.

24Cubc ye opanuc quiesque
tunalte oaseto Félix ocsajpa pa
Cesarea. Oquehualecac isohua ituco
Drusila, 6que oyeya joreyo. Félix
otlatitla ma quehualecaco Péblo
para que Poblo quenunutzas Félix
de quiene ca 6que moneltoca tieca
Cristo Jesus. 2°Pgblo oquelfe Félix
que onca nesesidad para tloca
ma yecO yulmelacteque quieme
Deus iloac yulmelactec. Oquelfe
que Deus quenequihua que tléca
ma modomindruco para majcamo
quechihuaco tli amo cuale. Oquelfe
nuyejque que sie tunale Deus

quenjuscoérusque noche giente.
Cudc oquecac noche inu, Félix
omajcomec lalebes. Oquelfe P6blo:

—Xebeya ahorita. Cudc necpea
tiempo temetznutzas ocsajpa.

26Nuyejque Félix oquepensoro
que tal vez Poblo quemacasquea
tomi para que Félix ma quecéhua
iy0s. Por inu Félix oquenutz Poblo
meyacpa para tlajtlajtus ca yaja.
27Ejqueu oquechi Félix por ume
xebetl. Pa inu tiempo ayecmo
oyeya de cubernadur, tlécamo
Porcio Festo ocalac itequepa. Félix
oquenectaya ma yeco inu joriojte
amigos de yaja. Por inu oquecojtie
Poblo turavea prieso.

Poblo omodefendiero ixtla Festo

2 5 Entunses Festo oaseto pa
Cesarea para calaques
quieme cubernadur. Sa nima
pa yeye tunale Festo oquis de
Cesarea para Jerusalén. 2Inu jefes
de teopexcétzetzi hua joriojte tli
cache bejbeye omomajtaya pa
Jerusalén oquepubelejque Festo
de Poblo. 20quetlotlajtejque
Festo para ma quenchibele sente
favur, que ma cualtitlane P6blo ca
Jerusalén. Yejua oquepensorojque
que tl6 Poblo hutlosquea, entunses
yejua cuale quecheasque Poblo pa
ojtle para quemectisque. *Festo
oquennoénquele que Poblo oyeya
prieso pa puieblo de Cesarea.
Oquejto que sotiepa de quiesquete
tunalte yaja mismo iy0s ompa
nuyejque. ®Oquemelfe:

—Asi es que ma yoco seque tloca
tli cache bejbeye momajtecate
nemotzolo. Ma y0co ca naja
hasta Cesarea. T16 Péblo oquechi

Hechos 24, 25

canajyetla tli amo cuale, entunses
yejua cuale motejtieyelfisque cuntra
yaja.

6Festo omoco pa Jerusalén sa
checuieye noso majtlactle tunalte.
Entunses omocuec ca Cesarea. Pa
mustlateca omotlolito pa isiya de
cubernadur pa junta. Otlatitla ma
quehualecaco Poblo. 7Cude Poblo
ocalac, inu joriojte tli ohualiejque
de Jerusalén omopachojque. Ca
tlimach omotejtieyelfejque cuntra
Poblo. Oquejtojque que oquechi
meyac sOsantle san petzotec. Sin
embargo, abele oqueproboérojque
niontle. 8Entunses Péblo
omodefendiero. Oquejto:

—Naja amo tli necchihua nimpor
cuntra inu ley de joriojte nimpor
cuntra inu teopantle de Jerusalén,
nimpor cuntra inu emperador César.

9Festo oquenec que inu joriojte
ma yecO amigos de yaja. Por inu
oquelfe Poblo:

—¢Tecneque tey0s ca Jerusalén
para que naja temetzjuscorus
ompa de noche ini sosantle tli
motejtieyelfea cuntra taja?

10pgblo ondhuat:

—Necaca mixtientlantzinco
pa junta de cubierno romano.
Conbenierebe necé ma
xeniechmojuscorfe. Tejuatzi
mismo tomomachitea que amo tli
necchihua cuntra joriojte. 11 T16
onecchi canajyetla tli amo cuale
hua por inu moneque ma nemeque
pos amo nequejtus que amo.

Pero tl6 amo melohuac lo que tli
quejejtoa cuntra naja entunses
amo oque quepea deriecho para
niechtiemoctis ca yejua. Naja
necneque ma niechjuscéruco inu

emperador César, rey de giente
romano.

12Cudquenuju Festo omonunutz
ca seque tlotlajtoonejme. Sotiepa
oquelfe Poblo:

—Tecneque ma metzjuscoruco
César. Pos tieixtla César teyos.

Rey Agripa oquenec quecaques
tli quejtus Poblo

13Cubc ye opanuc seque tunalte
rey Agripa hua icni Berenice
uyajque pa puieblo de Cesarea
para oquetlajpaluto Festo. *Ompa
oyejyeya meyactie tunalte. Festo
oquepubele rey Agripa de Poblo.
Oquelfe:

—Onca sente tlocatl tli Félix
oquecdjtie prieso ca naja cuoc
onecalac de necubernadur. 1°Cuéc
oneyeya pa Jerusalén inu jefes de
teopexcotzetzi hua biebentzetzi
de joriojte oniechpubelejque de

ini nonca tlocatl, 6que ituco Poblo.
Oniechtlajtlanejque ma necjuscoro.

16Naja onequennonquele que sente
tlajtoéne romano amo quepea
deriecho para quetiemdctis sente
tlocatl ca ienemigos sampor yaja
queneque. Onca nesesidad que tlo
giente quepea canajyetla cuntra
sente tlocatl ma quepea inu tlocatl
locor para modefendierus cuntra
yejua imixtla tl6tlajtoonejme

hua ma quejto quiene oyeya

inu asunto. 7 Por inu, cudc inu
joriojte ohualiejque necd amo
onecpolo tiempo tlocamo sa

nima pa mustlateca onotldle pa
nosiya de cubernadur. Onetlatitla
ma quehualicaco Poblo. 18Pero

la cosa es que inu joriojte tli
motejtieyelfejque amo oquejtojque

niontle sosantle san petzoteque
cuntra yaja tli onecpenséro que
quejtusquidya. 19Solamiente
omotejtieyelfejque tlimach de
inreligién hua de sente tlocatl
Jests tli omec. Péblo quejtoa
que inu Jesus yulejteca. 2°Naja
amo onecmat tli necchihuas ca
sente asunto quieme ini nonca.
Por inu onectlajtlane Poblo tlo
oquenec iy0s ca Jerusalén para
necjuscorus ompa de noche
sosantle ca tli motejtieyelfea cuntra
yaja. 2 Entunses yaja oquejto que
queneque que inu emperador ma
quejuscoro. Por inu onecpex Poblo
quieme prieso turavea hasta que
nectitlanes ca emperador César.
22Entunses inu rey Agripa oquelfe
Festo:

—Naja nuyejque necneque
nejcaques ini nonca tlocatl tlininu
quejtoa.

Festo onohuat:

—Sa nima mustla tejcaques.

23Pa mustlateca rey Agripa
hua Berenice omoquejque
intzotzomajua pateyojque de rey.
Agripa hua Berenice ca tiehua
seque intlatequepanojua ajaseto
ompa itlac Festo. Ocalajque pa
sente bieye cale cone oyejyeya
meyac coronielte ca tiehua ocseque
tloca tli cache bejbeye momajtaya
pa inu puieblo. Festo otlatitla ma
quehualecaco Poblo. 24Entunses
Festo oquejto:

—Tejuatzi, rey Agripa,
xomocaquite, hua nemonochtie
tli neco nencate ca tejua. Neco
nemopilea ini nonca tlocatl Poblo.
Meyactie joriojte niechpubelea
meyac sosantle cuntra yaja. Amo

sa necoO pa Cesarea tlécamo pa
Jerusalén nuyejque cudc onebeya
ompa, niechelfea que conbenierebe
ma ayecmo neme ini Poblo. 25Pero
la cosa es que niechparesieroa

que amo yetla oquechi para
quemeresierus mequelestle.

Poblo mismo oniechtlajtlane ma
quejuscoruco inu emperador César.
Pos ye onectzontec nectitlanes

ca César. 26Pero siendo que

amo necpea tli netietlajcuelfis
norey, onecualecac nonca tlocatl
nemixtlantzinco hua especialmente
mixtlantzinco tejuatzi rey Agripa.
Cuale tomotlajtlanelis nonca prieso
tlininu oquechi para ma necpea tli
netietlajcuelfis torey César. 27 Pos
niechparesieroa 6lgo netunto tlo
naja nectitlanes nénca prieso ca
César cuoc abele netieyelfis de tli
motejtieyelfea joriojte cuntra yaja.

Poblo omodefendiero
ixtla rey Agripa
2 Entunses Agripa oquelfe
Poblo:

—Tecpea permiso tetlajtlajtus por
taja mismo.

Entunses Poblo opie tlajtlajtoa
ejqueyi:

2—Nepajpoque porque
teniechmomaquelea locor para
netlajtlajtus mixtlantzinco tejuatzi,
rey Agripa. Teniechmomaquelea
locor 6x6 para nodefendierus de
noche lo que tli joriojte oquejtojque
cuntra naja. 3NepajpOque ténto
porque tejuatzi timixomachelea
noche costumbres tli tejua tejoriojte
tecpea. Temixomachelea noche
asuntos tli tiechimportoroa. Por
inu temetzmotlajtlanelejteca

Hechos 25, 26

xeniechmocaquite ca meyac
paciencia.

Poblo oquejto quiene ca nemeya

antes que omoneltocac ca Jestis

4’Noche joriojte quemate quiene
ca naja onoportoro intzolo yejua
hua ipa Jerusalén desde que
oneyeya nepeltuntle. 5T16 yejua
queneque, cuale quejtusque que
naja oneyeya nefariseo porque
yejua ye quemate por meyac tiempo
que naja oneyeya nefariseo. Inu
grupo de fariseos cache quechihua
confurme costumbres de toreligién
que noche ocseque grupos de
joriojte. 8Hua 6x6 nenniechmopilea
necO para nenniechmojuscorfisque
porque joriojte motejtieyelfea
cuntra naja. Motejtieyelfea
porque naja necmochea lo que
tli Deus quenprometierfejque
tobiebetcohua. " Giente de noche
inu doce grupos noso tribus de
tonacién Israel quepea confionsa
que queresibirusque inu tli Deus
queprometierojque. Porieso inu
joriojte tieteochihua Deus ca noche
inyulo hua tietequepanoa yohualen
tunale. Hua 6x0, rey Agripa, seque
joriojte motejtieyelfejque cuntra
naja sampor que naja nuyejque
necpea inu confionsa. 8¢Tlica
noso nemiechmoparesierfea
quieme tuntojyutl que Deus
quenyulebitisque mimejque?

Poblo oquepu quiene ca antes
oquentepotztocac creyentes

9’Pos antes naja nuyejque
onecpensoro ocsie. Onecpensoro
que conbenierebeya necchihuas
meyac sOsantle en cuntra de tli

moneltocaya tietucOyupantzinco
Jests de Nazaret. 1°Ejqueu onecchi
pa Jerusalén. Ca permiso de jefes
de teopexcotzetzi, naja mismo
onequentzajtzac meyactie de

inu giente yecteque ipa corsel.

Hua amo sa inu tlécamo cudc
oquenmejmectejque naja mismo
onetlabotoro ma quenmejmectico.
11 Meyacpa naja onequenbejbitec
para ma checuatlajtuco cuntra
Jests. Ejqueu onecchijtenemeya pa
noche teopancucone. Onecualoneya
cuntra yejua pero bel meyac, hasta
onequentejtepotztocac hasta pa
puieblos de ocseque naciones.

Ocsajpa oquepu Poblo quiene
ca omoneltocac ca Jesucristo
12°Sje tunale oneydya ca Damasco

para nequentepotztocasquea inu
creyentes. Onecbicaya permiso
hua beletelestle de inu jefes de
teopexcotzetzi. 13Pero pa inu
ojtle, sefior rey, onequejtac pan
tlajca sente tlaniextle de elfecac
cache checohuac que tunale
cudc tlaniextea. Inu tlaniextle
otlaniestequis nopa hua impa
tli hu6loya ca naja. 1*Entunses
tonochtie otebejbetzeto pan
tlole. Onejcac 6quenu oniechelfe
ca hebreo: “Saulo, Saulo, ¢tlica
teniechtepotztocateneme?
Para taja icaca tiecoco quieme
cudc sente cudcobe queterecsa
inu corpus hua molastiméroa
sa ye yaja”. >Entunses
onequejto: “¢Oquenu tejuatzi,
Tl6catzintle?” Hua Tlocatzintle
oniechelfejque: “Naja neJests,
0que teniechtepotztocateneme.
16 Xemiehua hua xomoquetza.

Amo tli ipampa ononiexte

ca taja. Sa necneque que taja
teniechtequepanus. Nuyejque teyes
tetestigo para xequennunutza
giente de lo que tli otequejtac de
naja hua de lo que tli tequejtas de
naja sotiepa. 17 Sotiepa tequejtas
quiene ca temetzmoquextis de
inmopa joriojte hua nuyejque

de inmopa de tli amo joriojte.
Ahorita naja temetztitlane para
teyOs ca giente tli amo joriojte.

18 Temetztitlane ca yejua para ma
mixtlapuco hua para majcamo
yajtenemeco pa tlayohuaquelestle
tlocamo pa tlobile. Temetztitlane
ca yejua para ma ayecmo

nemeco imopa Satanas tlocamo
ma tietocaco Deus. Ejqueu ma
nequentlapojpolfe intlajtlacul hua
ma quepeaco locor ca innochtie
ocseque tli Deus oquenchijque
ma yecO yejcualteque cude
omoneltocaque ca naja”.

Poblo oquechi lo que tli
Jestis oquelfejque

19°Asi es que, senor rey
Agripa, onecchi confurme lo
que tli oniechelfejque cudc
oneniextiluc desde elfecac.
200nequennunutz joriojte cachto
pa puieblo de Damasco hua
sotiepa pa Jerusalén hua pa
noche estado de Judea. Nuyejque
onequennunutz giente tli amo
joriojte. Innochtie onequennunutz
nele ma moyulcuepaco hua ma
tietocacé Deus. Onequemelfe
ma quechihuacé sosantle tli
conbenierebe ma quechihuaco
giente que de meldhuac ye
omoyulcuejque. 21 Por inu, seque

joriojte oniechaseque pa teopantle
bieye hua oquetratérojque
niechmectisquea. 22Pero turavea
netlanunutza de Jesucristo hasta
0x0 porque Deus niechpaliebilo.
Nequennunutza giente humilde
ca tiehua giente tli bejbeye
momajtecate. Ayec nequemelfea
giente niontle ademds de lo

que tli inu tlayulepantejque ca
tiehua Moisés oquejtojque que
mochihuas sie tunale. 23Pos yejua
oquejtojque que inu Cristo oque
Deus tieixpejpenque quepealo
mecoas hua que sdtiepa yulebihuas
de intz6l6 mimejque. Yejuatzi
yulebihuas primiero de tonochtie.
Inu tlayulepantejque oquejtojque
que de inu maniera Cristo
quemejtetisque joriojte hua giente
tli amo joriojte que de melohuac
giente yulebesque porque yejuatzi
ye oyulebihuac.

Poblo oquenec que Agripa
ma moneltoca ca Jests

24Cubc oquejto Poblo noche inu
para omodefendiero, entunses Festo
oquejto checohuac:

—iTaja ye otelucojtec, Péblo!
Tonto hua tonto que otetlaestudidro
ye telucojtejteca.

25Pero Poblo ondhuat:

—Amo nelucojtec, sefior
cubernadur Festo. Al contrario,
necpensorojteca cuale, hua lo
que tli nequejtoa icaca melohuac.
26Noiloac sefior Rey quematihua
noche ini nonca perfectamiente
bien. Por inu netlajtlajtoa ca meyac
confionsa tieixpa yejuatzi. Necaca
seguro que yejuatzi nuyejque
quematihua de noche ini lo que

Hechos 26, 27

tli naja nemiechmopubelele
porque amo sa ichtejcatzi omochi.
27 (Tomoneltocatzinoa, sefior rey
Agripa, ca lo que tli oquejtojque inu
tlayulepantejque? Naja necmate que
tomoneltocatzinoa.

28 Agripa oquelfe:

—Pos taja tecpensoroa que sa
nima teniechchihualtisquea ma
nocuepa necristiano.

29Entunses Poblo oquejto:

—Amo machea tlo sa
nima noso tlo iyes tequeyo
para temetzmochihualtelis
tomocuectzinus tecristiano. Pero
delonte de Deus, lo que tli naja
necnequesquea es que amo
sa tejuatzi tomoneltocatzinus
tlocamo nuyejque ma nenejneltoco
tieinnochtie ini noijiloac tli
niechcajcaquihua 6x6. Ma Deus
quemonequite que nemobetztasque
quieme naja pero sin ini nonca
carienajte.

30Cuéc Poblo oquejto inu, rey
Agripa omoquetz hua cubernadur
Festo ca tiehua Berenice hua noche
tli yehuataya ca yejua. 31 Uyajque
ca sie 16ro para monunutzasque de
Poblo. Omolfejque:

—Amo tli oquechi ini nénca
tlocatl para quemeresierus
mequelestle nimpor amo
quemeresieroa ma tzajtzacta pa
corsel.

32Rey Agripa oquelfe Festo:

—Cuale oquisane libre ini tlocatl
tl6 yaja mismo amo oquejtodne ma
quejuscoro César.

Festo oquetitla Poblo ca Roma

2 Cubernadur Festo
oquetzontec que yaja

quetitlanes Poblo ca tldle de Italia.
Oquetiemocte Poblo hua ocseque
priesoste imOc sente capeto ituco
Julio. Julio oyeya capet6 de sie
sientos soltorojte. Oyeya de inu
grupo de soltorojte ituco Trupa
Augusta. 2Nuyejque oyeya ca tejua
Aristarco, 0que oyeya de puieblo de
Tesal6nica pa tlole de Macedonia.
Tonochtie otetlejcoque pa sente
borco tli oyeya de puieblo ituco
Adramitio. Inu borco oyeya listo
para quisas ca puieblos ipan tlole
de Asia. Otequisque de puieblo de
Cesarea. 3Pa mustlateca otaseto pa
puieblo de Sidén. Inu capeto Julio
lalebes cuale oquetratoro Poblo.
Oqueco Poblo ma quentlajpalo
iamigos pa inu puieblo para que
yejua quepaliebisque yaja. 4Sotiepa
otequisque de Sidén. Otepanuque
ca tlacpac de inu tloltojpole
ituco Chipre porque yejyecaya
cuntra toborco. Inu tl6ltojpole
oquetzacuele inu yejyecatl.
5Otepanuque pa lamor hasta
otaseto itlac tlole de Cilicia hua
tlole de Panfilia. Entunses otaseto
pa puieblo de Mira pan tlole de
Licia.

60mpa pa Mira inu capetd
oqueniexte sente borco tli ohualie
de ciudad de Alejandria. Oydya
ca ipan tlole de Italia. Capeto
otiechchihualte ma tetlejcuco pa
inu borco para teyosque ca Italia.
"Por meyactie tunalte otenejnenque
pa lamor. Lalebes yuyulictzi
oteyoya. Ca meyac trabojo otaseto
itlac puieblo de Gnido. Turavea
oquesequiro yejyecaya cuntra tejua.
Por inu oteyajque ca tlatzintla
ca itlac inu tldltojpole ituco

Creta. Otepanuque ca itlamejyo
Creta cOne ituco Salmén. Ompa
otopostejque ca tomdyecompa hua
otecsequirojque ca itech Creta pero
ca tlatzintlacopa cone tloltojpole
oquetzacuele inu yejyecatl. 8Ca
trabdjo otecsequirojque itech inu
tloltojpole. Otaseto pa sente locor
ituco Buenos Puertos cierca de inu
puieblo de Lasea.

9Meyac tiempo otebejcdjque pa
lamor. Oyeya lalebes peligroso para
tecsequirusquea porque ye opanuc
inu yelfetl de tlajyubelestle hua pa
inu mietztle ye piehua queyabe hua
yejyeca checbhuac. Por inu Poblo
oquentlajtulmacac. 1°0quejto:

—Sefores, niechparesieroa
que lalebes peligroso tl6 cache
tecsequirusque pa lamor.

Quepea riesco que nonca borco
potzcalaques hua que tecpolusque
ini nénca corga hua hasta
temequesque tejua.

1 nu capet6 amo oquechi coso
de P6blo. Cache oquechi coso de
o0que ihuoxca inu borco hua de
inu piloto tli quemanejorodya
inu bérco. 12Inu locér de Buenos
Puertos amo cuale locor para inu
borco porque ompa seme queyabe
hua mocajcohua yejyecatl por
coso tlajco xebetl. Coso innochtie
oquepensorojque que cache cuale
ma tequisacé de ompa. Oquenejque
tlo posible ajasesquea hasta puieblo
de Fenice pa inu mismo tl6ltojpole
de Creta. Yejyecatl de ca tlacpac
hua yejyecatl de ca tlatzintla abele
tlalpitzaya pa inu puieblo de Fenice.
Oquenejque quecheasque ompau
hasta cudc ayecmo tonto yejyecas
pa lamor.

Lalebes petzotec oqueya
hua oyejyecac pa lamor

13Entunses cubc opie tepetzi
tlalpitza yejyecatl tli yebitz de ca
tlatzintla, yejua oquepensorojque
que cuale tecsequirusque pa lamor.
Entunses otequisque de inu locor
hua oteyajque pa lamor. Oteydya
itech Creta. 14Pero tepetzi bejcojpa
sente yejyecatl lalebes checohuac
ohualie de Creta hua oquebitec inu
borco. Inu yejyecatl mocuitidya
Euroclidén, noso Norte. ®Inu
yejyecatl ocasec toborco checohuac
hua abele tli otecchijque cuntra
inu yejyecatl. Por inu otejcojque
inu borco ma quebica yejyecatl.
18Entunses otepanuque ca
tlatzintla de sente tloltojpolconetzi
ituco Clauda. Inu tldltojpole
oquetzacuele yejyecatl para
ayecmo otlalpitzaya tonto lalebes
checohuac. Otecualbelontoya sente
borcojconetzi. Hua 6x6 ca meyac
trabojo otectlejcabejque hasta
ipa inu boérco bieye. 17 Cude ye
otectlejcabejque inu borcojconetzi,
inu tloca oquejilpeque inu borco
bieye ca 16sojte tli chejchecacteque.
Oquetlolejque inu 10sojte ca itzintla
inu borco para majcamo xexetune
borco. Yejua omomajtejque porque
oquepensorojque que inu borco
calaquesquea pa sente locor de
meyac x0le ituco Sirte. Itech cuajme
pa tobdrco mosujtaya tzotzomajme
bejbeye para que yejyecatl ma
quenejnemite borco. Pero 6x0 yejua
oquetemubejque inu tzotzomajme
para majcamo quebica borco ipa
inu x0le. Ejqueu oquectjque borco
sa ma motlalojte ipa lamér. 18Pa

Hechos 27

mustlateca turavea oyejyecaya
checohuac hua amo cuale oyoya
inu borco. Por inu yejua opiejque
quetlajcale ijtec lamor inu corga
tli boérco quebicaya. 19Pa ocsente
tunale noso yejua mismos
oquetlajcalque noche sosantle tli
ihudxcayo borco. 2°Por meyac
tunalte abele otequejtaque tunale
nimpor sitlalte. Inu dyejyecatl bel
checohuac oquesequiro oquebitec
tobdrco. Ayecmo otecpexque
esperanza que tomoquextisquea de
ompau.

21Cubquenuju ayecmo otlacuajque
inu giente pa borco por meyac
tiempo. Entunses Poblo omoquetz
intzol6 hua oquejto:

—Sefores, cache cuale oyene
tlé6 onenquechihuane lo que
tli onequejto. Cache cuale amo
tequisane de Creta. Entunses amo
nenquepolusquione inu coérga hua
noche sésantle de ini bérco. 22Pero
0x0 amo xepdjcopolebeco porque
nionoque de nemejua meques.
Pero inun quiema noénca borco
polebes. 22Quieme nenquemate,
naja neca netiehuoxcatzi Deus
hua netietequepanoa. Pos nonca
yohuale tli topa ohualpanuc
omoniexte ca naja sente ongel
de Deus. 2*Inu 6ngel oniechelfe:
“Poblo, amo xomomajte. Tecpea
que tomopresentorus ca
emperador César. Nuyejque Deus
metzchebelisque sente favur pos
quenmoquextisque de ipa peligro
noche tli cajcate pa borco ca taja”.
25Por inu, sefiores, xomoyuldlico.
Naja necpea confionsa ca Deus.
Necaca seguro que mochihuas
ejqueu quiene ca oniechelfe

inu 6ngel. 26Pero quepea que
mobiteques toborco itech sente
tloltojpole.

270teyobya pa lamor por caxtule
tunale. Sie yohuale oteyejyeya
pa lamor cone mocuitea Adria.

Yejyecatl oquebicatenemeya toborco.

Entunses quieme tlajco yohuac inu
tloca oquepensorojque que toborco
mopachodya cache sierca de tldle.
280quetemachejque quiejquech ca
bejcatla oyeya lamor. Quepeaya
treinta y seis metros. Tepetzi ca
adelonte oquetemachijque ocsajpa.
Quepeaya veintisiete metros.
290momajtejque que beles inu
borco motebiti cuntra teme bejbeye
hua xexetunesquea. Porieso inu
tloca oquentlajcalque nobe teposme
yetique tli mocuitea anclas de
icuetlapa borco. Oquentemobejque
ijtec lamor ca 16sojte para ma
tlolaqueco. De inu maniera inu
anclas cuale quequitzquisque

inu borco. Oporéro oyejyeya ma
isejco tlaniese. 39Seque tloca
oquenejque chucholusque de ipa
inu borco. Por inu yejua opiejque
quetemobea inu borcojconetzi hasta
ipa lamor. Oquetemobejtaya inu
borcojconetzi quieme tlo yosque
para quetlajcalesquea anclas de ca
ixtla de borco bieye. Oquechijque
inu para que majcamo niese que
oquenejque cholusque. 31 Péblo
oquenahuate inu capet6 ca tiehua
isoltérojua, oquejto:

—T16 niecate tloca amo
mocohuasque neco pa borco bieye,
abele nemomoquextisque de ipa
nonca peligro.

32Entunses inu soltorojte
oquetejque inu 16sojte de

borcojconetzi. Oquecajcojque

ma betze pa lamor. 33Cude
turavea ayemo otlanieseya, Poblo
oquentlajtulmacac innochtie ma
tlacuoco. Oquejto:

—Ye quepea caxtule tunale que
lalebes nemopororoa hua amo
nentlacua. 34Por favur xetlacudco.
Lalebes impurta para que
nemomoquextisque de ipa nonca
peligro. Pos nion sente tlocatl
meques nimpor quisas herido nion
tepetzi.

35Cubc ye oquejto inu, ocasec
sente pontzi. Otietlasojcémachele
Deus imixtla innochtie.
Oquecocototz inu pontzi hua
opie quecua. 36Ca inu innochtie
ocaseque poquelestle hua
otlacuajque. 37 Oteyejyeya dos
cientos setenta y seis tloca
ca meyactie. 38 Cudc yejua ye
otlacuajque hasta cone oquenejque,
entunses oquetlajcalque inu corga
de trigo ijtec lamor. Oquetlajcalque
para amo tonto yetic iyes inu borco.

Oxexetu inu borco

39Cubc otlanies, amo 6que
oquixomat inu tlole. Pero
oquejtaque sente locor itienco tlole
cone otzintle cache tlacactaya
hua amo quepeaya meyac teme.
Yejua oquenejque quechihuasque
lucha para quecalaquisquea
inu borco ompau tl6 posible.
40Entunses oquetejque 16sojte
de inu anclas tli quequitzquidya
borco. Oquencojtiejque anclas ijtec
lamor. Nuyejque oquetojtonque inu
bepalte tli ica modirijiero inu bérco.
Entunses oquetlejcabejque inu
tzotzomajme ipa cuabetl cache ixpa

de inu borco para inu yejyecatl ma
quemopiehua borco. Yecuéquenu
inu bérco omopachuto ca inu locor
cone cache tlacactaya otzintle.
41Pero inu borco ocalac pa locor
cone omondmejque Gtlacme ijtec
lamo6r. Ompau omoyectzeco borco.
Itzonteco borco omotlélaqueto ca
fujersa ijtec x6le hua nimpor abele
muline. Ca icuetlapa borco lalebes
opojpostec porque inu lamor lalebes
checéhuac oquebitec. “2Entunses
inu soltorojte oquenejque
quenmejmectisquea noche priesoste
porque oquepensorojque que

beles mobelontosque ijtec lamor
para chucholusque. #3Pero inu
capet0 amo oquenec ma meque
Poblo. Por inu amo oquenco

ma quenmejmectico priesoste.
Oquennahuate innochtie nele
quiejquech quemate mobelona ijtec
otzintle ma cachto motlajcalico
ijtec lamor para asetibe pa tldle.
440quennahuate ocseque ma
momoquextico ipa bepalte noso ipa
perosos de borco. De inu maniera
tonochtie tajaseto pa tlolhudjque.

Poblo oyeya pa tloltojpole
ituco Malta

2 8 Cuoc ye otomoquextejque
de ijtec lamor,

otiechelfejque inu giente que

inu tloltojpole mocuitidya

Malta. 2Giente pa inu tl6ltojpole

otiechtratorojque lalebes ca cuale.

Pos oquetlolejque sente tletzintle

porque siehuaya hua queyajtaya.

Otiechtlalfejque tonochtie ma

topachuco para tototunisque.

SEntunses Péblo oquecuec

nongjtetzi cuabetl tli huajudque hua

Hechos 27, 28

oquetie pa tletzintle. Yecuéquenu

sente cuhuotl oquistequis por

inu totunque hua oquequejtzo

Poblo pa im6. 4Cudce inu giente de

ompa oquejtaque que inu cuhuo6tl

tzecataya itech im6, omolfejque:
—De molas nonca tlocatl

icaca mequestiero porque mos

omomoquexte de ijtec lamor, Deus

amo quecthualo ma neme.

5Pero Poblo oquetzetzelo imo.
Obetzeto inu cuhudétl ijtec tletzintle
hua amo tli oquepasoro Poblo.
6Innochtie oquepensorojque que
posobesquea icuierpo noso que
sa de repiente betzesquea Pdblo
porque ye omec. Sotiepa de meyac
réto oquepensorojque de ocsie
modo. Oquejtojque que Poblo oyeya
sente deus.

"Tepetzi ca niepa oyejyeya itlolhua
de sente tlocatl ituco Publio. Publio
cache bieye momajtaya de innochtie pa
inu tloltojpole. Yaja otiechtlocayejtac
hua tiechtratoro lalebes cuale.

Ompa oteyejyeya ca yaja por yeye
tunale. 8Omochi que itajtzi Publio
betztotaya pa tlapechtle. Oquepex
totunealestle hua tiequelestle. Péblo
oquetlajpaluto. Omotlajtlétlajte hua
oquentlole imohua ipa inu cocoxque.
Ca inu opajtec. °Por inu uyajque
itlac Poblo noche cocoxcotzetzi tli
nemeya pa inu tloltojpole. Noche
opajteque. °Lalebes otiechtléocolejque
meyac sosantle. Sétiepa cudc ye
tetlejcosquea pa ocsente borco para
oteyajque, otiechmacaque noche tli
tiechchibelioya folta para teydsque.

Poblo oaseto pa Roma
11 Ejqueu oteyejyeya yeye mietztle
pa inu tldltojpole. Yecudquenu

otetlejcoque pa sente borco tli ompa
oyeya quieme tlajco xebetl mientras
queyajtaya hua yejyecataya
checéhuac pa lamor. Antes de

inu ohualie inu borco de ciudad

de Alejandria. Itech inu borco
oyeya ixniehualo de unte deuste
cuhuotzetzi que intucoé Castor hua
Pélux. 120taseto pa puieblo de

Siracusa cone otocojque yeye tunale.

130tequisque de Siracusa hua
oteyoya hasta otaseto pa puieblo
de Regio. Pa mustlateca ohualie
yejyecatl desde ca tlatzintla hua pa
ume tunale otaseto pa puieblo de
Puteoli. 1*Ompa otequennémejque
seque tocnihua. Otiechtlalfejque ma
tocohuaco ca yejua por sie seména
hua otocojque. Sotiepa de inu
otequisque para Roma. ®Tocnihua
pa Roma ye oquecajque que tejua
ye tebitze pa ojtle. Por inu oquisque
de Roma para tiechnomequesque
pa ojtle. Pos ohualiejque hasta
puieblo de Foro de Apio hua hasta
inu locor ituco Tres Tabernas. Cudc
Poblo oquemejtac inu tocnihua,
otietlasojcémachele Deus hua
lalebes opajpoc. ®Entunses otaseto
pa Roma. Ompa oquecdjque Poblo
ma neme isiel ca sa sente soltoro tli
quixutis.

Poblo otlanunutz de Jests pa Roma

17Cubc opanuc yeye tunale,
Poblo otlatitla ca joriojte tli cache
bejbeye momajtaya pa Roma
ma mosentlolico ca yaja. Cudc
ye omosesentldlejque, Poblo
oquemelfe:

—Sefiores, mos amo tli onecchi
cuntra joriojte nimpor cuntra
costumbres de tot6tajua, de

todos modos joriojte pa Jerusalén
oniechtiemdctejque prieso
ca tlotlajtoonejme romanos.
18Cudc inu tlotlajtoonejme
romanos oniechecsamindrojque
abier tlo canajyetla delito
onecchi, oquenejque
niechcajcohuasquea libre porque
amo oniechniextelejque arasu
para ma nemeque. 1°Cache inu
joriojte omoponierojque. Por inu
oyeya nesesidad para onetlajtla
ma niechjuscoro César mos amo tli
onecpex para notejtieyelfis cuntra
nogiente joriojte. 2°Por inu noso
naja onemiechnutz porque onecnec
nemiechejtas hua nemiechnunutzas.
Ox6 nemejua nenniechejta
necO nelpeteca ca carienajte
precisamente por inu esperanza tli
tejua tejoriojte tecpea.

21Entunses yejua oquelfejque
Poblo:

—Tejua amo tecaresibirojque
nion sente corta de joriojte tli
cate pa estado de Judea. Nimpor
nionoque de tocnihua joriojte
tli ajaseco neco amo tiechelfea
niontle cuntra taja. 22Tejua tecpea
meyac gonas temetzcaquesque lo
que tli tecpensoroa porque tejua
tecmate que ca nobeyo giente
tlajtlajtoa cuntra ini nénca yancuec
tlamachtelestle.

23Entunses oquetzontejque sie
tunale para mosentlolisque. Pa inu
tunale meyactie omosentldlejque
pa cale cone Poblo omocalutidya.
Pos desde ca ise hasta ca ye
yohuac Poblo oquennunutz quiene
ca Deus tlamandorurus. Omasec
itech inu ley tli oquejcuelo Moisés
hua itech lo que tli quejtoa

Omame de tlayulepantejque.
Ejqueu oquennunutz para ma
moneltocaco ca Jests. 24Seque
joriojte oquenparesiero lo que tli
Poblo oquejto hua omoneltocaque
pero ocseque amo omoneltocaque.
25Pos inu joriojte amo oyejyeya
de acuierdo entre yejua mismo.
Por inu opiejque moxiexelojque.
Pero antes que oquisque, Poblo
oquemelfe:

—Espiritu Sonto ara ca cuale
oquemelfejque nemototajua cudc
oquelfejque inu profeta Isaias
ejqueyi:

26 Xebeya ca ini nonca giente hua

xequemelfe ejqueyi:

“Mos seme nentlacaquesque
nemejua, pero amo
nencasojcomatesque.

Mos seme nentlacheasque
pero amo
nenqueyequejtasque”.

27 Pos inyulo de nonca giente

lalebes tepitztec,

Hechos 28

hua cate tzatzatzetzi de
intlacaqueles.
Hua oquentzajque imixtelolojua
para majcamo queyequejtaco ca
imixtelolojua,
hua majcamo tlacaqueco ca
intlacaqueles,
hua majcamo casojcomateco ca
inyulo,
hua majcamo moyulcuepaco,
hua ejqueu amo nequenpajtis.
28()x6 nemejua nenjoriojte
xecmajtaco ini, que desde 6x0 para
ca adelonte Deus quenmacasque
locor para giente tli amo joriojte ma
momoquextico. Inun quiema que
yejua queyejcaquesque.
30P6blo ume xejte pa Roma pa
sente cale tli canajyeca ocarendorfe.
Ompau oquensele noche giente tli
oquejtato. 31Oquennunutz giente
de quiene ca Deus tlamandoruro.
Ca meyac confionsa oquenmachte
noche sosantle de Jesucristo, hua
amo 6que oquetzacuele.

